
ዘመናዊ የግብርና ምርቶች 
ማከማቻና መሸጫ ማዕከላት 

ግንባታ በአዲስ አበባ

ገጽ  4

ገጽ 4

ከሰላም ስምምነቱ ወዲህ አሜሪካን 
ጨምሮ የውጭ አገራት የኢንቨስትመንት 

ጥያቄ እያቀረቡ ነው

ያለወንጀል 
የተቀጡ ነፍሶች

በ2014 የ12ኛ ... ወደ ገጽ 4 ዞሯል

መንግሥት በሰው ... ወደ ገጽ 4 ዞሯል

 በ2014 የ12ኛ ክፍል ሀገር አቀፍ ፈተና 
ከ50 በመቶ በላይ ውጤት ያስመዘገቡት 3 ነጥብ 3 በመቶ ብቻ ናቸው

መንግሥት በሰው ሰራሽ እና በተፈጥሮ አደጋ የሚደርስ መፈናቀልን 
ለማስቀረት ልዩ ትኩረት ሰጥቶ እየሠራ ነው

ጽጌረዳ ጫንያለው 

አዲስ አበባ፡- በ2014 የትምህርት ዘመን የ12ኛ ክፍል አገር 
አቀፍ ፈተናን ከወሰዱ 896 ሺህ 520 ተማሪዎች መካከል ከ50 
በመቶ በላይ  ውጤት ያመጡት ተማሪዎች 3 ነጥብ 3 በመቶ ብቻ 
መሆናቸውን ትምህርት ሚኒስቴር አስታወቀ። 1161 ትምህርት ቤቶች 
ምንም ተማሪ ያላለፈላቸው ሲሆን፤ 7 ትምህርት ቤቶች መቶ በመቶ 
ተማሪዎቻቸውን አሳልፈዋል። 

የተማሪዎቹን ውጤት በተመለከተ የትምህርት ሚኒስትሩ 
ፕሮፌሰር ብርሃኑ ነጋ ትናንት በሰጡት ጋዜጣዊ መግለጫ 
እንደገለጹት፤ ከ50 በመቶ በላይ ያመጡ ተማሪዎች ቁጥር 29 ሺህ 
909 ብቻ ናቸው።

ሚኒስትሩ እንደገለጹት፤ ፈተናውን ለመውሰድ የተመዘገቡት 
ተማሪዎች ቁጥር  985ሺህ 354 ሲሆኑ ከእነዚህ ውስጥ ፈተናውን 
የወሰዱት 896ሺህ 520 እንደነበሩ አስታውሰዋል።

የዚህ ዓመት ውጤት በእውነት ላይ የተመሠረተ በመሆኑ ለቀጣዩ 
ጊዜ መለኪያ ይሆናል ያሉት ፕሮፌሰር ብርሃኑ፤ ከ50 በመቶ በታች 
ያመጡት ተማሪዎች ወደ ዩኒቨርሲቲ መግባት ባይችሉም አቅም 
ያላቸው ተማሪዎች እንዳይቀሩ በሚል ከሚመለከታቸው የትምህርት 
ባለድርሻ አካላት ጋር በመነጋገር ተጠቃሚ የሚሆኑበት ሥርዓት

- 1161 ትምህርት ቤቶች ምንም ተማሪ አላሳለፉም
- 7 ትምህርት ቤቶች መቶ በመቶ ተማሪዎቻቸውን አሳልፈዋል

በጋዜጣው ሪፖርተር

አዲስ አበባ፦ መንግሥት በሰው ሰራሽ እና በተፈጥሮ 
አደጋ የሚከሰት መፈናቀል ለማስቀረት ብሎም አደጋ 
በሚከሰትበት ጊዜ ጉዳቱን ለመቀነስ ልዩ ትኩረት ሰጥቶ 
እየሠራ መሆኑን የኢፌዴሪ ምክትል ጠቅላይ ሚኒስትር 
እና የውጭ ጉዳይ ሚኒስትር አቶ ደመቀ መኮንን ገለጹ።

አቶ ደመቀ መኮንን የተባበሩት መንግሥታት ድርጅት 
ዋና ጸሐፊ የአገር ውስጥ ተፈናቃዮች ልዩ አማካሪ ሮበርት 
ፓይፐርን በጽሕፈት ቤታቸው ተቀብለው አነጋግረዋል። 

ከውጭ ጉዳይ ሚኒስቴር ቃል አቀባይ ጽሕፈት ቤት 
የተገኘው መረጃ እንዳመለከተው፤ ውይይታቸው የአገር 
ውስጥ መፈናቀልን በዘላቂነት ለማስቀረት እየተሠሩ ባሉ 
ሥራዎችና መንግሥት እየተገበራቸው ባሉ ስትራቴጂዎች 
ላይ ያተኮረ ነው። 

መንግሥት በሰው ሰራሽ እና በተፈጥሮ አደጋ 
የሚመጣን መፈናቀል ለማስቀረት ብሎም አደጋ 
በሚከሰትበት ጊዜ ጉዳቱን ለመቀነስ ልዩ ትኩረት ሰጥቶ 

በመኸር እርሻ ከተዘራው 
ሰብል 95 በመቶው 

ተሰብስቧል
- ከጠቅላላው ሰብል 36 በመቶ 

ስንዴና ጤፍ ነው

- ‹‹ኢንቨስት ዘኦርጂን›› የተሰኘ ፎረም 
በአዲስ አበባ ተካሄደ

አቶ ኢሳያስ  ለማ

ዜና

ጃይካ ከ100 ሚሊዮን ብር በላይ የሚያወጡ 
ማሽነሪዎችን ለኢንስቲትዩቱ አስረከበ

ሙሳ ሙሐመድ

አዲስ አበባ፡- የጃፓን ዓለምአቀፍ ትብብር ኤጀንሲ 
(ጃይካ) ከ100 ሚሊዮን ብር በላይ የሚያወጡ የጥልቅ 
ውሃ ጉድጓድ መቆፈሪያና የውሃ ቴክኖሎጂ ማሰልጠኛ 
ማሽነሪዎችን ለኢትዮጵያ ውሃ ቴክኖሎጂ ኢንስቲትዩት 
አስረከበ።

በርክክቡ ወቅት የተገኙት የውሃና ኢነርጂ ሚኒስቴር 
የመጠጥ ውሃና ሳኒቴሽን ዘርፍ ሚኒስትር ዴኤታ 
አምባሳደር አስፋው ዲንጋሞ እንደተናገሩት፤ የተደረገው 
ድጋፍ በውሃ ቴክኖሎጂ ዘርፍ ያለውን አገራዊ የምርምርና 
የትምህርት አቅም የሚያሳድግ ነው።

አምባሳደሩ አክለውም፤ ጃይካ ከኢትዮጵያ ተቋማት 
ጋር በትብብር በመሥራት የተለያዩ ድጋፎችን እያደረገ ነው 
በተለይ ከኢትዮጵያ ውሃና ቴክኖሎጂ ኢንስቲትዩት ጋር 
በውሃ ዘርፍ ልማት ላይ ያደረገው ድጋፍ ለአገር የሚበጅ 
ውጤትን የሚያመጣ ነው።

ጃይካ ለኢንስቲትዩቱ ያደረገው ድጋፍ በአገሪቱ 
ለሚሠሩት የጥልቅ ውሃ ጉድጓድ ቁፋሮዎች ላይ ውጤታማ 
ሥራ ለማከናወን የሚረዳ ነው ብለዋል። 

ሚኒስትር ዴኤታው እንዳስታወቁት፤ ጃይካ 
ከኢትዮጵያ ውሃ ቴክኖሎጂ ኢንስቲትዩት ጋር ባለው 
የ25ዓመታት የትብብር ቆይታው በ25 የስልጠና ዘርፎች 
ለ7,780 የውሃ ዘርፍ ባለሙያዎች  ከአጭር እስከ 
መካከለኛ የሙያ ስልጠና መስጠት ችሏል።

ኢንስቲትዩቱ በውሃው ዘርፍ አቅም ግንባታና 
ቴክኖሎጂ ሽግግር ላይም የበኩሉን ሚና እየተወጣ 
ነው ያሉት አምባሳደሩ፤ ተቋሙ እራሱን በሰው ኃይልና 
በቴክኖሎጂ አደራጅቶ በአገሪቱ የውሃ ዘርፍ ያለውን ችግር 
ለመቅረፍ እያከናወነ ያለው ተግባር የሚበረታታ ነው 
ብለዋል።

ለተደረገው ድጋፍ ምስጋና ያቀረቡት ሚኒስትር 
ዴኤታው፤ የጃፓን መንግሥትና ጃይካ ለኢትዮጵያ 
የስልጠናና ምርምር ተቋማት የሚያደርጉትን ድጋፍ 
እንዲያጠናክሩ ጥሪ አቅርበዋል።

የጃፓን ዓለምአቀፍ ትብብር ኤጀንሲው የኢትዮጵያ 
ጽሕፈት ቤት ዋና ተወካይ ዶክተር ካትሱኪ ሞሪሀራ 
በበኩላቸው፤ የጥልቅ ውሃ ጉድጓድ መቆፈሪያ ማሽን፣ 
መለዋወጫዎች፣ የግንባታ ዕቃ ማሽነሪዎችና የተለያዩ 
የውሃ መሠረተ ልማት ግንባታ ማሽኖች ድጋፍ መደረጉን 

ፎ
ቶ

 - 
ገባ

ቦ 
ገብ

ሬ

ጠቁመዋል።  
ድጋፉ የኢትዮጵያን የውሃ መሠረተ ልማት ግንባታዎች 

ውጤታማ ለማድረግ እንደሚረዳ ገልጸዋል፤ ኢትዮጵያና 
ጃፓን በውሃው ልማት ዘርፍ ሩብ ምዕተ ዓመትን 
ያስቆጠረው ጠንካራ ግንኙነታቸውን በሌሎች ዘርፎችም 
አጠናክሮ ለመቀጠል ፍላጎት እንዳላቸው ገልጸዋል። 

በኢትዮጵያ ለዓመታት በዘርፉ ስንሰራ ጥራቱን 

የጠበቀ የሰው ኃይል አቅም ግንባታና ስልጠና፤ እንዲሁም 
በቴክኖሎጂ ሽግግር ላይ ትኩረት አድርገናል ብለዋል።

በቀጣይ የውሃ ልማት ፕሮጀክት ሥራዎች የበለጠ 
ጥራታቸውን ጠብቀው እንዲከናወኑ በማገዝና 
ኢትዮጵያውያን ባለሙያዎች በእራሳቸው አቅም የውሃ 
ልማት ሥራዎችን በዘለቄታዊነት እንዲያከናውኑ ማድረግ 
ላይ ትኩረት እናደርጋለን ሲሉ አስታውቀዋል። 

ርክክቡ በተደረገበት ወቅት

ፍሬሕይወት አወቀ

ድሬዳዋ:-  የኢንዱስትሪ ፓርኮች ልማት 
ኮርፖሬሽን በድሬዳዋ ነፃ የንግድ ቀጣና ውስጥ ገብቶ 
ሙሉ ለሙሉ ወደሥራ ሲገባ ከ2,500 በላይ የሥራ 
ዕድሎችን እንደሚፈጥር አስታወቀ። 

የኢንዱስትሪ ፓርኮች ልማት ኮርፖሬሽን 
በድሬዳዋ  ነፃ የንግድ ቀጣና ውስጥ ገብተው ለመሥራት 
ከሚፈልጉ የአገር ውስጥና የውጭ ኩባንያዎች ጋር 
ለመስራት የሚያስችለውን የመግባቢያ ሰነድ በድሬዳዋ 
ተፈራርመዋል።

በስምምነቱ ወቅት የድሬዳዋ ነፃ የንግድ ቀጣና 
ዋና ሥራ አስፈጻሚ አቶ አክሊሉ ታደሰ እንዳሉት 
ፓርኩ የነፃ የንግድ ቀጣና ተልዕኮዎችን መሸከም 
የሚያስችሉ ሥራዎችን ሲሠራ ቆይቷል። በተለይም 
ከማኑፋክቸሪንጉ በተጨማሪ የንግድ እንቅስቃሴና 
የሎጅስቲክስ ሥራዎች የሚሠራበት ማዕከል እንዲሆን 
የሚያስችሉ ሥራዎች ሲሠሩ ቆይተዋል።

ነፃ የንግድ ቀጣናው አዲስ ኢንዱስትሪ መሆኑን 
የጠቆሙት አቶ አክሊሉ ልምድ ካላቸው አገራት 
ልምድ በመውሰድ የኢትዮጵያን ተጨባጭ ሁኔታ 
ከግምት በማስገባት የታሪፍ መመሪያን ጨምሮ በርካታ 
የፖሊሲ ማሻሻያዎች መደረጋቸውን ተናግረዋል።

ከሌሎች አገራት ነፃ የንግድ ቀጣናዎች ጋር 

ፓርኩ በድሬዳዋ ነፃ የንግድ ቀጣና ውስጥ ሙሉ 
ለሙሉ ሲገባ  ከ2,500 በላይ የሥራ ዕድል ይፈጥራል

ተወዳዳሪ መሆን የሚቻልበት አንዱ መንገድ የውጭ 
ምንዛሪ የምናገኝበትንና ከውጭ ምንዛሪ አጠቃቀም 
ጋር የተያያዙ ጉዳዮች መሆናቸውን ጠቅሰው፤ ለዚህም 
መንግሥት በየደረጃው እየሠራ መሆኑን  ተናግረዋል።

መንግሥት  ለዘርፉ የሰጠውን ትኩረት ተከትሎም 
በርካታ የአገር ውስጥና የውጭ ባለሀብቶች ወደ 
ሥራ መግባታቸውን የገለጹት አቶ አክሊሉ፤ በአሁኑ 

ወቅትም ስምንት በማኑፋክቸሪንግ ዘርፍ የተሰማሩ 
ተጨማሪ ባለሀብቶች ወደ ሥራ መግባታቸውን ነው 
የተናገሩት።

ኩባንያዎቹ ሙሉ ለሙሉ ወደ ሥራ ሲገቡ 
ከመቶ አስር ሚሊዮን የአሜሪካን ዶላር በላይ ገንዘብ 
በማውጣት ከ2,500 በላይ ለሚሆኑ ዜጎች የሥራ 
ዕድል ይፈጥራሉ ብለዋል።

በሪሁ አረጋ 

አዲስ አበባ፡- በ2015/16 የምርት ዘመን 
ከሚያስፈልገው 12 ነጥብ 8 ሚሊዮን ኩንታል 
ማዳበሪያ ውስጥ ሦስት ሚሊዮን ኩንታሉ 
ጅቡቲ ወደብ መድረሱን የግብርና ሚኒስቴር 
አስታወቀ። ከዚህ ውስጥም አንድ ነጥብ 
ዘጠኝ ሚሊዮን ኩንታሉ አገር ውስጥ መግባቱ 
ተጠቁሟል።

በግብርና ሚኒስቴር የግብርና 
ኢንቨስትመንትና ግብዓት ዘርፍ ሚኒስትር 
ዴኤታ ዶክተር ሶፊያ ካሳ እንደገለጹት፤ ለዘንድሮ 
የምርት ዘመን የ12 ነጥብ ስምንት ሚሊዮን 
ኩንታል ግዢ ተፈጽሟል። ግዢ ከተፈፀመበት 
የአፈር ማዳበሪያ ውስጥ ወደ ሦስት ሚሊዮን 
ኩንታል የሚጠጋ የአፈር ማዳበሪያ ጅቡቲ 
ወደብ ደርሷል።

ጅቡቲ የደረሰው የአፈር ማዳበሪያ ወደ 
አገር ውስጥ የማጓጓዝ ሥራ እየተሠራ ሲሆን፣ 
አንድ ነጥብ ዘጠኝ ሚሊዮን ኩንታሉ ወደ አገር 
ገብቷል።

እንደ ሚኒስትር ዴኤታዋ ገለፃ፣ 
እያንዳንዳቸው 60 ሺህ ሜትሪክ ቶን የአፈር 
ማዳበሪያ የሚጭኑ አምሥት መርከቦች የአፈር 
ማዳበሪያውን ጭነው ጅቡቲ ደርሰዋል። 
በቅርቡም ስድስተኛዋ መርከብ ጅቡቲ 
ትደርሳለች።

ከተገዛው 12 ነጥብ 8 ሚሊዮን ኩንታል 
የአፈር ማዳበሪያ ውስጥ አምስት ሚሊዮን 
ኩንታል የሚሆነው በሰብል ቡቃያ ወቅት 
የሚደረግ ዩርያ ማዳበሪያ ሲሆን፣ የቀረው በዘር 
ወቅት የሚደረግ ዳፕ ማዳበሪያ እንደሆነም 
ሚኒስትሯ ገልፀዋል። 

ግዢ የተፈፀመው የክልሎችን ፍላጎትና 
ፍጆታ መሠረት በማድረግና የአገሪቱንም 
አቅም ከግምት ውስጥ በማስገባት ነው 
ያሉት ሚኒስትሯ፣ የግብርና ግብዓት ቀድሞ 
የማስገባት ሥራ እየተሠራ ያለውም ማዳበሪያው 
በሚያስፈልግበት ወቅት  የግብዓት አቅርቦት 
እጥረት እንዳያጋጥም ታሳቢ በማድረግ ነው 
ብለዋል።

አገሪቱ ከተለያዩ የውጭ አገራት ማዳበሪያ 
ለማስገባት በየዓመቱ የምታወጣውን ወጪ 
ለማስቀረት በአገር ውስጥ ማዳበሪያ  ለማምረት 
በሚደረግ እንቅስቃሴ ኃላፊነቱ የግብርና 
ሚኒስቴር ብቻ  አይደለም ሲሉም ገልፀዋል።  

የማዳበሪያ ማምረቻ ፋብሪካ ለማቋቋምም 
የተለያዩ ባለ ድርሻ አካላት የራሳቸው ድርሻ 
እንዳላቸውና ግብርና ሚኒስቴር በበኩሉ አገሪቱ 
ከውጭ ሳትጠብቅ በራሷ የአፈር ማዳበሪያ 
ምርት ተጠቃሚ እንድትሆን ለማድረግ እቅድ 
እንዳለው ገልፀዋል።

ሦስት ሚሊዮን 
ኩንታል የአፈር 

ማዳበሪያ ጅቡቲ 
ወደብ ደርሷል

ሶፊያ ካሳ (ዶክተር)

የሌማት ትሩፋቱ የእንስሳት ሀብት ምርታማነትን 
ለማሳደግ ዕድል ፈጥሯል

ሄለን ወንድምነው

አዲስ አበባ፡- የሌማት ትሩፋት መርሃ-ግብር አገሪቱ 
ያላትን እምቅ የእንስሳት ሀብት ምርታማነት ለማሳደግ 
ዕድል ፈጥሯል ሲሉ የግብርና ሚኒስትር ዴኤታ ዶክተር 
ፍቅሩ ረጋሳ ገለጹ።

ዶክተር ፍቅሩ ለኢትዮጵያ ፕሬስ ድርጅት 
እንደገለጹት፣ አገራዊ የሌማት ትሩፋት መርሃ-ግብር  
የእንስሳት ሀብት ምርትን በአግባቡ ለመጠቀም ሰፊ 
ዕድል ያመቻቸ ነው። በሚቀጥሉት አራት ዓመታት 
በሁሉም የአገሪቱ ክፍሎች የእንስሳት ተዋጽዖ ምርትና 
ምርታማነትን ለመጨመር እና ገበታን በተመጣጠነ 
ምግብ ለመሙላት ታቅዶ እየተሠራ ይገኛል። 

የተመጣጠነ ምግብ ለመመገብ የእንስሳት ተዋጽኦ 
ወሳኙ ነገር በመሆኑ  ምርታማነቱን ለመጨመር መርሃ-
ግብሩ ጉልህ ሚና ይኖረዋል ብለዋል።

አገራዊ የሌማት ትሩፋት መርሃ-ግብር ትኩረት 
ተነፍጎት ለቆየው የእንስሳት ሀብት ጥቅም ትልቅ 
ዕድል ይዞ የመጣ ነው ያሉት ሚኒስትር ዴኤታው፤ 
ዕድሉን በመጠቀም የወተት፣ እንቁላል፣ ስጋ፣ ዓሣና 
ማር እንዲሁም  ሌሎች የእንስሳት ተዋጽኦዎችን 
ምርታማነትን ለማሳደግ ከወዲሁ አበረታች ውጤት 
መታየቱን ተናግረዋል።

የአገሪቱን የስነ-ምግብ አቅም ማሳደግ እና 
ኅብረተሰቡንም ተጠቃሚ የማድረግ ሥራ በተጠናከረ 
ሁኔታ እየተከናወነ መሆኑን የጠቀሱት ዶክተር ፍቅሩ፤ 
መርሃ-ግብሩ የእንስሳት ሀብት ልማቱን  በሳይንስ በታገዘ 
እውቀትና ክህሎት ለመምራት የሚያስችል አቅምና 
ትኩረት መፍጠር የሚችል መሆኑንም አብራርተዋል። 

እንደ ሚኒስትር ዴኤታው ገለጻ፣ የሌማት ቱሩፋት 

ዋና ዓላማ በአገሪቱ የእንስሳት ምርትና ምርታማነትን 
በማሳደግ በቤተሰብ ብሎም በአገር ደረጃ የምግብ 
ዋስትናን ማረጋገጥና የአመጋገብ ሥርዓትን ማሻሻል 
በመሆኑ በትኩረት  እየተሠራ ይገኛል። 

የሌማት ቱሩፋት የሥነምግብ ዋስትናን ከማረጋገጥ 
ባሻገር የወጪ ንግድ ገቢን ለማሳደግ እንዲሁም ከውጭ 
የሚገባ ምርትን በአገር ውስጥ ለመተካት እና የሥራ 
ዕድልን በመፍጠር የአገሪቱን ኢኮኖሚ ለማሳደግ ጉልህ 
አስተዋጽኦ  አለው።  

በተጨማሪም የሕፃናትን መቀንጨር ለመከላከልና 
እንደአገር ያለውን ሥርዓተ ምግብ ጤናማ ለማድረግ 
የሌማት ትሩፋት ጠቀሜታው የጎላ ነው ብለዋል።

የሌማት ቱሩፋት አርሶ አደሩን፣ አርብቶ አደሩን እና 
ሸማቹን የሚያገናኝ ድልድይ መሆኑን የተናገሩት ዶክተር 
ፍቅሩ፤ በሁሉም የአገሪቱ ክፍሎች ተደራሽ ለማድረግ 
በትኩረት እየተሠራ መሆኑን ገልጸው፤ የሌማት ቱሩፋት 
የአራት ዓመት እቅዱን ለማሳካት ሁሉም ባለድርሻ 
አካላት ርብርብ ሊያደርግ ይገባል ብለዋል።  

የእንስሳት ተዋጽኦ

በጋዜጣው ሪፖርተር

አዲስ አበባ፦ ታዳጊ አገራት በዓለም ላይ ጫና 
እያሳደረ የሚገኘውን የአየር ንብረት ለውጥ ተፅዕኖ 
ለመቋቋም የታዳሽ ኃይልና የአረንጓዴ ኢኮኖሚ 
አቅማቸውን መገንባት እንደሚያስፈልጋቸው የዘርፉ 
ምሁራን ገለጹ።

የአየር ንብረት ለውጥን በመከላከል የግብርና፣ 
የምግብ እንዲሁም የተፈጥሮ ጥበቃና የውሃ ኢነርጂ 
ደህንነትን ማረጋገጥ የሚል  አውደ ጥናት በአዲስ አበባ 
ተካሂዷል።

ኢትዮጵያ በታዳሽ ኃይል ልማት የአየር ንብረት ለውጥ 
ተፅዕኖን ለመቀነስ የምታካሂደው የአረንጓዴ ኢኮኖሚ 
ግንባታ አበረታች መሆኑን ምሁራኑ ተናግረዋል።

በአዲስ አበባ ዩኒቨርሲቲ የተፈጥሮ ሳይንስ መምህር 
ፕሮፌሰር አበበ ጌታሁን በዚሁ ወቅት እንደተናገሩት፤ 
የአየር ንብረት ለውጥ በዓለም ላይ ከፍተኛ ጫና እያሳደረ 
ነው። በዚህም የአየር ብክለትና በረሃማነት፣ ድርቅና 
ርሃብ፣ ጎርፍና ቅዝቃዜ በማስከተል በዓለም ሕዝቦች ላይ 
ከፍተኛ አደጋ እየፈጠረ ነው።

በተፈጥሮ ሀብት ላይ የሚያስከትለው ተፅዕኖም 
የአየር ንብረት ለውጥ መቋቋም የማይችሉ እጽዋትና 
እንስሳት እንዲጠፉ እያደረገ መሆኑን ተናግረዋል።

የአየር ንብረት ለውጥ እጽዋትና እንስሳት እንዲጠፉ 
የሚያደርግ በመሆኑ በተፈጥሮ ሀብት ላይ የሚያስከትለው 
ተፅዕኖ ከፍተኛ ነው ያሉት ፕሮፌሰር አበበ፤ የተፈጥሮ 
ሀብትን በመጠበቅ እንደ ዓባይ ግድብ ያሉ የውሃ፣ የንፋስ 
እና የፀሐይ ታዳሽ የኃይል ማመንጫ ልማትን አጠናክሮ 
በማስቀጠል ለተፅዕኖው ምላሽ መስጠት እንደሚያስፈልግ 
ጠቅሰዋል።

በአዲስ አበባ ዩኒቨርሲቲ የአካባቢ ጥበቃና አስተዳደር 

ታዳጊ አገራት ጠንካራ የኢኮኖሚ አቅም ለመፍጠር 
ለአረንጓዴ ኢኮኖሚ ትኩረት ሊሰጡ ይገባል

- ምሁራን

ፕሮፌሰር ዘውዱ እሸቱ በበኩላቸው፤ የአየር ንብረት 
ለውጥ ከጊዜ ወደ ጊዜ እየጨመረ በመምጣቱ በሰዎች 
ላይ ከፍተኛ ተፅዕኖ እያሳደረ ይገኛል። በተለይም ታዳጊ 
አገራት ተፅዕኖውን መቋቋም የሚያስችል የኢኮኖሚ 
አቅም ባለመገንባታቸው ከፍተኛ ጉዳት እያስተናገዱ 
ነው።

የታዳጊ አገራት የኢኮኖሚ መሠረት ግብርና 
በመሆኑም አየር ንብረት ለውጥ ተጋላጭ አድርጓቸዋል 
ያሉት ፕሮፌሰሩ፤ ለዚህም አማራጭ የኢኮኖሚ አቅም 
መፍጠር ላይ ትኩረት ማድረግ እንዳለባቸው አክለዋል።

የአየር ንብረት ለውጥ ተፅዕኖን ለመቀነስ በታዳሽ 
ኃይል የተመሠረተ ኢኮኖሚ አቅም መፍጠር ይገባል ያሉት 
ደግሞ በአዲስ አበባ ዩኒቨርሲቲ የአፍሪካ የውሃ ልህቀት 
ማዕከል ዳይሬክተር ፕሮፌሰር ፈለቀ ዘውገ ናቸው። 

ኢትዮጵያ እያከናወነች ያለው የአረንጓዴ አሻራ መርሃ-
ግብር እና ታዳሽ የኃይል አማራጭ ልማቶች የሚበረታቱና 
ተጠናክረው መቀጠል ያለባቸው ተግባራት ናቸው። 
በቀጣይም የኅብረተሰቡን የባለቤትነት ስሜት በማሳደግ 

በጥናትና ምርምር፣ እንዲሁም በፖሊሲ የተደገፈ የደን 
ልማት ሥራን አጠናክሮ ማስቀጠል ይገባል ብለዋል።

በአካባቢ ጥበቃ ባለሥልጣን የዓለም አቀፍ 
ስምምነቶች ማስተባበሪያ ዳይሬክተር መንሱር ደሴ ገለፃ፤ 
ኢትዮጵያ የዓለም አቀፍ ስምምነቶችን መነሻ በማድረግ 
ለተፅዕኖው ምላሽ እየሰጠች ነው። 

ለዚህም ለአየር ንብረት ለውጥ የማይበገር የአረንጓዴ 
ኢኮኖሚ መገንባት የሚያስችል ዕቅድ፣ ስትራቴጂና 
ፖሊሲ በመቅረጽ ውጤታማ ሥራ እየተከናወነ ነው ሲል 
ኢዜአ ዘግቧል። 

ምንም እንኳን የዓለም መንግሥታት እና የዓለም 
ሕዝብ በትብብር ካልሠሩ ተፈጻሚነቱ ላይ ጥያቄ 
ቢነሳበትም አገራት እ. አ. አ . በ2050 የካርበን ልቀት 
መጠንን ዜሮ ለማድረግ መስማማታቸው ይታወሳል። 
ዓለም በ19ኛው ክፍለ ዘመን ከነበረችበት የሙቀት መጠን 
በ1 ነጥብ 2 ዲግሪ ሴልሺየስ ከፍ በማለቱ ወደ አየር 
ንብረት የሚለቀቀው የካርበን ዳይኦክሳይድ መጠንም 50 
በመቶ እንዲጨምር አድርጎታል።

አማን ረሺድ

አዲስ አበባ፡- በወሳኝ ኩነት አገልግሎት 
አሰጣጥ ዙሪያ ሕገ-ወጥ ተግባር የፈጸሙ 57 
አመራሮቹ ላይ ሕጋዊና አስተዳደራዊ እርምጃ 
መወሰዱን የአዲስ አበባ ወሳኝ ኩነት ምዝገባና 
መረጃ ኤጀንሲ አስታወቀ።

የኤጀንሲው የኮሚኒኬሽን ዳይሬክተር 
አቶ ዮሴፍ ንጉሴ ለኢትዮጵያ ፕሬስ ድርጅት 
እንደገለጹት፤ በልደታ ክፍለ ከተማ የወረዳ 
አንድና ወረዳ ስምንት፣ በጉለሌ ክፍለ ከተማ 
የወረዳ አራት እንዲሁም  በቂርቆስ ክፍለ 
ከተማ  የወረዳ አራት የወሳኝ ኩነት ጽሕፈት 
ቤት ኃላፊ የነበሩ አመራሮች በፈጸሙት ሕገ-
ወጥ ተግባር ከሥራ እንዲሰናበቱ ተደርጓል።

በተጨማሪም 53 በከተማ አስተዳደሩ 
ሥር ባሉት የተለያዩ ክፍለ ከተሞች በቡድን 
መሪነትና ባለሞያነት ይሠሩ የነበሩ እና 
የአገልግሎት አሰጣጥ ሂደቱን ለሕገ-ወጥ 
ተግባር ለማዋል የተሳተፉ አራት ደላሎች እና 
32 ተገልጋዮችም በሕግ ተጠያቂ መደረጋቸውን 
አቶ ዮሴፍ አክለው ተናግረዋል።

እንደ ዳይሬክተሩ ገለጻ፤ በሕግ ተጠያቂ  
የሆኑት ተገልጋዮች በሕገ-ወጥ መንገድ 
ሐሰተኛ ሰነዶች ለመገልገል የሞከሩ ሲሆን 
እርምጃ የተወሰደባቸው  ሕገ-ወጥ ማህተምን 
በመጠቀም የነዋሪነት መታወቂያ ሲሠሩ 
የነበሩና በዚሁ ሥራ በጥቅም የተሳሰሩ 
ሙያተኞችንና ደላሎች ይገኙበታል። 

የአገልግሎት አሰጣጡን የተሳለጠና 
ቀልጣፋ ለማድረግ ብሎም በአሠራር ሂደቱ 
ችግር የሚፈጥሩ አካላት ተጠያቂ እየተደረጉ 
ነው ያሉት  ዳይሬክተሩ፣ ሥራው በቀጣይነት 
ተጠናከሮ ይቀጥላል ብለዋል።

በከተማ አስተዳደሩ ስር 118 ወረዳዎች 
መኖራቸውን ያወሱት ዳይሬክተሩ፣ 104 
የሚሆኑ ወረዳዎች ውስጥ የሚሠራውን ሕገ-
ወጥ ተግባር ለመቀነስ እንዲያስችል ሙሉ 
በሙሉ የዲጂታል አገልግሎት አሰጣጥ 
ተግባራዊ መደረጉን ጠቁመዋል። በተቀሩት 
14 ወረዳዎች ላይ የዲጂታል አገልግሎቱን 
እንዲያስጀምሩ ለማድረግ ቅድመ ሥራዎች 
እየተሠሩ ነው ብለዋል።

የወሳኝ ኩነት አገልግሎት አሰጣጥ ሂደት 
ውስጥ በቅሬታና በመልካም አስተዳደር 
ችግር ከሚጠቀሱ ተቋማት መካከል አንዱ 
መሆኑን ዳይሬክተሩ ጠቅሰው፤ የአሠራር 
ማሻሻያው እንዳለ ሆኖ የሕግና የአሠራር 
ተጠያቂነቱ በተጠናከረ መልኩ እንደሚቀጥል 
አረጋግጠዋል።

ሕገ-ወጥ ተግባር 
የፈጸሙ 57 የወሳኝ 
ኩነት አመራሮች ላይ 

እርምጃ ተወሰደ

አቶ ዮሴፍ ንጉሴ

ፕሮፌሰር ዘውዱ እሸቱፕሮፌሰር አበበ ጌታሁን



ገጽ 4

ዜና

         አዲስ ዘመን    ቅዳሜ ጥር 20 ቀን 2015 ዓ.ም

ከ1ኛው ገፅ የዞረ

ከ1ኛው ገፅ የዞረ

በመኸር እርሻ ከተዘራው ሰብል 95 በመቶው ተሰብስቧል

ሰላማዊት  ውቤ 

አዲስ አበባ፡- በ2014/15 የመኸር ምርት  ዘመን 
ከተዘራው ሰብል ከ95 በመቶ በላይ መሰብሰቡን ግብርና 
ሚኒስቴር አስታወቀ። በጠቅላላ ከታረሰው 13 ነጥብ 
አራት ሚሊዮን ሄክታር ማሳ ውስጥ 4 ነጥብ 8 ሚሊዮን 
ሄክታሩ /36 ከመቶ/ የስንዴና የጤፍ ምርት ነው። 

በግብርና  ሚኒስቴር  የሰብል  ልማት  ሥራ  
አስፈፃሚ  አቶ  ኢሳያስ  ለማ  ለኢትዮጵያ  ፕሬስ  
ድርጅት  እንዳስታወቁት፤  በ2014/15  የመኸር  ምርት  
ዘመን  ሰብል  አሰባሰብ  በዋናነት  13 ነጥብ  4 ሚሊዮን  
ሄክታር  ማሳ   በማረስ  400 ሚሊዮን ኩንታል  ምርት 
ለማምረትና  ለመሰብሰብ  ታቅዶ  ከዕቅዱ 95  በመቶው  
ምርት  መሰብሰብ  ተችሏል። 

የዳግም  ሰብል ምርትን  ጨምሮ  13 ነጥብ ዘጠኝ 
ሚሊዮን  ሄክታር  መሬት  በሰብል መሸፈኑንና   11 ነጥብ 

8  ሚሊዮን  ወይም  የዕቅዱን  95  በመቶ  የሚሆነውን   
ምርት  መሰብሰብ  ተችሏል። ከአንድ ሚሊዮን  ሄክታር 
በላይ  የሚሆነው  ምርትም  በኮንባይነር  የተሰበሰበ 
መሆኑንም  አቶ  ኢሳያስ   ተናግረዋል። በባሌና  በጥቂት  
አካባቢዎች ያለው  ቀሪ  ምርትም  በጥቂት  ቀናት  
ተሰብስቦ  ይጠናቀቃል  ብለዋል። 

ከተሰበሰበው  ምርት  ውስጥ  ሁለት ነጥብ  ስምንት 
ሚሊዮን  ሄክታሩ  ስንዴ መሆኑን እና ሁለት ሚሊዮን  
ሄክታሩ  ደግሞ  ጤፍ  እንደሆነም  ገልፀዋል። 

‹‹በአጠቃላይ  እስካሁን  ያለንበትን  ደረጃ  ስንመለከት  
በተወሰነ  ደረጃ  ላይ  በታችኛው  የኦሮሚያ  ክፍል  ባሌ  
አካባቢ ላይ  አጨዳ  ይኖራል  እንጂ  በአገሪቱ በሁሉም  
አካባቢዎች  ምርት ስብሰባው  ተጠናቅቋል›› ያሉት  አቶ  
ኢሳያስ፤  ስንዴ እንደ  አጠቃላይ  ሲታይ  በዘንድሮው  
ዓመት  የተሻለ  አፈፃፀም  የታየበት  ሰብል  መሆኑንም 
አስታውቀዋል።

አሁን ላይ በአገሪቱ  ውስጥ ያለው  ሰላምና  የሰላም 
ስምምነቱን  ተከትሎ  ያለው  መረጋጋት  ለሰብል  
ስብሰባው  ስኬት  አወንታዊ  አስተዋጽኦ  ማድረጉን   
የጠቀሱት  አቶ  ኢሳያስ፤   በዚህ  ዓመት  በሰብል ላይ  
የደረሰ  ጉዳት  አለመኖሩንና  ይሄም   የሚጠበቀውን  
ስምንት  በመቶ  የምርት  ጭማሪ   ለማግኘት  የሚያስችል  
መልካም  አጋጣሚ  መሆኑንም   ተናግረዋል።

በአንዳንድ አካባቢዎች  የስንዴ  ዋግ  ቢታይም  
ዘንድሮ  ባለፉት  ዓመታት  የተከሰተው የአንበጣ  መንጋን  
ጨምሮ  ብዙ  ጉዳት  የሚያስከትል  ችግር  አለመታየቱንና  
ይሄም  ትልቅ  እመርታ  መሆኑን  አመልክተዋል። 

ምርት  ስብሰባው  የተከናወነው  በአገሪቱ  ሰላም  
በነበረባቸው  አካባቢዎች  የታረሰ  መሬትን መሠረት  
አድርጎ ነው ያሉት  አቶ  ኢሳያስ  ግጭት  በነበረባቸው  
የአማራ  ሰሜናዊና  የአፋር  አካባቢ  ላይ  ሰብል  በትክክል  
ተዘርቷል  ተብሎ  እንደማይታመንም  አብራርተዋል።  

- ከጠቅላላው ሰብል 36 በመቶ ስንዴና ጤፍ ነው

ሞገስ ተስፋ 

አዲስ አበባ፡- ከሰላም ስምምነቱ ወዲህ አሜሪካን 
ጨምሮ የውጭ አገራት የኢንቨስትመንት ጥያቄ እያቀረቡ 
መሆኑ ተገለጸ። ኢትዮጵያ ያላትን የኢንቨስትመንት 
አማራጭ ለማስተዋወቅ ያለመ ‹‹ኢንቨስት ኦርጂንስ 2013›› 
የተሰኘ ፎረም ተካሂዷል።

በኢትዮጵያ ፌዴራል መሬት ባንክና ልማት ኮርፖሬሽን 
አማካኝነት በተዘጋጀው የኢንቨስትመንት ፎረም ላይ 
የኢትዮጵያ መሬት ባንክና ልማት ኮርፖሬሽን ዳይሬክተር 
ሌንሳ መኮንን እንደገለጹት፤ «ኢንቨስት ኦርጂንስ» ፎረም 
በመሬትና ይዞታ ልማት ዘርፍ ኢትዮጵያን እ.ኤ.አ በ2025 
ከአምስቱ ዓለም አቀፍ ተመራጭ የኢንቨስትመንት 
መዳረሻዎች ተርታ ለማሰለፍ ያለመ ሲሆን፣ ሁለት ቢሊዮን 
የአሜሪካን ዶላር ኢንቨስትመንት ለመሳብ ታቅዷል።

ዳይሬክተሯ እንደተናገሩት፤ በኢትዮጵያ ያለውን 
የመሬት ሀብት ለኢንቨስትመንት ለማዋል እየተሠራ ነው። 
አራት ነጥብ ሰባት ሚሊዮን ሄክታር የሚሆን የመሬት 
ይዞታ መረጃ ተሰብስቧል። እስካሁን ባለው መረጃ የአዲስ 
አበባ፣ ድሬዳዋ፣ ጅግጅጋ ከተሞችን መረጃ በመሰብሰብ 
2700 በላይ የሚሆኑ የይዞታ መረጃዎችን መያዝ ተችሏል።  
በቀጣይ የውጭና የአገር ውስጥ ባለሀብቶች በኢትዮጵያ 

ኢንቨስት ለማድረግ የመሬት ሀብት ወሳኝ በመሆኑ ዘመናዊ 
በሆነ መንገድ ይዞታዎችን በመለየት ለዘርፉ ምቹ የማድረግ 
ሥራ ይሠራል።

የጤና ሚኒስትር ዶክተር ሊያ ታደሰ በፎረሙ ላይ 
እንደገለጹት፤ በጤናው ዘርፍ ልዩ ትኩረት ተሰጥቶ 
እየተሠራ ነው። ዘርፉን የበለጠ ውጤታማ ለማድረግ 
የግሉ ዘርፍ ኢንቨስትመንት ወሳኝ ነው። በኢትዮጵያ 
በሦስተኛና በአራተኛ ደረጃ ሆስፒታሎች ዘርፍ ያልተነካ 
የኢንቨስትመንት ዕድል አለ። በዘርፉ የሚሳተፉትን 
ለማበረታታትም የፖሊሲ ማሻሻያና ሌሎች ሥራዎች 
እየተከናወኑ ነው። በኢትዮጵያና በሌሎች የአፍሪካ አገራት 
በሕክምና፣ በክትባት፣ ቁሳቁስ አቅርቦትና የጤና መሠረተ 
ልማቶችን በመገንባት ሰፊ ዕድሎች አሉ።

በኢትዮጵያ ከሕዝብ ቁጥር መጨመር ጋር ተያይዞ 
ጥራቱን የጠበቀ የጤና አገልግሎት ለመስጠት በጤናው 
ዘርፍ ኢንቨሰት ቢያደርጉ ውጤታማ እንደሚሆኑም 
ጠቁመዋል። 

የኢትዮጵያ የካፒታል ገበያ ባለስልጣን ዳይሬክተር 
ጄነራል ዶክተር ብሩክ ታዬ በበኩላቸው፤ ኩባንያዎች 
እራሳቸውን ወደ ካፒታል ገበያው ለማስገባት ዝግጅት 
ማድረግ ይገባቸዋል። በካፒታል ገበያው ዘርፍ ያልተነኩ 
እምቅ ሀብቶች አሉ።  በሰው ሀብት ልማት ላይም ትኩረት 

ሰጥተው ሊሠሩ ይገባል። ለግሉ ዘርፍ ምቹ የሆነ የሥራ 
ከባቢን መፍጠር፣ የፋይናንስ ዘርፉን ማሻሻል፣ ውጤታማ 
አስተዳደርን ማሳደግ፣ እንዲሁም የካፒታል ገበያን ማፍራት 
ያስፈልጋል።

የምጣኔ ሀብት ባለሙያውና የፌርፋክስ አፍሪካ 
ፈንድ ኃላፊ አቶ ዘመዴነህ ንጋቱ፤ ፎረሙ የኢትዮጵያን 
የኢንቨስትመንት አማራጭ እንደገና ለማደስ የሚያስችል 
ነው። በዚህም በርካታ የአሜሪካ፣ የአረብና የምዕራቡ 
አገራት በኢትዮጵያ ኢንቨስት ለማድረግ ጥያቄ እያቀረቡ 
ነው።  

ኢትዮጵያ ባለፉት ሁለት አመታት የደረሱባትን በርካታ 
ፈተናዎች በመሻገር የአሜሪካም ሆነ የሌሎች አገራት 
ኢንቨስተሮች ትኩረት እየሳበች ነው። እንደ አገር በተያዘው 
የኢኮኖሚ  ዕድገት አቅጣጫ ኢንቨስተሮች ኢንቨስት 
ሲያደርጉ በምን በምን ዘርፎች መሰማራት እንዳለባቸው 
መድረኩ  አስፈላጊ መሆኑን አቶ ዘመዴነህ ገልጸዋል።  

እንደ አቶ ዘመዴነህ ገለጻ፤ በፎረሙ በዓለም አቀፍ 
መድረኮች የተመሰከረላቸው የዘርፉ ባለሙያዎች፣ የባንክ 
ባለሀብቶች፣ ሀሳቦቻቸውን አካፍለዋል። ከፍተኛ አቅም 
ያላቸው የተለያዩ የኢንቨስትመንት አማራጮችን ወደ 
ኢትዮጵያ ገበያ ለመሳብ የግል ዘርፉን በፋይናንስ መደገፍ  
እንደሚገባም አሳስበዋል።

ከሰላም ስምምነቱ ወዲህ አሜሪካን ጨምሮ የውጭ አገራት የኢንቨስትመንት 
ጥያቄ እያቀረቡ ነው

- ‹‹ኢንቨስት ዘኦርጂን›› የተሰኘ ፎረም በአዲስ አበባ ተካሄደ

በጋዜጣው ሪፖርተር

አዲስ አበባ፡-  የሶማሌ ክልል ባለፉት ስድስት ወራት 
4 ነጥብ 5 ቢሊዮን ብር ገቢ መሰብሰቡን አስታውቋል።

የሶማሌ ክልል ገቢዎች ቢሮ ባለፉት ስድስት ወራት 
ከእቅድ በላይ ገቢ ለሰበሰቡ የከተማ አስተዳደሮች እና 
ወረዳዎች የማበረታቻ የእውቅና ሽልማት አበርክቷል።

በመድረኩ ላይ የተገኙት የሶማሌ ክልል ምክትል 
ርዕሰ መስተዳድር ኢብራሂም ዑስማን በክልሉ በ2015 
በጀት አመት ለመሰብሰብ ታቅዶ ከነበረው 9 ቢሊዮን ብር 
ገቢ በግማሽ አመቱ የእቅዱን ግማሽ መሰብሰብ መቻሉን 
ገልጸዋል።

በክልሉ የገቢ አሰባሰብ ሥርዓቱን ለማሻሻል የተለያዩ 
ሥራዎች እየተከናወኑ መሆናቸውንም አመላክተዋል።

ባለፉት 4 አመታት ተኩል ከ23 ቢሊዮን ብር 
በላይ ገቢ መሰብሰብ መቻሉን የገለፁት ምክትል ርዕሰ 
መስተዳድሩ ይህ ገቢ በክልሉ የገቢ አሰባሰብ ታሪክ 
ከፍተኛ መሆኑን ጠቁመዋል።

የክልሉ ገቢዎች ቢሮ ኃላፊ አቶ አብዲአዚዝ 
አህመድ በበኩላቸው ቢሮው በመጀመሪያው ስድስት 
ወር ለመሰብሰብ ያቀደውን ገቢ ሙሉ በሙሉ ማሳካቱን 
አንስተዋል።

በሶማሌ ክልል ባለፉት ስድስት ወራት 4 ነጥብ 5  
ቢሊዮን ብር ገቢ ተሰበሰበ

ይህን ውጤት በማጠናከር በቀጣይ የክልሉ ኢኮኖሚ 
የሚያመነጨውን ገቢ ሙሉ ለሙሉ ለመሰብሰብ ከፍተኛ 

ጥረት ይደረጋል ማለታቸውን ከክልሉ መገናኛ ብዙኃን 
ያገኘነው መረጃ ያመላክታል።

ከእቅድ በላይ ገቢ ለሰበሰቡ የከተማ አስተዳደሮች እና ወረዳዎች እውቅና ተሰጥቷል

ተዘርግቷል ብለዋል። 
ይህም ተማሪዎቹ እንዳመጡት ውጤት 

ታይቶ በዩኒቨርሲቲዎች የመቀበል አቅም 
ልክ የማብቂያ ትምህርት በዩኒቨርሲቲ ደረጃ 
እንዲያገኙና ትምህርት ሚኒስቴር በሚያወጣው 
ፈተና መሠረት የሚያልፉ ከሆነ ዩኒቨርሲቲ 
እንዲቀላቀሉ እንደሚደረጉ ተናግረዋል። ይህ 
አሠራር እስከ 100 ሺህ ለሚደርሱ ተማሪዎች 
ዕድል የሚሰጥ እንደሆነም ገልጸዋል። 

እንደ ሚኒስትሩ ገለጻ፤ እንደአገር በማህበራዊ 
ሳይንስ የተመዘገበው ከፍተኛ ውጤት 524 
ሲሆን፤ በተፈጥሮ ሳይንስ ደግሞ 666 ነው። 
በዚህም መሠረት በማህበራዊ ሳይንስ ከ500 
በላይ ያመጡት 10 ብቻ ሲሆኑ በተፈጥሮ ሳይንስ 
ደግሞ ከ600 በላይ ያመጡ 263 ተማሪዎች 
ናቸው። ይህንን ውጤት ያመጡ ተማሪዎች 
እውቅና የሚያገኙ እንደሆነም ሚኒስትሩ 
ጠቁመዋል።

በአጠቃላይ መደበኛ ተፈታኞችን ካስፈተኑ 
2959 ትምህርት ቤቶች መካከል 50 በመቶ 
እና ከዚያ በላይ ውጤት የተመዘገበባቸው 
ትምህርት ቤቶች 1798 (60.76 በመቶ) 
እንደሆኑ የጠቆሙት ሚኒስትሩ፤ 1161 (39.24 
በመቶ) ትምህርት ቤቶች ግን ምንም ተማሪ 
ያላለፈላቸው ትምህርት ቤቶች መሆናቸውን 
ገልጸዋል። ያስፈተኗቸው ተማሪዎች መቶ በመቶ 
ያለፉላቸው ትምህርት ቤቶች ደግሞ ሰባት ብቻ 
ናቸው።

በክልሎች ደረጃ ሲታይ በአጠቃላይ 
በከተሞች አካባቢ የተሻለ ውጤት እንደተመዘገበ 
የገለጹት ፕሮፌሰር ብርሃኑ፤ በአጠቃላይ የሁሉም 
የትምህርት ዓይነቶች አገራዊ አማካኝ ውጤት 
29 ነጥብ 25 ሲሆን፤ ከፍተኛው በኬሚስትሪ 
የመጣው ውጤት ነው። ዝቅተኛው ደግሞ 
በማህበራዊ ሳይንስ ዘርፍ በሂሳብ ትምህርት 
እንደሆነ አመላክተዋል። 

በዘንድሮው የ12ኛ...

እየሠራ ነው ያሉት የውጭ ጉዳይ ሚኒስትር አቶ 
ደመቀ፤ ችግሩ በሚከሰትባቸው አካባቢዎች 
ዘላቂ መፍትሄን ማምጣት ላይ በማተኮር 
ትኩረት ተደርጓል ብለዋል።  

ለአብነትም ተደጋጋሚ ድርቅ 
በሚከሰትባቸው የአርብቶ አደር አካባቢዎች 
የውሃ፣ የመስኖ፣ የጤናና የትምህርት ልማት 
ሥራዎች በስፋት እየተተገበሩ እንደሚገኝ 
ሚኒስትሩ ገልፀዋል።

ለአገር ውስጥ ተፈናቃዮች ፈጣን ምላሽ 
ለመስጠት የሚያስችል በምክትል ጠቅላይ 
ሚኒስትር የሚመራና ሁሉንም ባለድርሻ 
ተቋማት የያዘ ምክር ቤት ተቋቁሞ እየሠራ ነው 
ያሉት ሚኒስትሩ፤ መንግሥት የሚያደርገውን 
እንቅስቃሴ ዓለምአቀፍ አጋር አካላት 
እንዲደግፉ ጥሪ አቅርበዋል። 

የተባበሩት መንግሥታት ዋና ጸሐፊ 
የአገር ውስጥ ተፈናቃይ ልዩ አማካሪ ሮበርት 
ፓይፐርም በበኩላቸው፤ ለአገር ውስጥ 
ተፈናቃዮች ዘላቂ  መፍትሄን በመስጠት ረገድ 
ኢትዮጵያ እያከናወነች ያለው ተግባር ለሌሎች 
አገራት በመልካም ተሞክሮነት ሊወሰድ 
ይገባል።

ተቋማቸው ከኢትዮጵያ መንግሥት ጋር 
በቅርበት እየሠራ መሆኑን እና የመንግሥትን 
ሁሉን አቀፍ ጥረቶች በፋይናንስና አቅም 
ግንባታ መስክ ለመደገፍም ቃል መግባታቸውን 
የውጭ ጉዳይ ሚኒስቴር ቃል አቀባይ ጽሕፈት 
ቤት መረጃ ያመለክታል።

መንግሥት በሰው...



ከደቡብ ምዕራብ ኢትዮጵያ ክልል ኮሙኒኬሽን ጉዳዮች ቢሮ 
ጋር በመተባበር  በየወሩ የሚታተም  

«የክልሉ አረንጓዴ ወርቅ !»

ከኢትዮጵያ አክሬዲቴሽን አገልግሎት ጋር በመተባበር 
በየወሩ የሚታተም           

አክሬዲቴሽንና ዘርፈ ብዙ ፋይዳው

የቡና ሻይና ቅመማ ቅመም ሰብሎች ልማት 
ለክልላችን አልሚ ባለሀብቶችና አርሶ አደሮች 
እንዲሁም በንግዱ ዘርፍ ለተሰማሩ ዜጎችና አጠቃላይ 
ማኅበረሰብ የሚያበረክተው ኢኮኖሚያዊ ጠቀሜታ 
እጅግ ከፍተኛ ነው። በመሆኑም የማኅበረሰቡን 
የአኗኗር ዘይቤ እና የኑሮ ደረጃ በመወሰን ረገድ ያለው 
ሚና የጎላ ነው። በአገር ደረጃም ኢትዮጵያ ወደ ውጪ 
ከምትልካቸው የኤክስፖርት ምርቶች የቡናና ቅመማ 
ቅመም ምርት ከፍተኛ የውጭ ምንዛሪ በማምጣት 
የሚታወቅ ሲሆን እስካሁን ባለው የልማት ጉዞ 
ኢኮኖሚውን በማጠናከር የመሪነት ሚና ይዞ 
ይገኛል። ስለዚህ የዚህ ክፍለ ኢኮኖሚ መጠናከር 
በቤተሰብ ደረጃ የምግብ ዋስትናችንን ለማረጋገጥ 
የሚደረገውን ጥረት ያግዛል። ከዚህ ባሻገር ወደ 
ኢንዱስትሪ መሪ ኢኮኖሚ የሚደረገውን ሽግግር 
ለማፋጠን ለፕሮጀክቶች ግንባታ የሚውል የሀብት 
ምንጭ በማፍለቅና ለተገነቡ ኢንዱስትሪዎችም የጥሬ 
ዕቃ አቅርቦት ፍላጎትን በማሟላት ተኪ የሌለውን 
ሚና ይጫወታል።

የደቡብ ምዕራብ ኢትዮጵያ ሕዝቦች ክልል ለቡና 
ሻይና ቅመማ ቅመም ልማት ምቹ ሥነ-ምህዳር፤ 
የአፈር ዓይነትና የዝናብ ስርጭት ያለበት በመሆኑ 
በዘርፉ በርካታ አርሶ አደሮች፤ አልሚ ባለሀብቶች እና 
የንግዱ ማኅበረሰብ ተሰማርቶ ይገኛሉ። የቡና ምርት 
አገራችን ወደ ውጭ ገበያ በመላክ የውጭ ምንዛሪ 
ገቢ ከምታገኝባቸው የግብርና ምርቶች ቀዳሚ 
ሥፍራ የያዘ ነው። በክልላችን የውስጥ ገቢም ይሁን 
ጊዜያዊና ቋሚ የሥራ ዕድል ለዜጎች በተለይ ለሴቶችና 
ወጣቶች በመፍጠር የሚጫወተው ሚና የጎላ ነው። 
በመሆኑም እንደ ክልል ቡና፤ ሻይና ቅመማ ቅመም 

አቶ አስራት መኩሪያ የክልሉ ቡና፤ ሻይና ቅ/ቅመም 
ባለሥልጣን ዋና ዳይሬክተር

ባለሥልጣን የቡና፣ ሻይና ቅመማ ቅመም ሰብሎች 
ምርትና ምርታማነቱ እንዲጨምርና የግብይት ሥርዓቱ 
የተሳለጠ እንዲሆን የ2014 ዓ.ም የልማትና ግብይት 
ሥራዎች ዕቅድ አፈጻጸም በመገምገምና ጉድለቶችን 
በለመየት የ2015 በጀት ዓመት ዝርዝር ዕቅድ 
በማዘጋጀት ወደ ተግባር ተገብቷል። 

በዚሁም መሠረት በሁሉም የክልሉ ቡና አብቃይ 
አካባቢዎች የቡና ምርት ጥራቱን ጠብቆ በብዛት 
ለገበያ እንዲቀርብ ለማስቻል አምራቹ፣ የኅብረት 
ሥራ ማህበራትና የግል ባለሀብቱ ከፍተኛ አስተዋፅኦ 
እንዲያደርጉ የሚያስችሉ የምርት ዝግጅትና የጥራት 
ደረጃ አጠባበቅ ሥራዎች በተጠናከረ መንገድ 
መጀመሩን የክልሉ ቡና፤ ሻይና ቅመማ ቅመም 
ባለሥልጣን ዋና ዳይሬክተር አቶ አስራት መኩሪያ 

ተናግረዋል። በዚህም በበጀት ዓመቱ የታጠበ ቡና 23 
ሺ 174 ቶን፣ ያልታጠበ 47 ሺ 244 ቶን በድምሩ 70 
ሺ 418ቶን የቡና ምርት ወደ ማዕከላዊ ገበያ ለማቅረብ 
ከተያዘው ዕቅድ በስድስት ወር ውስጥ የታጠበ ቡና 
አምስት ሺ 487ቶን እና ያልታጠበ ቡና 18 ሺ 012ቶን 
በድምሩ 23 ሺ 499 ቶን ለማቅረብ ታቅዶ የታጠበ 
አራት ሺ 145 ነጥብ 02 ቶን፤ ያልታጠበ 15 ሺ 092 
ነጥብ ዘጠኝ በድምሩ 19 ሺ 238 ነጥብ 016 ቶን 
(81 ነጥብ 86 በመቶ) የቡና ምርት ተገቢው የጥራት 
ቁጥጥር ተደርጎለት ወደ ማዕከላዊ ገበያ ማቅረብ 
ተችሏል ብለዋል። 

በየደረጃ በተደረገው ሕገ ወጥ የቡና ግብይትና 
ዝውውር ቁጥጥር ሥራ የተለያየ ዓይነት ያለው 36 
ነጥብ 26 ቶን የቡና ምርት የተያዘ ሲሆን ከዚህ ውስጥ 
በሕጋዊ መንገድ 15 ነጥብ 96 ቶን ተሸጦ በድምሩ ብር 
አራት ሚሊዮን 923 ሺ 464 ነጥብ 46 ገቢ መገኘቱንም 
አቶ አስራት መኩሪያ አብራርተዋል። በሌላ በኩል 
ክልሉ ለቡና ምርት ብቻ ሳይሆን ለቅመማ ቅመም 
ምርትም እጅግ ተስማሚ እንደሆነ ይታወቃል። በዚሁ 
መሠረት በስፋት ከሚመረቱ የቅመማ ቅመም ምርቶች 
ኮረሪማ፤ እርድ፤ ዝንጅብል፣ በርበሬ፤ ቁንዶ በርበሬ 
እና  ጥምዝ ትልቁን ድርሻ ሲይዙ ሌሎች በርካታ 
ዓይነት የቅመማ ቅመም ሰብሎች በተለያየ ሥነ-
ምህዳር ተመርተው ለገበያ መቅረባቸውን አቶ አስራት 
ገልጸዋል። በመሆኑም በ2015 በጀት ዓመት  47ሺ 
275 ቶን ቅመማ ቅመም ምርቶች ወደ ገበያ ለማቅረብ 
ከታቀደው ውስጥ በስድስት ወር ውስጥ ስምንት ሺ 
805ቶን የተለያየ ዓይነት ያላቸውን የቅመማ ቅመም 
ምርቶች ለማቅረብ ታቅዶ አምስት ሺ 858 ነጥብ 
79ቶን(66 ነጥብ አምስት በመቶ)  ለገበያ የቀረበ 

መሆኑን የባለስልጣኑ መረጃ ያሳያል።
 የሻይ ምርት በክልላችን በካፋና ሻካ ዞኖች 

በኮንትራት እርሻ  ሻይ ከሚያለሙ አምራች አርሶ 
አደሮችና ሁለት የሻይ ልማት ድርጅቶች በበጀት 
ዓመቱ ሰባት ሺ 960 ቶን የሻይ ምርት ለአገር ውስጥና 
ለውጭ ገበያ ለማቅረብ ከታቀደው በስድስት ወር 
ውስጥ ሦስት ሺ 685 ቶን ለማቅረብ ታቅዶ ሁለት ሺ 
772 ነጥብ 20ቶን ወይንም የዕቅዱን 75 ነጥብ ሁለት 
በመቶ ማቅረብ የተቻለ ሲሆን፣ ከዚህ ውስጥ  619 
ነጥብ 075 ቶን ምርት ለውጭ ገበያ  የቀረበ መሆኑም 
ተገልጿል። 

የቡና ዘርፍ ከእርሻ እስከ ጉርሻ ያለው የሥራ 
ደረጃና ሰንሰለት ረጅምና በዚሁ መነሻ ግንዛቤ፣ 
ዕውቀትና ክህሎት በሚጠይቁ የሥራ ዘርፎች ብዙ 
የሰው ኃይል የሚጠይቅና በዚሁ መጠን ከፍተኛ 
የሥራ ዕድል በመፍጠር ረገድ ጉልህ ሚና እንዳለው  
የተረጋገጠ ነው። 

በመሆኑም የቡና ምርትን ለገበያ ለማቅረብ 
የሚደረግ የምርት አዘገጃጀት ሂደት በታጠበ 
ሆነ ባልታጠበ ቡና ምርት ማዘጋጃና ማከማቻ 
ኢንዱስትሪዎች እንዲሁም በአረንጓዴ ሻይ ቅጠል 
ለቀማና ማቀነባበሪያ ፋብሪካዎች በበጀት ዓመቱ 
በስድስት ወራት ውስጥ ሴት 25 ሺ 782፤ ወንድ 27 
ሺ 796 በድምሩ ለ53 ሺ 578 ሰዎች በጊዜያዊና ቋሚ 
የሥራ ዕድል ለመፍጠር ታቅዶ  22 ሺ 532 ሴቶች እና 
27 ሺ 293 ወንዶች በድምሩ 49 ሺ 825 (93 በመቶ )
የኅብረተሰብ ክፍሎች የሥራ ዕድል መፍጠር መቻሉን 
አቶ አስራት አብራርተዋል። 

መረጃው፡- የክልሉ የመንግሥት ኮሙኒኬሽን 
ጉዳዮች ቢሮ ነው።

 ታምራት ተስፋዬ

አክሬዲቴሽን አንድ የተስማሚነት ምዘና አካል 
የተወሰነ ተግባር ለማከናወን የሚያስችል የቴክኒክ ብቃት 
ያለው መሆኑን በሦስተኛ ወገን በሚካሄድ ግምገማ የሚሰጥ 
ምስክርነት ነው። አክሬዲቴሽን  የተስማሚነት ምዘና 
ተግባራት ማለትም የላብራቶሪ ፍተሻ፣ የኢንስፔክሽን፣ 
የሰርተፍኬሽንና የካሊፕሬሽን ሥራዎች በትክክል ስለ 
መሠራታቸው  የሚሠጥ የቴክኒካዊ ብቃት ምስክርነት 
ነው።

ጠቅለል ሲል አክሬዲቴሽን ለሦስተኛ ወገን  የሚሠጥ 
የላቀ ብቃት ማረጋገጫ ምስክርነት ማለት ነው። 
የሚሰጠው ሦስተኛ ወገን ምስክርነት በዓለም አቀፍ 
መስፈርት መሠረት የሚጠበቀውን አሟልተው ለሚገኙ 
የተስማሚነት ምዘና አካላት ነው። 

የኢትዮጵያ አክሬዲቴሽን አገልግሎት በዓለም 
አቀፍ ደረጃ ISO/IEC 17011 እንዲሁም በዓለም አቀፍ 
የላቦራቶሪ አክሬዲቴሽን ትብብር /International Lab-
oratory Accreditation Cooperation-ILAC/ እና 
በዓለም አቀፍ አክሬዲቴሽን ፎረም (International Ac-
creditation Forum (IAF) ፖሊሲ መሠረት የተቋቋመ 
ነው። ይህ መንግሥታዊው ተቋም ከተቋቋመበት ከ2003 
ዓ.ም ጀምሮም ለተስማሚነት ምዘና ተቋማት ማለትም 
ለፍተሻ፤ ለህክምና፤ ለኢንስፔክሽን እና ለሰርተፊኬሽን 
ተቋማት የአክሬዲቴሽን  አገልግሎት እየሰጠ ይገኛል።

የኢትዮጵያ አክሬዲቴሽን አገልግሎት ለትርፍ 
የተቋቋመ ባለመሆኑ በክፍያ ደረጃ ነፃ በሚባል ደረጃ 
አገልግሎቱን እየሰጠም ይገኛል። በርካቶችም የአገልግሎቱ 
ተጠቃሚ  በመሆን ላይ ናቸው። ለመሆኑ የአክሬዲቴሽን 
አገልግሎት ተጠቃሚ መሆን ምን ፋይዳ አለው? 
የሚል ጥያቄ ያቀረብንላቸው የኢትዮጵያ ብሔራዊ 
የአክሬዲቴሽን አገልግሎት ዋና ዳይሬክተር ወይዘሮ 
መሠረት ተሰማ እንደሚገልጹት፤ አክሬዲቴሽን በምርት፣ 
በአገልግሎት ወይንም በሥርዓት ቴክኒካዊ ችግሮችን 

ለመቀነስና ለማስወገድ ከፍተኛ ፋይዳ አለው። አክሬዲቴሽን 
ለተስማሚነት ምዘና፣ ለተጠቃሚዎች፣ ለኢንዱስትሪዎች 
በአጠቃላይ እንደ አገር ዘርፈ ብዙ አበርክቶት ይሠጣል።

አክሬዲቴሽን ንግድ እንዲያድግ፣ ሀብት እንዲጨምር 
እንዲሁም የሥራ ድግግሞሽ በመቀነስ ወጪን በመቀነስ 
ትልቅ አስተዋፅኦ አለው። ምርታማነትን በመጨመር፣ 
አዳዲስ የገበያ መዳረሻ በመፍጠር፣ የንግድ እንቅስቃሴውን 
በማቀላጠፍ  ለኢኮኖሚው ከፍተኛ እገዛ ያደርጋል። 
አክሬዲቴሽን የጥራት መስፈርትን በማሟላት፣ ዋጋ ቆጣቢ 
በሆነ የምርት አቅርቦት እንዲኖር በማድረግ አምራች 
ድርጅቶችን አነቃቅቶ የሸማቹን ደህንነትና ጤና ብሎም 
የአካባቢ ደህንነትን ለማስጠበቅ ያስችላል።

አንድ ጊዜ አክሬዴት የሆነ የተስማሚነት ምዘና አካል 
የሚያወጣው ማንኛውም ምርትም ሆነ አገልግሎት በዓለም 
አቀፍ ደረጃ ተቀባይነት ያገኛል። ለአብነት የተለያዩ ምርቶች 
ወደ ውጭ ይልካሉ። ይሁንና የተለያዩ መስፈርቶችን ማሟላት 
ባለመቻል የሚመለሱበት ሁኔታ ይኖራል። ወደ አክሬዴሽን 
መምጣት ዓለም አቀፍ መስፈርቶችን ለማሟላትና በቀላሉ 
ተቀባይነት ለማግኘት የሚያስችል በመሆኑ በዚህ ረገድ 
የሚስተዋሉ ችግሮችን ለመሻገር ያስችላል።

አክሬዲቴሽን ለተለያዩ ዘርፎች የተለያየ ጠቀሜታ 
አለው። ለምሳሌ፡-አክሬዲቴሽን የተስማሚነት ምዘና 
ተቋማት ለደንበኞቻቸውና ለተቆጣጣሪ ተቋማት 
ብቃታቸውን እንዲያሳዩና ተመራጭ እንዲሆኑ ዕድል 
ይፈጥራል። እነዚህ አካላት አገልግሎት የሚሰጡት 
ለኅብረተሰቡ ነው። የአክሬዴቴሽን ማረጋገጫ አላቸው 
ማለት ደግሞ ገቢያቸውን ከማሳደግ አንፃር በእጅጉ 
ተጠቃሚ ያደርጋቸዋል።

    ዋና ዳይሬክተር ወይዘሮ መሠረት እንደሚያስረዱት፤ 
የአክሬዲቴሽን ፋይዳ ለተስማሚነት ምዘና አካላት ብቻ 
ሳይሆን ለኅብረተሰቡም ጭምር ነው። አክሬዲቴሽን 
ተጠቃሚዎች  ተአማኒነት ያለው ውጤት እንዲያገኙ ዕድል 
ይሰጣል። ለተጠቃሚዎች ለተደጋጋሚ ወጪ እንዳይዳረጉ 
ዕድል ይፈጥራል።

ለአብነት ህክምና ላይ ብንወስደው ማንኛውም ታማሚ 
የላብራቶሪ አገልግሎት ተጠቃሚ ነው። አክሬዲትድ በሆነ 
የህክምና ላብራቶሪ ግልጋሎት የሚያገኝ ከሆነ የሚያገኘው 
ውጤት ተአማኝነት ያለው ነው። በአክሬዲት ሂደት ውሰጥ 
ያላለፉ ላብራቶሪዎች  ውጤት ደግሞ አስተማማኝ ነው 
ለማለት አስቸጋሪ ነው።

አንድ ህመምተኛ አክሬዲትድ በሆነ የህክምና ላብራቶሪ 
ግልጋሎት የሚያገኝ ከሆነ የሚያገኘው ውጤት ተአማኝነት 
ያለው በመሆኑም ከስቃይና ከመንከራተት ራሱን ሊታደግ 
ይችላል። ይህ በሌሎች ምርቶችም ሆነ አገልግሎቶች 
ላይ ተመሳሳይ ነው። አክሬዲቴሽን ለተቆጣጣሪ አካላት 
የሚኖረው ጠቀሜታም ከፍተኛ መሆኑ የሚጠቀስ ነው። 
የተቆጣጣሪ አካላት የአክሬዲቴሽን ተጠቃሚ ከሆኑ 

ተቋማት የሚያገኙት ውጤት ትክክለኛ ውሳኔ እንዲወስኑ 
ያስችላቸዋል።

አክሬዲቴሽን ለኢንዱስትሪዎች ያለው ፋይዳም ዘርፈ 
ብዙ ነው። አክሬዲቴሽን ንግድን ያቀላጥፋል፣ ተደጋጋሚ 
ፍተሻን፣ ኢንስፔክሽንና የሰርቲፍኬሽን ሥራን ያስቀራል፣ 
የምርት ተወዳዳሪነትን ይጨምራል። በአጠቃላይ 
የአገሪቱን የኢኮኖሚ እድገት ለማሳለጥ፣ የንግድ ደረጃን 
ለማዘጋጀትም እጅጉን ወሳኝ ነው።

በተለይ ኢትዮጵያ የዓለም የንግድ ድርጅት አባል 
ለመሆን የምታደርገውን ጥረት በማገዝ ረገድ ፋይዳው 
ዘርፈ ብዙ ነው። የዓለም ንግድ ድርጅት የሚያስቀምጣቸው 
የተለያዩ መስፈርቶች አሉ። ይህን  ዓለም አቀፍ መስፈርት 
በአግባቡ አሟልቶ መገኘት ተወዳዳሪ ከመሆን ባሻገር 
ጠቀሜታው ከፍተኛና ዘርፈ ብዙ ነው። በተለይ የውጭ 
ምንዛሬን ከማስገኘት አንጻር ፋይዳው የጎላ ነው።

አክሬዲቴሽን ለአብነት ኢትዮጵያ በአፍሪካ ነፃ የንግድ 
ቀጠና ውስጥ በማኑፋክቸሪንግና የግብርና ምርቶች ጥራት 
ተወዳዳሪ እንድትሆን ሰፊ ዕድል የሚሰጣት ይሆናል። 
በዚህም የኢትዮጵያ የግብርናና ማኑፋክቸሪንግ ምርት 
በአህጉርም ሆነ በዓለም አቀፍ ደረጃ ትልቅ ተቀባይነትና 
የገበያ መዳረሻዎችን እንዲያገኝ የሚያስችል ነው።

አክሬዲቴሽን ከኢኮኖሚ እድገት ባሻገር ለኅብረተሰብ 
ብሎም ለአካባቢ ደህንነት ያለው አስተዋጽኦ ግዙፍ ነው። 
እያንዳንዱ ከተቋማትም ሆነ ከማምረቻ ተቋማት የሚወጡ 
ተረፈ ምርቶችና አወጋገድ ሂደት ግምገማ የሚደረግበት 
እንደመሆኑ ለአየር ንብረት ለውጥ የማይበገር ኢኮኖሚ 
ለመገንባት የሚደረግን ጥረት በማገዝና ጤናማ ከባቢን 
በመፍጠር  ረገድ ጉልህ ሚና የሚጫወት ነው።

ኢትዮጵያ ብሔራዊ የአክሬዲቴሽን አገልግሎት ዋና 
ዳይሬክተር ወይዘሮ መሠረት፤ ስለ አክሬዲቴሽን ምንነት፣ 
ስለ ሁለንተናዊ  ፋይዳ እንዲሁም ስለ ተቋማቸውና 
አገልግሎቱ ላቀረብንላቸው ጥያቄ የሰጡትን ምላሽ ሰፊ 
ማብራራያ በሚቀጥሉት እትሞች በተከታታይ የምንቀርብ 
መሆኑን ከወዲሁ እንገልፃለን።

ወይዘሮ መሠረት ተሰማ

ወቅታዊ እና ቃለ ምልልሶች

አስመረት ብስራት

“ያልተገባ ጥቅም፤ የራስ ያልሆነ ነገር 
መሰብሰብ ያዋርዳል” 

አዲስ ዘመን፡- በሃይማኖታዊም ሆነ 
ዓለምአቀፋዊ ትምህርት የተለያዩ መፅሐፍት  
ፅፈዋል።  መፅሀፍቶቹ ምን ምን ላይ ያተኮሩ 
ናቸው? 

ዶክተር አራርሶ፡- መልካም !  መፅሐፍቶቼ 
በአጠቃላይ የተዋቀሩት በስብዕና ግንባታ ላይ 
ነው። ይህችን ምድር ብዙዎቻችን ኢትዮጵያ ብለን 
እንዘምርላታለን፤ እንወድሻለን እንላታለን፡፡ ችግር 
ከውጭም ከውስጥም ሲገጥማት ሀገሬ ልንል እንችላለን 
እንደዚህ አይነት ነገሮች ጊዜያዊ እንዳይሆኑ ቀጣይነት 
ያላቸው በጣም ስር የሰደዱ እንዲሆኑ ሁሉም ትውልድ 
በአስተሳሰብ መላቅ አለበት። የሃሳብ ልዕልና በጣም ማደግ 
አለበት፡፡ ለዚህ ደግሞ በተለያዩ መስኮች በተለይም 
በመሪነት ላይ ትልቅ ስራ መስራት አለብን የሚል እሳቤ 
ነበረኝ። ከዚህም የተነሳ ከዩኒቨርሲቲ ከወጣሁ በኋላ 
ከጓደኞቼ ጋር በመሆን የተለያዩ የበጎ ፍቃድ ተቋማትን 
የመመስረት ዕድል አግኝቻለሁ። 

ለብዙ ዓመታት በተለያዩ ኮሌጆችና በዩኒቨርሲቲ 
አስተምሪያለሁ። በማስተማር ሂደት ውስጥ ለተማሪዎች 
ያለኝን እውቀት የማካፈል እድል ይኖራል። መፅሃፍትን 
መፃፍ የጀመርኩት ያ እኔን ስላላረካኝ ነው። መፅሃፍትን 
ስትፅፉ ብዙ ሰዎችን ከመድረስ አልፎ ለትውልድ 
የሚተላለፍ ሃሳብን ማስቀመጥ ይቻላል። የመጀመሪያ 
መፅሃፌ “መሪ በጥሪ” የሚል ነው። የዚህ መፅሃፍ ዋና 
ጭብጡ የተወለድንበት ዓላማ አለ። ለአላማችን መኖር 
አለብን፤ አላማ የሌለው ሰው ባለው አቅም፤ በተሰጠው 
ፀጋ መኖር እንዴት ይችላል ? የሚለውን የመሪነት 
መመሪያን የያዘ  ነው። 

ሌላው መንፈሳዊ  ሲሆን “ይህ ዘመን ምን ይመስላል?” 
የሚል ርእስ አለው። በመቀጠል የፋይናንስ ሥርዓት ውስጥ 
ሃላፊ ሆኜ ስገባ በውስጤ የሞላ ስብእና አለ። መሪነት ላይ 
የማስተዳድረው ሀብት ነው። የሚተዳደረው ሀብት የግል 
ሳይሆን የመንግሥትና የሕዝብ ነው፡፡ ያንን ለመጠበቅና 
ለመንከባከብ የተቀበልኩትን አደራ መጠበቅ ስላለብኝ 
“አደራ ለዲናሯ” የሚል የፋይናንስ አስተዳደር ላይ ያተኮረ 
መፅሀፍ ልፅፍ ችያለሁ። ሀብትን ከማስተዳደርም በላይ 
የጊዜ አስተዳደር ሥርዓት ለኢትዮጵያውያን ያስፈልጋል። 
ጊዜ ላይ ያለን እይታ በጣም የረከሰ ነው። እነኝህን ነገሮች 
መከላከል የሚቻለው በመድረክ ትምህርት ብቻ ሳይሆን 
በፅሁፍም ጭምር ነው በማለት አራተኛ መፅሃፌን “አደራ 
ለሰዓቲቱ” በሚል የጊዜን ክቡርነትና አጠቃቀሙ ምን 
ይምሰል? የሚል ሃሳብ ያለው መፅሃፍን ፅፌያለሁ። 

          - ዶክተር አራርሶ ገረመው
          የሲዳማ ክልላዊ መንግሥት የፋይናንስ ቢሮ ሃላፊ

አሁን አምስተኛው መፅሃፌ “የሃሳብ ልእልና ”የሚል 
ነው። ይህችን አገር ለማሳደግ በከርሰ ምደርም፤ በገፀ 
ምድርም ያለውን ሀብት ለማየት ለመገንዘብ መቻልን 
የሚያነሳ የብዙ አገራት ተሞክሮን የያዘ፤ በአገሪቱ ያሉትን 
ሀብቶች የሚያስቃኝና ትውልዱ ያለውን ሀብት ተገንዝቦ 
ሀብቱ ላይ እንዲሰራ መልእክት የሚያስተላልፍ መፅሃፍ 
ነው። በአጠቃላይ ለትውልዱ ወደ አምስት የሚሆኑ 
መፅህፍትን አበርክቻለሁ።

አዲስ ዘመን፡-  አሁን ወደመሪነት መጥተዋል። 
በመሪነት ውስጥ ለሕዝብ መኖር ራስን መርሳት  
ይገባል የሚል የሕይወት መርህ እንዳሎት 
ሰምተናል። ከእርሶ አንደበት እስኪ ስለመሪነት 
ያልዎትን አመለካከት እንስማ?

ዶክተር አራርሶ፡- መሪነት መሪ ሆኖ መገኘት ነው። 
መሪነት በቃል ብቻ የሚገለፅ አይደለም። መሪነት ሃላፊነት 
መውሰድን ይጠይቃል፤ ድካም አለው። የሚደክመው 
በተለይም በትክክል ለሕዝብ መኖር መቻልን ይጠይቃል። 
መሪ ሆኖ እራስን መካድ ካልተቻለ መሪነቱ ራሱ ይበላል። 
ምን ማለት ነው? መሪነት ሲመጣ ክብር አብሮ ይመጣል፤ 
ጥቅም ፍለጋ ይመጣል። እነኚህ ሁለት ነገሮች ደግሞ 
አንድን መሪ ከፍ ሊያደርጉትም ሊያወርዱትም የሚችሉ 
ነገሮች ናቸው።

በመጀመሪያ ሰው ለሕዝብ አገልጋይ ሁን ተብሎ 
መሪ ሆኖ ሲመጣ እራሱን ከፍ አደርጋለሁ ብሎ ካሰበ 

ለመሪው ይኖራል። ሕዝብ ካከበረ ሕዝብ በትክክልም ይህ 
ሰው እያገለገለኝ ነው ብሎ ካለ የማህበረሰብ ሀብት ካለ 
ሌላው ነገር በስራና በተለያዩ መንገዶች በሚሰፋ እውቀት 
ይመጣል። በአጠቃላይ ራስን መካድ ማለት ከጥቅም 
ነፃ መሆን ነው። ያልተገባ ጥቅም፤ የራስ ያልሆነ ነገር 
መሰብሰብ ያዋርዳል። ከዚህ ሁሉ ንፁህ የሆነ ሕይወት 
በትክክልም ራስን ክዶ በሀቀኝነት መኖር ለአንድ መሪ 
ይገባል።

አዲስ ዘመን፡- ስለ መሪነት ይህን ያህል ካነሳን  
በሃላፊነት የሚሰሩበት ክልል የልማት እንቅስቃሴ 
ምን ይመስላል  ወደሚለው ጥያቄ እንግባና ይሄንን 
ይግለጹልን ?

ዶክተር አራርሶ፡- የሲዳማ ብሔራዊ ክልላዊ 
መንግሥት በ2013 በጀት አመት  ተደራጅቶ ነው 
በመንግሥትነት ስራውን የጀመረው። በ2012 ዓ.ም ዞን 
በሚባል መዋቅር ውስጥ የቆየ በኋላም በሪፈረንደም ክልል 
የሆነ ሕዝብ ነው። እንደ ሀገራችን ነገሮችን በምናጠራበት 
ጊዜ ሲዳማ ራስን በራስ ለማስተዳደር የታገለ ሕዝብ ነው። 
ላለፉት ሃምሳ ዓመታት በትጥቅ ትግልም የሚታወቅ 
ሕዝብ ነው። ይህን ትግል እውን ሲያደርግ ግን ሕዝቡ  
ምን ይፈልጋል? ተብሎ ሲጠየቅ ለረጅም ዓመት በፖለቲካ 
ቀውስ ውስጥ የቆየ ፤ ፖለቲካው ብቻ እየታሰበ የልማት 
ስራዎች የተዘነጉ መሆናቸውን ሕዝቡ ያነሳል።

ካቢኔው ከተደራጀ በኋላ የሕዝቡ መሰረታዊ 
ጥያቄዎች ምንድን ናቸው? የሚለውን በአራት ማዕከላት 
ውይይት አድርገናል። መንገድ፤ ውሃ፤ መብራትን 
በመሰረታዊነት ያነሳል። የሲዳማ አካባቢ በቡና ፣ በተለያዩ 
ፍራፍሬዎች ምርት የሚታወቅ ነው። ሕዝቡ መንገድን 
ሲጠይቅ ለኢኮኖሚው የደም ስር መሆኑን በመረዳት 
በጀት ሲበጀት ለመንገድ ከፍተኛውን ሀብት በመመደብ 
የመንገድ ስራ እንዲሳለጥ አድርጓል።

2013 በጀት ዓመት ከፀደቀው በጀት ግማሽ 
የሚሆነው ለመንገድ ብቻ የተበጀተ ሲሆን፤ ለውሃና 
ለተለያዩ መሰረተ ልማቶች ለከተማም ለገጠርም የሚሆኑ 
ሥራዎችን አስበናል። በ2012 የሲዳማ የውስጥ ገቢ 2 
ነጥብ 3 ቢሊዮን ነበር። እንደሚታወቀው ከአንድ ዞን 
ወደ ክልል ሲቀየር  የተዝረከረኩ ሥራዎች ነበሩ፡፡ እነሱን 
በማስተካከል ሌብነትም እንዲቀንስ በማድረግ በ2013 
የውስጥ ገቢን ወደ 4 ነጥብ 3 ቢሊዮን የማድረስ ሥራ 
ተሰርቷል። በ2014 ወደ ስድስት ቢሊዮን አድርሰናል። 
በዚህ ዓመት ሲዳማ የውስጥ ገቢ 10 ነጥብ 9 ቢሊዮን 
ለማድረስ እየተሰራ ነው። እድገት ብቻ ሳይሆን እድገቱ 
ራሱ ከሶስት እጥፍ በላይ ነው። ይህ ምንን ያሳያል በገቢ 
አሰባሰብ ሥርዓት ላይ ያለውን ለስራ ማነቆ የነበሩ ጉዳዮች 
በሕግ አግባብ በመፍታት ሥራን መስራት መቻልን ነው።

የውስጥ ለውስጥ መንገዶች ጥገናን ጨምሮ በርካታ 
ሥራዎች ተሰርተዋል። የውሃ ሽፋን በ2013 ዓ.ም 36 
ነጥብ 5 የነበረውን በሁለት ዓመታት ውስጥ ወደ 51 ነጥብ 
አምስት ለማድረስ ተችሏል። የውሃ ሽፋን ሲባል ንፁህ 
የመጠጥ ውሃ የሚያገኘውን ሕዝብ ተደራሽነት ለማለት 
ነው። በቀጣይም ለአምስትና ለአስር ዓመት በምን ፍጥነት 
መስራት እንደሚቻል እቅድ ወጥቶ እየተሰራ ነው።

ትኩረት ተሰጥቶ እየተሰራባቸው ያሉት ነገሮች አንዱ 
ድህነት ቀናሽ በሆኑ የልማት ስራዎች ላይ ነው። ሌላው 
በማህበራዊ ዘርፍ ላይ በትምህርት፤ በጤና የሆስፒታሎችን 
ቁጥር የማሳደግ፤ ከዚህ ቀደም የተሰሩ ሆስፒታሎችን 
በውስጥ ግብዓት የማሟላት ስራ ተሰርቷል። የውስጥ 
ገቢን በማሳደግ የራስን የልማት ስራዎች መስራት መቻል 
ዘርፈ ብዙ ጠቀሜታ አለው።

የስራ እድል ከመፍጠር አንፃር የሚሰሩ የልማት 
ሥራዎች ወጣቶች ተደራጅተው እንዲሰሩ ትልቅ ጥረት 
ተደርጓል። ህብረተሰቡም ወደ ልማት ፊቱን አዙሮ 
በተለይም አገራዊ ተልእኮዎችን ማለትም የአረንጓዴ 
አሻራ ሥራዎችን፤ የሌማት ቱርፋት፤ የበጋ ስንዴ ሙከራ 
የማድረግ ሥራ ተሰርቷል።

ሕዝቡ የፈለገውን የክልል ምስረታ ቀጣይነት 
በመሪዎች ንዝላንነት መምከን እንደሌለበት በማመን፤ 
በትልቅ ርብርብ ትልልቅ ተስፋን የሚያሳዩ የልማት 
ስራዎችን መስራት ተችሏል። በእነዚህ ሁሉ ሂደቶች 

ዶክተር አራርሶ ገረመው በሀዋሳ ዩኒቨርሲቲ 
የመጀመሪያ ዲግሪያቸውን  በኢኮኖሚክስ ፤ ሁለተኛ 
ዲግሪያቸውን  በኮፕሬቲቭ ዴቨሎፕሜንት ኤንድ 
ሊደር ሺፕ አግኝተዋል፡፡ ሶስተኛ ዲግሪያቸውን 
ደግሞ በሊደር ሺፕ  በአሜሪካን ቪዥን 
ኢንተርናሽናል ዩኒቨርሲቲ ሠርተዋል። እንዲሁም 
በሥነ መለኮት ትምህርትም  የመጀመሪያ ዲግሪ 
ባለቤት ናቸው ። ከእዚህም በተጨማሪም  በተለያዩ  
የትምህርት  ዘርፎች አምስት ዲፕሎማና ከፍተኛ 
ሰርተፍኬቶች አግኝተዋል። በትምህርት ያገኙትን  
እውቀት ይዘውም  በሊደር ሺፕ፣ በኢንተርፕሪነር 
ሺፕ፣   መንግስታዊ ባልሆኑ ዓለምአቀፍ  ተቋማት 
ለስምንት ዓመታት አገልግለዋል። 

በሀዋሳ ዩኒቨርስቲ  ለሶስት ዓመት በመምህርነት 
የሰሩ  ሲሆን፤ አሁን ደግሞ የሲዳማ ክልላዊ 
መንግሽሥት የፋይናንስ ቢሮ ሃላፊ በመሆን 
ሀገራቸውንና ሕዝባቸውን እያገለገሉ ይገኛሉ። 
ዶክተር አራርሶ ያላቸው  የትምህርት ዝግጅት 
እና የሥራ ላይ ቆይታ  እንዲሁም  ለሀገራቸው 
ያደረጉትና እያደረጉት ባለው አስተዋጽኦ  ለዛሬ 
"የዘመን እንግዳችን" እንድናደርጋቸው ወደናል። 
ከእርሳቸው ጋር የነበረንን ቆይታ እንደሚከተለው 
አሰናድተነዋል።

ለመውደቅ እየተንደረደረ ነው ብዬ አስባለሁ። ከዚህም 
የተነሳ እራስን መካድ ማለት እራስን በእውቀት አታብቃ 
ማለት አይደለም። በእውቀት እያበቃህ ከዛ ስፍራ ስትነሳ 
ደግሞ ራስን መቻል አለብህ። መሪነት ቁጥር አንድ ቁጥር 
ሁለት ቁጥር ሶስት ለሕዝብ መኖር ነው። ለሕዝብ መኖር 
ምን ማለት ነው? ሕዝብ ያገለግለኛል ይመራኛል ብሎ 
ከሰየመ ዘንዳ አብሮ የሚሰጠው ጥቅም አለ። እሱም 
ደሞዝ ይባላል። ከደሞዙም ባሻገር ከአንድ ቦታ ወደ ሌላ 
ሲኬድ የሚገኙ በሕግ የተፈቀዱ ነገሮች ሊኖሩ ይችላሉ። 
ከዛ ባለፈ ለሚሰጥ አገልግሎት እጅ መንሻ የሚጠየቅ 
ከሆነ፤ ገና ለገና የኔ ወገን ነው ፣ ዘመድ ወይ ጓደኛ ወደ 
ራስ አስጠግቶ የተለየ ጥቅም የሚሰጠው ከሆነ ራስ 
ወዳድ ነኝ ማለት ነው። ራስን መካድ ካልተገባ ጥቅምና 
ከወገኝተኝነት መፅዳትን ይጠይቃል።

ራስን መካድ ሁሉም ሰው የኔ ወገን ነው ብሎ 
ሁሉንም አገልጋይ መሆን ነው። በዚህ እሳቤ ውስጥ ያለፉ 
የዓለማችን ታላላቅ ሰዎች አሉ። ለምሳሌ ማንዴላ በእስር 
ቤት ሆነው ነፃ ስለሚያወጡት ሕዝብ ሁለት አስርት 
ዓመታት ለሚበልጥ ጊዜ አስበዋል። እንደነማህተመ 
ጋንዲ አይነት በትግል ውስጥ አልፈው ሕዝባቸውን 
የቀየሩ ለራሳቸው ሳይኖሩ ለሕዝብ የኖሩ መሪዎችንም 
ተመልክተናል። በተቃራኒው እንደነሂትለር ሞሶሎኒ 
አይነት መሪዎችም በዓለማችን ተፈጥረው አልፈዋል።

መሪ ሲኮን ሕዝቤን ማለት ከተቻለ ሕዝብ እራሱ 

የዘመን እንግዳ 
ወቅታዊ እና ቃለ ምልልሶች

የተለያዩ ተግዳሮቶች ገጥመዋል። በዚህም የመሰረተ 
ልማት አለመሟላት፤ ኢንቨስተሮች በበቂ ሁኔታ እንዲገቡ 
አለመሰራቱ እና ሌሎችም ነበሩ። ሲዳማ ብቻውን ያድጋል 
የሚል እምነት የለንም። ከአጎራባች ክልሎች ጋር ያለን 
ሰላም ማስጠበቅ አለብን። በልማት ስራም የማስተሳሰር፤ 
ማለትም መንገድ ተጀምሮ ሌላ ክልል ገባ ብሎ ያለማቆም 
ምቹ ሁኔታን መፍጠር፤ ኢኮኖሚያዊና ማህበራዊ 
ስራዎችን በመስራት በሲዳማ ከሁለት ዓመታት ወዲህ 
በአንፃራዊነት የተረጋጋ ሰላም እንዲኖር ሰርተናል።

አዲስ ዘመን፡-  የፋይናንስ  ሥርዓቱን ከብልሹ 
አሰራር በፀዳ መልኩ የመምራት ሁኔታ በክልላችሁ 
እንዴት ይገለፃል?

ዶክተር አራርሶ፡- የፋይናንስ ሥርዓት ውስጥ 
የነበረው አሰራር በጣም የተበላሸ፤ ከዚህ ቀደም ሰዎች 
አመራርነትን የቃኙበት መንገድ ትልቅ ዋጋን የሚያስከፍል 
ነበር። ሰው አመራር ሲሆን አኗኗሩን ሙሉ ለሙሉ 
ይቀይራል። በተለይ ፋይናንስ አካባቢ መስራትም 
የበርካቶች ምኞት ነው ሲባል እሰማለሁ። ይህን ቦታ ሰው 
ለምን ይፈልገዋል? የሚለውን ለመቃኘት የሞከርኩት 
ሥራ በጀመርኩ ሳምንት ነው። ያኔ ፋይናንስ ቢሮ ፈልገው 
የሚመጡበት ሳይሆን አስጨንቆ ከበደኝ የሚያሰኝ አይነት 
ሥርዓት ለመዘርጋት ቃል ገብተን ተነሳን።

ባለፉት ሁለት ዓመታትም ለውጥ ለማምጣት 
ተሰርቷል። ስራው የተጀመረው ከሃሳብ ግንባታ፤ ወጪ 
ቅነሳንና ሌሎችን ያካተተ ሥልጠና ለሶስት ሺ ሰዎች 
ተሰጥቷል። ይህንንም ለማድረግ በርካታ ሀብት የፈሰሰበት 
ከሳምንት በላይ የፈጀ ጠንከር ያለ ሥልጠና ለሙያተኞች 
ተሰጥቷል። በአስተሳሰብ ያልበለፀገ የቀደመውን ሥርዓት 
እከተላለሁ እጄ ከዛ አይወጣም ለሚል ደግሞ የሕግ 
የበላይነትን የማረጋገጥ ሥራ ተሰርቷል። በእነዚህ በሁለት 
ዓመታት ጊዜ ውስጥ በአጠቃላይ በሁሉም ሴክተር ያሉ 
ሰዎችን ተጠያቂነት ለማስፈን ተችሏል። ከዚህ ቀደም 
ሲዳማ ክልል ከመሆኑ በፊት የወጡ ጨረታዎች ዝርክርክ 
አሰራሮችን በመቆጣጠር የተረፈው ሀብት የአንድ ወረዳ 
በጀት ሊሆን የሚችል ነው።

ሌላው የቆሙ ፕሮጀክቶችን ለአብነት ያህል ከ49 
በላይ ድልድይ ተጀምሮ ያልተጠናቀቀበት ሁኔታ ነበር፡፡ 
ሁለት አካባቢዎችን ያለያየ ድልድይን አጠናቀናል። ብልሹ 
አሰራርን እንቃወማለን ስንል አንደኛ በሥልጠና ሰውን 
ማብቃት፤ ከዛ አልወጣም የሚል ካለ ደንብና ሥርዓቱ ይህ 
ነው ብሎ መስጠት፤ ከዚህ ውስጥ አልወጣ ያለውን ደግሞ 
ሕግ የማስፈን ስራን እንሰራለን።

ይህን ለማስጠበቅ ደግሞ እኔ በማወራው ልክ ታማኝ 
ሆኖ መገኘት ነው። የሲዳማ አንድ አባባል አለ “ቀዬው 
አባቱን ይመስላል” ይህ ማለት እኔ የሲዳማን ክልል 
ፋይናንስ እየመራሁ በእንደዚህ አይነት ድምፅ የማወራ 
ከሆነ፤ ከስሬ የሚሰሩት ደግሞ እሱን ካስቀጠሉ ልማትና 
እድገት መፍጠን ይችላል። ብልሹ አሰራር ደግሞ እየከሰመ 
፤ ሕዝብ በአመራሩና በመንግሥት ላይ ያለው እምነት 

የሚመጡበት ክልል ሆኗል። የዛሬ ዓመት በጠቅላይ 
ሚኒስትር ተመርቆ የተከፈተው 291 ሄክታር ላይ 
የተንጣለለ የይርጋለም ኢንዱስትሪ ፓርክ 152 ፋብሪካ 
መገንባት የሚችል 62 ሄክታር አረንጓዴ የለበሰ ሁሉም 
መሰረት ልማት የተሟላለት ተቋም ላይ አሁን የሚሰሩት 
5 ተቋማት ብቻ ናቸው። የሚያስፈልገው ግን 152 ሼድ 
ነው።

ተቋሙን የማስተዋወቅ ሥራ እየሰራን ነው። በ2014 
ብቻ የአቮካዶ ምርት ወደ ውጪ በመላክ 5 ነጥብ 7 
ሚሊዮን ዶላር የውጭ ምንዛሪ ያስገኘ ተቋም ነው። 
በርካቶች ሲገቡ ደግሞ ለሀገር  ያለው ጠቀሜታው የላቀ 
ነው። ለአካባቢው ማህበረሰብ የስራ እድል በመፍጠር 
ረገድ ትልቅ  አስተዋፅኦ አለው። ስለዚህም በማስተዋወቅ 
ስራው 97 ካምፓኒዎች ሊመዘገቡ ችለዋል። ከተመዘገቡት 
ውስጥም 11 ተፈራርመዋል።

አሁን እየሄድን ያለንበት መንገድ የግሉ ባለሀብት 
ኢንቨስት ለማድረግ መነሳሳት እንዲኖረው ነው። ቀድመን 
በመስራት ባለሀብቱ እንዲከተለን በማድረግ ባለሀብቱም 
ሲመጣ በፍቅር ተቀብለን ተገቢውን አገልግሎት 
በመስጠት ላይ እንገኛለን።

የዘንድሮ በጀት ዓመት ሀብት 19 ነጥብ 9 ቢሊዮን 
ነው። ከቻናል አንድ  ወደ 2 ቢሊዮን፤ ከቻናል 2 ወደ 600 
ሚሊዮን እናገኛለን፤ ከግብረሰናይ ድርጅቶች 1 ነጥብ አንድ 
ቢሊዮን እናገኛለን፡፡ ስብሰብ ሲደረግ ከ20 ቢሊዮን በላይ 
በሲዳማ ክልል አገልግሎት ላይ ይውላል። ይህን ግልፅ 
አለማድረግ ነውር ነው፤ ይህን ሀብት ተጠቅሞ ደግሞ 
የሕዝቡን እርካታ መለካት ትልቅ ነገር ነው። ይህን ስኬት 
ለማግኘት የውስጥ ኦዲት ማድረግን በቋሚነት ይዘናል።

አዲስ ዘመን ፡- ከዚህ በፊት የድህነት ቅነሳ 
ላይ የሚሰሩ ተቋማት ይዘዋቸው የሚመጡት 
ሀብቶች ግለሰቦች እጅ ሲወድቅና ብክነትም ይታይ 
ነበር፡፡ አሁን ደግሞ እንደእነዚህ ያሉ ተቋማት 
በርክተዋልና ሀብቱን በምን መልኩ እያስተዳደሩት 
ነው? 

ዶክተር አራርሶ፡- አሁን በፋይናንስ ሥርዓቱ 
እየሄድን ያለንበት መንገድ ሲስተማችንን ከወረቀት ነፃ 
የማድረግ ነው። ይህም ለወረቀት የሚወጣውን የውጭ 
ምንዛሪ ያድናል። ቴክኖሎጂን በተጠቀምን ቁጥር 
በርካታ የሰው ጉልበት የሚጠይቁ ቦታዎች የሰው ቁጥር 
ይቀንሳሉ። ሲስተም ከወረቀት ሲፀዳ ብልሹ አሰራሮች 
ይቀንሳሉ፤ ስለዚህም የክፍያ ሥርዓቶችን ሙሉ ለሙሉ 
ከባንክ ጋር የማስተዳደር ስራው እስከታችኛው መዋቅር 
ድረስ እየተሰራ ነው።

ከግብረሰናይ ድርጅቶች ጋር በተያያዘ ላለው ቅድም 
እንዳልኩት በ2012 የነበሩት ምግባረሰናይ ድርጅቶች 
ቁጥር 61 የነበሩ ሲሆን፤ በወቅቱ 119 ፕሮጀክቶች ነበሩ። 
በሁለት አመት ጊዜ ውስጥ የድርጅቶቹ ቁጥር 79 
ደርሷል። ፕሮጀክቶቹም ወደ 149 ናቸው። ይህ የሆነው 
ለእነዚህ ተቋማት የማያሰራና ማነቆ  የነበረው አዋጅ 
በአገር ደረጃ በመቀየሩ እና  ክልሉም  አዋጅ በፍጥነት ወደ 
ተግባር በመቀየሩ ነው።

የቀደመው አይነት ብልሹ አሰራርም እንዳይፈጠር 
ተቋማቱ በግልፅነት እንዲሰሩ ገቢና ወጪያቸውን ግልፅ 
እንዲያደርጉ በማድረግ ሀብቱን በተገቢው መልኩ 
የመቆጣጠርና የመምራት ሥራ ተሠርቷል። ከዚህም 
በተጨማሪ እንደ ቋሚ ሥራ በመከታተል እነሱም 
ወዳልተገባ መንገድ እንዳይሄዱ ቁጥጥር ይደረጋል። 
እነዚህ ልማትን ለመደገፍ የመጡ አካላት ስራ በየስድስት 
ወሩ በመገምገም በሰጡት አገልግሎት ልክ እውቅናን 
የመስጠት ሥራ ተሰርቷል።

አዲስ ዘመን፡- በፋይናንስ ስርዓቱ ውስጥ 
ጣልቃ ገብነት እና ለስራ ማነቆ የሆኑ ነገሮች ካሉ 
ቢገልጡልን?

ዶክተር አራርሶ፡- እኔ በሙሉ ልብ ከብልሹ አሠራር 
እየፀዳን ነው ብዬ እንድናገር ያደረገኝ ጉዳይ ስራው 
ከጣልቃ ገብነት የፀዳ በመሆኑ ነው። ፋይናንስ ሃላፊ 
ለአመራሩ እንደ ኢኮኖሚ አማካሪ ተደርጎ ይወሰዳል። 
ከበላይ አመራር ጋር ከመመካከር ያለፈ ምንም አይነት 
ተፅዕኖና ጣልቃ ገብነት የለብንም።

መጀመሪያ አካባቢ የሎጀስቲክ አለመሟላት፤ 
ሙያተኛው እንደልብ እንዳይሰራ አድርጎት ቆይቷል። 
የመጀመሪያዎቹ የአመራር ዓመታትም አስቸጋሪው 
ነገር ባልተሟላ ሁኔታ ማሰራት ነበር። በኋላ ደግሞ 
በአመለካከት ችግሮችም የተወሰኑ ተግዳሮቶች ነበሩ። 
አሁን ግን በተከታታይነት የተሰራው ስራ ሁሉንም 
ለውጧል።

አዲስ ዘመን፡- ውድ ጊዜዎን ሰጥተው ለቃለ 
መጠይቁ ፈቃደኛ ስለሆኑልን ከልብ  እናመሰግናለን።

ዶክተር አራርሶ፤- እኔም አመሰግናለሁ።

ውስጥ ይገባሉ። ያ ማለት እኔ በቢሮዬ ውስጥ ሆኜ ምን 
ያህል ወጪ ወጣ፤ ለምን ዓላማ ወጣ የሚለውን አካሄድ 
የምቆጣጠርበት ሥርዓት ነው።

በአሁን ሰአት ብልሹ አሰራር አለ በማለት ሕዝብ 
በሚያማርርበት፤ እኛ ደግሞ አዲስ የቴክኖሎጂ ሥርዓት 
እየዘረጋን ነው ባልንበት፤ በቢሮና በተቋማት የሚሰራ 
ይህንን ቴክኖሎጂ አልጠቀምም የበፊቱ ይሻለኛል ካለ 
ያ አመራር ወይም ሙያተኛ ሕዝቡን እየጠላ እንደሆነ 
ይታሰባል። እንደዛ የሚያስብ ግን ይኖራል ብዬ 
አልገምትም።

ዋናው ነገር ቶሎ ወደ ሲስተም ገብቶ እስከ ታችኛው 
መዋቅር ድረስ በመዘርጋት ጨረታዎች ከሰው ንከኪ 
ውጪ የሚሆኑበት ሥርዓት ውስጥ በመግባት ስራውን 
የተቀላጠፈና የፀዳ ማድረግ ነው። ይህንን የማያደርጉ 
ሙያተኞች ከተገኙ ግን በቅርበት እርምት እንዲወስድ 
መደረግ አለበት። እቃው ከውጭ እንደመምጣቱ 
በተለያየ መልኩ መጓተት ካልኖረ አጠናቆ ወደ ሥራ 
መግባት የሚታሰብ ሲሆን ካልሆነ ግን እስከ ሰባ በመቶ 
የሚሆነውን ስራ በዚህኛው በጀት አመት ለማጠናቀቅ 
እየተሰራ ነው።

አዲስ ዘመን፡- በየአመቱ የክልሉ የምክር ቤት 
ጉባኤ በተቀመጠ ቁጥር የሚነሳውን የማዳበሪያ 
እዳ ጉዳይ፤ ሌሎችም እየተንከባለሉ ያሉ እዳዎችን 
በምን መልኩ እየፈታችሁት ትሄዳላችሁ?

ዶክተር አራርሶ፡- ያለፈውን ብቻ መውቀስ አንድን 
መሪ ጠንካራ አያደርገውም። በአንድም በሌላም የነበረውን 
ችግር ተሸክሞ መቀየር ያስፈልጋል። የተጠቀሰው 
የማዳበሪያ እዳ ከ2007 በጀት ዓመት ጀምሮ ማዳበሪያ 
ለገበሬዎች ሲከፋፈል ቆይቷል። ከዛ ጊዜ ጀምሮ ሀብቱ 
በብዙ እጆች ሲመዘበር ቆይቷል። ቢሆንም ግን ሕዝባችን 
እዳ ላይ እንዳይዘፈቅ የመቅረፍ ስራ እየተሰራ ነው። ሀብቱ 
በማን እጅ እንደጠፋ ለመለየት የኦዲት ስራ ተሰርቷል። 
በዚህም ሀብቱን ለማስመለስ የተለያዩ እንቅስቃሴዎች 
ተደርገዋል። በተጨማሪም ሀብትን በቁጠባ በመጠቀም 
ያለውን እዳ በመመለስ በዚህ ዓመት ከእዳ የፀዳ ክልልን 
ለመፍጠር እየሰራን እንገኛለን። ይህ ትልቅ ትጋትን 
ይጠይቃል የማዳበሪያ እዳ ብቻ ሳይሆን ሌሎች የተጓተቱ 
ክፍያዎችና እዳዎች የማቃለል ሥራ ተሰርቷል።

በእኛ ዘመን እዳን መጨመር የለብንም በሚል 
አቋም ወደ ስራ ገብተናል። በምንመራባቸው ዓመታትም 
ተጨማሪ እዳና ቀንበር ሕዝባችን እንዲሸከም 
አላደረገንም። በወቅቱ ክልሉ ሲመሰረት በክልሉ 
አንድ ቪ8 መኪና ብቻ ነበር። በአሁኑ ሰዓት ሎጀስቲክ 
በማሟላት ለፊልድ የሚሆን የስራ መኪና በማሟላት 
ስራን በአግባቡ መስራት እንዲቻል ከማድረግም በሻገር 
የሕዝቡን ክብር ጨምረናል።

አዲስ ዘመን፡- ይህ ግልፅነት የሰፈነበት 
የፋይናንስ እንቅስቃሴ ለባለሀብቶች ምቾትን 
አልሰጠም ? በፋይናንስ ሥርአቱ የተገልጋይ 
እርካታስ እንዴት ይገለፃል?

ዶክተር አራርሶ፡- በጀት የሕዝብ ነው። በጀት 
ከምክር ቤት የሚፀድቀው ለሕዝብ አገልግሎት እንዲውል 
ነው። በጀት የምናገኝባቸው አራት መንገዶች አሉ። 
የመጀመሪያው ከመንግሥት ግምጃ ቤት ነው፤ ሁለተኛው 
ቻናል ዋን የሚባል በከተማና የገጠር ሴፍትኔት ምክንያት 
የተገኘ ገንዘብ ነው፤ ሌላው ቻናል ቱ የሚባል በተለያዩ 
ስምምነቶች የተነሳ የሚገኝ ሀብት የሚመጣበት መንገድ 
ነው። አራተኛው በክልሉ ከሚንቀሳቀሱ ምግባረ ሰናይ 
ድርጅቶች የሚገኝ ነው። በዚህ መልኩ የሚመጣውን 
ሀብት የክልሉ ፋይናንስ ፅህፈት ቤት ይመራዋል። 
በክልሉ ለሚገኙ ተቋማት፤ መስሪያ ቤቶች ጤና 
ተቋማት፤ ትምህርት ቤቶች ባለው የአሰራር ሥርዓት 
በጀቱ ይከፋፈልና ይለጠፋል። በአመቱ ስንት ብር ፀደቀ? 
የሚለውን በየአንዳንዱ ወረዳና ጥቅም ላይ የዋለው 
በጀትን የመለጠፍ ሥራ ይሰራል። ይህ ደግሞ ለእይታ 
ብቻ እንዲሆን ሳይሆን በሕዝቡ ተጠያቂነትን እንዲያመጣ 
ለማድረግ ነው።

ይህም የማህበረሰብ እርካታን ለመለካት ቀዳሚ 
መስመር ነው። አንድ ወረዳ ይህን ያህል የኮብል እስቶን 
መንገድ እሰራለሁ ብሎ በወረዳው ለጥፎ ያንን ቢያደርግ 
ሕዝቡ እንዲጠይቅ ለማድረግ አቅም ይፈጥራል። የሕዝብ 
እርካታ ጥናትም ተደርጓል፡፡ በ2013 እና 2014 የመንገድ 
ስራ ላይ የሕዝብ እርካታ እንዳለ፤ በውሃ ላይ የተሰራው 
ስራ ጥሩ እንደሆነ፤ በመብራት አገልግሎት ላይ ግን ቅሬታ 
እንዳለ ለማወቅ ተችሏል። ስለዚህም ለመብራት ስራ 
በዚህ አመት ልዩ በጀት ይዘናል። የማህበረስብን እርካታ 
ከመለካት ባሻገር ቅሬታ ሰሚ አለ። ይህም ችግሩ ባለበት 
ቦታ እንዲፈታ ለማድረግ የአሰራር ሥርዓትን የዘረጋ ነው። 
በተለያዩ ሬዲዮኖችም የአካባቢውን ችግር በማንሳት 
ከሕዝቡ ጋር የቀጥታ የስልክ ውይይት በማድረግ ችግሩ 
እንዲፈታ ተደርጓል።

በአሁኑ ሰዓት በሲዳማ ክልል ኢንቨስተሮች በደስታ 

እያደገ እንዲሄድ ጥረት አድርገናል። በዚህም በተለያዩ 
መገናኛ ብዙሃን ሀብትን ግልፅ ማድረግ ፤ በጀትን ብቻ 
ሳይሆን ወጪን ግልፅ የማድረግ ስራ እየተሰራ ነው። 
ወጪና ገቢን በግልፅ ማስቀመጥ ከተቻለ  ደግሞ ግልፅነት 
እያመጣ፤ እውነት እያደገ ፣ውሸት እየተቀበረ እንዲሄድ 
ጥረት ይደረጋል።

አዲስ ዘመን፡-  ቀደም ሲል የነበሩ ብልሹ 
አሰራሮችን ለማፅዳት ምን ምን ሥራዎች ተሰሩ?

ዶክተር አራርሶ፡- እኛ መጀመሪያ የፋይናንስ 
ሥርዓቱን መምራት እንደጀመርን ከአርባ በላይ የሆኑ 
ከአገልግሎት ውጪ የሆኑ ሰራተኞችን አገልግሎት ወደ 
ሚሰጡበት ቦታ የማዛወር ሥራ ሠርተናል። ይህ በቀላሉ 
የሚመጣ አይደለም፤ ብዙ ትግልን የሚጠይቅ ነው። ገና 
ለቦታው አዲስ ሆነን ከሰማኒያ ሰው ገሚሱን ወደ ሌላ 
ዘርፍ ሂድ ማለት እጅግ ከባድ መሆኑን ማየት ቀላል ነው። 
ከዛ ውስጥ ዘመድ ፣ ጓደኛ ፣ ወዳጅ … ሊኖር ይችላል፤ ያንን 
ትግል ችለን የቀረውን ሰው ደግሞ በሥልጠና የማብቃት 
ሥራ ተሠርቷል። ሥልጠና ሰውን ያበቃል፤ ሥልጠና 
ብቻውን ግን ለስራ ቅልጥፍና ስለማይሆን ስርዓት 
መዘርጋት አስፈላጊ ሆኖ በመገኘቱ ኦንላይን ሲስተም 
ሊዘረጋ ችሏል።

በቅርቡ ፌዴራል ላይ የተጀመረ አንድ የፋይናንስ 
ቴክኖሎጂ (የኦላይን ፋይናንስ ሥርዓትን) አለ ፤ ይህንን 
በመተግበር ከፌዴራል ቀጥሎ የመጀመሪያው ክልል 
ለመሆን ችለናል። በዚህም የመጀመሪያውን የግንዛቤ 
ማስጨበጫን ፈጥረናል። ይሄንን ከዚህ ቀደም የነበረው 
አሰራር እንዲቀጥል የሚፈልጉ አካላት እንዲሳካ 
አይፈልጉም፤ ባይፈልጉም ግን ይህ የቴክኖሎጂ ከአርባ 
እስከ ሃምሳ በመቶ የሚሆነውን ሙስናን የሚከላከል  
መሆኑን ጥናቶች ያረጋግጣሉ። በዚህ ሲስተም የፋይናንስ 
ኦዲት መኖሩ ቀርቶ የክዋኔ ኦዲትና የአፈፃፀም ኦዲት ብቻ 
ሊኖር የሚችልበት አካሄድን ይፈጠራል። 

ሲስተሙ ኤሌክትሮኒክስ ሲሆን ከወረቀት የፀዳ 
ከባለጉዳይ ጋር ብዙም የማያነካካ ሲሰተም ስለሚዘረጋ 
ብልሹ አሰራርን እያስቀረ ይሄዳል። ጨረታ ሲኖር በኦን 
ላይን በመጫረት እዛው ላይ ገንዘብ በመክፈል በሲስተሙ 
አሸናፊ የሚረጋገጥበት አካሄድ ይኖራል። ይህ ሁሉ 
ሰው አጠፋ እያሉ ሁልጊዜ ከሙያተኞች ጋር ከመጣላት 
በሲስተም በመምራት ስራን ያሳልጣል ማለት ነው።

አዲስ ዘመን ፡-  የኤሌክትሮኒክስ የፋይናንስ 
ሥርዓቱ እስከታችኛው የፋይናንስ መዋቅር 
መዘርጋቱን የማይደግፉ አካላት ሊኖሩ ይችላሉ፤ 
ይሄንን እንዴት አገኙት?

ዶክተር አራርሶ፡- ይሄ አሰራር ቴክኖሎጂ ነው፤ 
ራሱን የቻለ አንድ ፕሮዳክት ነው። ይሄንን አንዴ ከተዘረጋ 
እስከታችኛው መዋቅር የሚሰራበት ሥርዓት መኖሩ ግድ 
ነው።  በክልላችን ወደ 20 ወረዳዎች በዚህ ሲስተም 
ውስጥ የሚገቡበት ሁኔታ ተመቻችቶ አልቋል። በክልል 
ደረጃ ደግሞ ከ23 በላይ ተቋማት የኦን ላይን ሲስተም 

ማህደረ ጤና  
ማህበራዊ

አቶ ታደሰ በላይ የልብ ህመም አጋጥሟቸው 
የህክምና ክትትል ማድረግ ከጀመሩም አስር ያህል 
ዓመታትን አሳልፈዋል።  አሁን ላይ መድሃኒታቸውን 
በአግባቡ እየወሰዱና በሃኪም ክትትል እያደረጉ 
በሙሉ ጤንነት ስራቸውን በመስራት ላይ ቢሆኑም 
ያኔ የልብ ህመም ሲጀምራቸው ያጋጠማቸውን ነገር 
ግን መቼም አይዘነጉትም።

‹‹የዛሬ አስር ዓመት አንድ ቀን ጠዋት ከመኝታዬ 
ተነስቼ ወደ ስራዬ ለመሄድ ስነሳ አንድ የማላውቀው 
የህመም ስሜት ደጋግሞ አመመኝ፤ በተለይ ደረቴ 
አካባቢም ከባድ የሆነ ስሜት ተሰማኝና ለቤተሰቦቼ   
ስነግራቸው 'አይ ብርድ ሽው ብሎህ ይሆናል' ብለው 
በቤት ውስጥ ሊያስታግሱልኝ ሞከሩ›› በማለት አቶ 
ታደሰ ያስታውሳሉ።  ነገር ግን ሁኔታ እየጨመረ 
ሲመጣ  መቋቋም የማይችሉት ስሜት በደረታቸውና 
በግራ እጃቸው አካባቢ እንደተሰማቸው ይገልፃሉ።  

ከዚያ  በፊት ከባድ ራስ ምታት እንኳን አሟቸው 
የማያውቁት አቶ ታደሰ በሆነው ነገር ተደናግጠው 
ፈጥነው  ወደ ሆስፒታል አመሩ፤  በድንገተኛ 
ገብተው ሲታዩም ችግሩ ከልብ ጋር የተያየዘ ሊሆን 
እንደሚችል ተነግሯቸው ከፍ ወዳለ ሆስፒታል 
ተላኩ።

‹‹በድንገተኛ ያየኝ ሀኪም በጣም በመደናገጥ 
በቶሎ ወደልብ ህክምና መሄድ እንዳለብኝ ነገረኝ፤  
ህመሙ በጣም ፍጥነት ያለው በመሆኑ በእግሬ 
ሆስፒታል ገብቼ ወዲያው በተሽከርካሪ ወንበር 
ታግዤ መሄድ ጀመርኩ። እንደ እድል ሆኖ 
የሄድኩበት የልብ ህክምና ማዕከል በቶሎ ስለ ችግሬ 
ለመረዳት ቻሉ›› በማለት ይናገራሉ። በዚህም የልብ 
ቧንቧቸው በኮሌስትሮል ምክንያት መዘጋቱንና 
በወቅቱ ደም መዘዋወር እንዳቃተውና በአስቸኳይ 
ቀዶ ህክምና ተሰርቶላቸው ቱቦው መስፋት 
እንዳለበት ተነገራቸው። 

በፍጥነት ህክምና በማግኘታቸው  በአንድ 
ቀን  ከህመማቸው መዳናቸውን  የሚናገሩት አቶ 
ታደሰ ከአራት ቀናት የሆስፒታል ቆይታ በኋላም 
ቤታቸው መግባታቸውን ያስታውሳሉ።  ዛሬ 
መድሃኒቶቻቸውን በአግባቡ እየወሰዱ በቀጠሯቸው 
ቀን ሄደው ከሀኪማቸው ምክር እየተቀበሉ  በሰላም 
በጤና ስራቸውን ይሰራሉ። 

አቶ ታደሰ እንደሚሉት፤ በየጊዜው የጤና 
ምርመራ የማድረግ ልምድ ቢኖራቸውም እንዲሁም 
የኑሮ ዘዬያቸውን ቢያስተካክሉ ኖሮ ለዚህ 
አይዳረጉም ነበር። ዛሬ ላይ በርካታ ሰዎች የእሳቸውን 
መሰል ችግር ያጋጥማቸው፤  እድለኛ ያልሆኑትም 
በተኙበት ቀርተዋል። በመሆኑም ሰዎች  በአገሪቱ 
ከምን ጊዜውም በላይ ተላላፊ ያልሆኑ በሽታዎች 
እጅግ ስር እየሰደዱ በመሆኑ ጥንቃቄ ማድረግ 
ይገባል። የአካል ብቃት እንቅስቃሴን ማዘውተር፣ 
ለአመጋገብ ልዩ ትኩረት መስጠት ያስፈልጋል። 

ተላላፊ ያልሆኑ በሽታዎች በትንፋሽ፣ በደም 
እና በአካል ንክኪ ከሰው ወደ ሰው የማይተላለፉ፣ 
ስር የሰደዱ ለማዳንም ረዥም ግዜንና ብዙ ገንዘብን 
የሚጠይቁ ናቸው። 

በ 21ኛው ክፍለ ዘመን በዝምታ ብዙዎችን 
እየገደሉ ያሉ ህመሞች ናቸው። ተላላፊ ያልሆኑ 
በመባል ከሚታወቁት ህመሞች መካከል ዋነኞቹ  
የልብ ህመም፣ ካንሰር፣   የመተንፈሻ አካላት ችግር 
፣ የደም ግፊትና   የስኳር በሽታ ተጠቃሽ ናቸው። 

እንደ የዓለም ጤና ድርጅት (WHO) መረጃ  
በዓለማችን  40 ነጥብ 5 ሚሊዮን የሚሆነው 
ሕዝብ በየዓመቱ ተላላፊ ባልሆኑ ህመሞች /NCD/ 
ሕይወቱን ያጣል።  31 ነጥብ 5 ሚሊዮን የሚሆኑት 
በዝቅተኛና መካከለኛ ገቢ ባላቸው አገሮች የሚገኙ 
ናቸው።  46 በመቶ  የሚሆኑት ደግሞ በ 30 እና 
በ 69 እድሜ ክልል ውስጥ መሆናቸው የችግሩን 
አሳሳቢነት ያሳያል።

የዓለም ጤና ድርጅት   እ.ኤ.አ የ2016 ዓ.ም  
መረጃ  እንደሚያመለክትው፤   17 ሚሊዮን በልብ 
ህመም ፣ ዘጠኝ ሚሊዮን በካንሰር፣ 3 ነጥብ 8 
ሚሊዮን በመተንፈሻ አካላት ህመም ፣ 1 ነጥብ 
6 ሚሊዮን በስኳር ሕይወታቸውን አጥተዋል። 
በኢትዮጵያ በዚሁ ዓመት  ብቻ 275 ሺ ተላላፊ 
ባልሆኑ በሽታዎች   ጠቅላላ ሞት ተመዝግቧል። 
ከዚህ ውስጥ 140 ሺ 600 ወንዶች ሲሆኑ 132 ሺ 
400 ደግሞ ሴቶች ናቸው። ከዚህ የሞት ቁጥር 
ውስጥ  የልብ ህመም 16 በመቶ ፣  ካንሰር ህመም  
7 በመቶ፣   የመተንፈሻ አካላት ህመም 2 በመቶ ፣ 
የስኳር ህመም 2 በመቶ እንዲሁም  ሌሎች ተላላፊ 
ያልሆኑ ህመሞች 12  በመቶ የየራሳቸውን ድርሻ 
ይይዛሉ።

በአሁኑ ወቅት ስኳር ፣ የልብና የደም ቧንቧ 
ችግር ፣ ግፊት ፣ ካንሰር ፣ ኩላሊትና የአዕምሮ ጤና 
ችግር አሳሳቢ እየሆኑ መምጣታቸውን ግልጽ ነው። 
ተላላፊ ያልሆኑ በሽታዎችን ለመከላከልና ለማከም 
ግን የአንድ ዘርፍ ወይም የጥቂት አካላት  ስራ ብቻ 
ሊሆን አይችልም። በመሆኑም  ሁሉም ባለድርሻ 
አካላት ርብርብ ማድረግ ይጠበቅባቸዋል።

በተለይ በከተሞች አካባቢ እየተረሳ የመጣውን 
የእግር ጉዞና የአካል ብቃት እንቅስቃሴ ያለማድረግ፤ 
አልኮል፤ ሲጋራ ማጨስ፤ ስኳርና የቅባት ምግቦች 
በስፋት መመገብ ተላላፊ ያልሆኑ በሽታዎች ስርጭት 
እንዲስፋፋ ዋነኛ  ምክንያት ሆኗል። በአገሪቱ  
ተላላፊ ያልሆኑ በሽታዎችን ለማከምና ለመከላከል 
የሚያስችል አዲስ ስትራቴጂ ቢዘጋጅም ችግሩን ግን 
መፍታት አልተቻለም ። ለዚህ ዋናው ምክንያት 
ደግሞ በሁሉም የህብረተሰብ ክፍል ውስጥ ያለው 
የተላላፊ ያልሆኑ በሽታዎች ግንዛቤ አነስተኛ መሆን 
ነው።

በተለይም ህብረተሰብ አቀፍ ንቅናቄ መፍጠርና 
የሕዝቡ የአመጋገብ ዘይቤ እንዲለወጥ፤ የአካል 
ብቃት እንቅስቃሴ የዕለት ተዕለት ተግባር እንዲሆንና 
እንዲዳብር  ጭምር በጋራ መስራት ይገባል። ይህንን 
ማድረግ ከተቻለ ደግሞ  የበሽታውን ስርጭት በ50 
በመቶ መቀነስ እንደሚቻል የተለያዩ መረጃዎች 
ያመለክታሉ ።

በመድኃኒትና የህክምና ቁሳቁስ አቅርቦት ላይ 
መንግሥት በሙሉ አቅም እየሰራ  ቢሆንም በተለይ 
ከቅርብ ጊዜ ወዲህ በኢትዮጵያ እንደ ካንሰር ፣ ልብና 
ስኳር በመሳሰሉ ተላላፊ ባልሆኑ በሽታዎች እየደረሰ 
ያለው የጤና እና የኢኮኖሚ ጫና እየጨመረ 
ይገኛል። የጤና ሚኒስቴር ተላላፊ ባልሆኑ በሽታዎች 
ጉዳትና ሁሉን አቀፍ የጤና ተደራሽነት ላይ ሰሞኑን 
ከባለድርሻ አካላት ጋር ምክከር አድርጎ ነበር። 
የማቲዎስ ወንዱ የኢትዮጵያ ካንሰር ሶሳይቲና 
ተላላፊ ያልሆኑ በሽታዎች ጥምረት በጋራ ያዘጋጁት 
ዳሰሳዊ ጥናትም የሚያሳየው ይህንን ነው።

በምክክር መድረኩ ላይ ሃሳባቸውን የሰጡት 
የህክምና ባለሙያዎችና የሚመለከታቸው አካላት 
እንዳሉትም ተላላፊ ያልሆኑ በሽታዎች አሁን 
ላይ በመጠንም፤ በአይነትም አጅግ እየጨመሩ 
በመሆኑ ችግሩ ከዚህ ከመባሱ በፊት  ከፍተኛ የሆነ 
የአስተሳሰብ ለውጥ ማምጣት ይገባል።  

የህብረተሰብ ጤና ባለሙያው ዶክተር ውባዬ 
ዋለልኝ እንዳሉት፤ ህሙማን የበሽታዎቹን ምልክቶች 
እንኳን እያዩ በቶሎ ሄደው አይታከሙም።  
ታካሚዎች ህመም ሲሰማቸው የተለያዩ ምልክቶችን 
ሲያዩ ወደጤና ተቋም በፍጥነት የማይሄዱበት 
የተለያዩ ምክንያቶች  ያሉ ሲሆን ከእነዚህም መካከል  
በታካሚዎች በኩል ያለው የእውቀት ማነስ ዋነኛው 
ነው።  ይህ ምናልባትም በባለሙያውና በፖሊሲ 
አውጪዎች ጭምር  የሚስተዋል ነው።  የገንዘብ 
ችግር ፤ የጤና ተቋማት ተደራሽነት አለመኖርና 
ሌሎችም ተጠቃሽ ናቸው። 

ታካሚዎች የሚያማቸው ነገር ቢኖር እንኳን 

በተለይም ከከተማ ወጣ ባሉ አካባቢዎች ላይ 
ህክምና ተቋም ብሄድም መፍትሔ አላገኝ ይሆናል 
ብሎ ማሰብም ለተላላፊ ያልሆኑ በሽታዎች መባባስ 
አይነተኛ ምክንያት እየሆነ መምጣቱም ይገልፃሉ።  
በመሆኑም ህብረተሰቡ በእነዚህ ድምጽ አልባ ገዳይ 
በሽታዎች ከመጎዳቱ በፊት እንደ አገር ብዙ ስራዎችን 
መስራት በተለይም ተደራሽነት ላይ ትኩረት አድርጎ 
መንቀሳቀስ እንደሚያስፈልግል ነው ያስገነዘቡት።

እንደእርሳቸው ገለፃ፤  በፍጥነት እየተዛመቱ 
የመጡትን የማይተላለፉ በሽታዎችን ለመከላከል 
በተለይም በጤና ኬላዎች አካባቢ እንዲጀመሩ 
መደረጉ አበረታች ነው። ከዚህም ባሻገር በአሁኑ 
ወቅት በመጠንም፤ በአይነትም እየጨመሩ ለመጡት 
ተላላፊ ያልሆኑ በሽታዎች  መከላከያ አይነተኛ 
መንገድ ነው። በተጨማሪም እየሰጠናቸው ካሉ 
ሌሎች የህክምና አገልግሎቶች ጋር ተቀናጅተው 
እንዲሰጡ በማድረግ የህክምናው አገልግሎቱ 
ተደራሽ እንዲሆን ማድረግ ያስፈልጋል።  

በጤና ሚኒስቴር የጤና መድህን ምክትል ዋና 
ዳይሬክተር ዶክተር ሙሉቀን አርጋው በበኩላቸው 
እንደተናገሩት፤  በአገሪቱ ተላላፊ ያልሆኑ በሽታዎች 
ቁጥር ከዕለት ወደዕለት  በጣም እየጨመረ 
በመምጣቱ  ሕይወታቸውን የሚያጡ ዜጎች ቁጥር 
በዛው ልክ እያሻቀበ ነው።

በመሆኑም እነዚህን ተላላፊ ያልሆኑ በሽታዎች 
ሙሉ ለሙሉ ማጥፋት ባይቻልም  ስርጭታቸው 
ከዚህም እንዳይሰፋና የሚያስከትሉት ጉዳትም 
እንዳይባባስ ጠንካራ ስራ መስራት እንደሚገባ  
ይገልፃሉ።  የህብረተሰቡን ግንዛቤ እንዲዳበር 
የተለያዩ የግንዛቤ ማስፋፊያ ስራዎችን በተጠናከረ 
መልኩ መስራት እንደሚያስፈልግም ነው 
ያብራሩት።

የተላላፊ ያልሆኑ በሽታዎች  መስፋፋትን 
ከመግታት አኳያ   የፋይናንስ ውስንነትን እንዲሁም 
የተደራሽነትና ጥራት ያለው የህክምና አገልግሎት  
ችግር ላይ በትኩረት መሰራት አለበት። ይህንን 
ማድረግ ካልተቻለ  በሽታዎቹ ጉዳታቸው ከፍተኛና 
የህክምና ወጪያቸውም ከባድ ነው የሚሆነው። 
በመሆኑም በተለይም ቅድመ መከላከሉ ላይ ትኩረት 
አድርጎ መስራቱ ወሳኝ ነው።

በተለይም የጤና ባለሙያዎች የህብረተሰቡን 
ግንዛቤ በሚጨምሩ ስራዎች ላይ ትኩረት አድርገው 
መስራት ይጠበቅባቸዋል።  ይህን መስራት ከተቻለም 
በችግሩ ተጠቅተው ወደህክምና ተቋም የሚመጡ 
የህብረተሰብ ክፍሎችን ቁጥር ይቀንሳል።  በህክምና 
አሰጣጡ ላይ የሚነሱ ቅሬታዎችና ክፍተቶችም 
ያንሳሉ። 

‹‹አራቱ ተላላፊ ያልሆኑ በሽታዎች አስቀድመን 
ብዙ ወጪ ሳናወጣ ልንከላከላቸው የምንችላቸው 
ችግሮች ናቸው›› ያሉት ደግሞ ዶክተር አህመድ 
ረጃ ናቸው።  ጤናማ የሆነ አመጋገብ በመከተል ፣ 
የአካል ብቃት እንቅስቃሴን በማድረግ፣ ከልክ ያለፈ 
ውፍረትን በመቀነስ፣ አልኮል ባለመጠጣት፣ ሲጋራ 
ባለማጨስ 80 በመቶ የሚሆነውን የበሽታዎቹን 
መምጫ መንገድ መከላከል እንደሚቻል  
ይጠቁማሉ።

በተጨማሪም ከፍ ባለ ደረጃ ሕዝቡን 
በማስተማር የአስተሳሰብን ለውጥ እንዲያመጣ 
በማድረግ  በሽታዎቹም ስር ሰደው ዜጎቻችን 
እንዳይጨርሱ፤ የአገር ሀብትም እንዳይባክን 
ማድረግ እንደሚቻልም ነው ዶክተር አህመድ 
የተናገሩት።

በዓለም ላይ በተለያዩ በሽታዎች ምክንያት 
ከሚሞቱት ሰዎች መካከል 71 በመቶ የሚሆኑት 
በተላላፊ ባልሆኑ በሽታዎች የተያዙ መሆናቸውን  
የዓለም ጤና ድርጅት መረጃዎች ያመለክታሉ። 

ድምፅ አልባ ገዳይ በሽታዎች
እፀገነት አክሊሉ

በተለይ በከተሞች አካባቢ 
እየተረሳ የመጣውን 
የእግር ጉዞና የአካል ብቃት 
እንቅስቃሴ ያለማድረግ፤ 
አልኮል፤ ሲጋራ ማጨስ፤ 
ስኳርና የቅባት ምግቦች 
በስፋት መመገብ ተላላፊ 
ያልሆኑ በሽታዎች ስርጭት 
እንዲስፋፋ ዋነኛ  ምክንያት 
ሆኗል

ነፃ ሃሳብ
አዲስ ዘመን    ቅዳሜ ጥር 20 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

የሰላም ወንዛችን ስለምን ይደፈርሳል!?
ሀገራዊ ሰላማችን በአዋሽ ወንዝ 
ተምሳሌታዊነት፤

ወንዝና ሰላምን ምን ያገናኘዋል? ምንም። ይሁን 
እንጂ፡- “ነገርን በለዛው፤ ጥሬን በለዛዛው” እንዲሉ 
ኮምጠጥና ጠነን ያሉ ርዕሰ ጉዳዮችን በምሳሌ ማዋዣ 
ለማፍታታት መሞከር፤ በአንባቢውም ሆነ በአድማጩ 
ልቦና ውስጥ መልእክቱ የመሰንበት አቅም ስለሚኖረው 
በዚህ ጽሑፍ ውስጥ አዋሽ ወንዝ ለሀገራችን ሰላም 
በተለዋጭ ዘይቤነት አገልግሎት ላይ እንዲውል 
መልካም መስሎ ታይቶናል።

እንቀጥል፡- አዋሽ ወንዛችን እንደ ተወዳጁ 
ደራሲያችን እንደ ሎሬት ጸጋዬ ገ/መድኅን አገላለጽ 
ከምድረ መጫ ማህፀን ተፀንሶ ብዙ ሺህ ኪሎ ሜትሮችን 
ተጉዞ በአፋር በረሃ አሸዋ ውስጥ ቀስ በቀስ እየሰረገ 
በመግባት ህልውናው እስኪያከትም ድረስ በጉዞ ሂደት 
በርካታ ትዕይንቶች ይከወኑበታል።

ይሄው “ሆደ ባሻ” የአዋሽ ወንዛችን የጉዞ ዝግመቱ 
ሌጣና ልሙጥ አይደልም። አንዳንድ ቦታ መንገደኞች 
በእግር ይሻገሩታል፣ ዝቅ እያለ ሲሄድ ወርድና ጥልቀቱ 
እየሰፋና እየተለጠጠ ይዘረጋና አይደፈሬ ይሆናል:: 
በክረምት ወራት ደግሞ እየፎገላ ከእኔ ወዲያ ለአሳር 
በማለት በፈረሰኛ ውኃው ግሳንግሱን አግበስብሶ 
እያንኳተተ የደረሰ እርሻ ያጠፋል፤ የአዳም ልጆችን 
አፈናቅሎ ያስለቅሳል። በበጋ ወቅት ደግሞ እንደ ተከፋ 
መንገደኛ ወይንም ስካሩ እንዳሳቀቀው ጠጭ አንገቱን 
ደፍቶና ዘልሶ በፀፀትና በአርምሞ ድምጹ ኮሽ ሳይል 
ጉዞውን ይቀጥላል። 

አዋሽ በዚህን መሰሉ የጉዞው ምዕራፎች ላይ 
ለተለያዩ ጉዳዮች አገልግሎት ላይ መዋሉም አይዘነጋም። 
በአንዳንድ አካባቢዎች ብርቱና ታታሪ የአካባቢው 
ነዋሪዎች ጠልፈውና ቦይ ሰርተው ለፈለጉት የልማት 
ጉዳይ ያስገብሩታል። በአንዳንድ አካባቢዎች ለከብቶች 
የውኃ ስንቅ ሆኖ ያገለግላል። በአንዳንድ አካባቢዎች 
ታዳጊ ልጆች ይንቦጫረቁበታል ወይንም ይዋኙበታል። 

በሌላ አካባቢ ሲደርስ የሰውነት ወይንም የልብስ 
እድፍ ማስወገጃ ሆኖ ለማኅበረሰቡ ግልጋሎት 
ይሰጣል። በአንዳንድ አካባቢዎች በመስኖ ተጠልፎ ከፍ 
ላሉ ሀገራዊ ልማቶች እየዋለ ብዙ ጣፋጭ ፍራፍሬዎች 
ይዘመሩበታል። ዝቅ እያለ ሲጓዝም የኤሌክትሪክ ብርሃን 
ምንጭ ሆኖ ጨለማ ይገፋል፤ ኃይል ይሰጣል። በወንጂ 
አካባቢ ሲደርስ ለሸንኮራ አገዳ እርሻ ውሎ በጣፋጭ 
“ነጭ ወርቅነት” የሚታወቀው ስኳር ይመረትበታል። 
አዋሽ እንዲህና እንዲህ እየሆነና እየተሆነበት ለተለያዩ 
ጉዳዮች ግልጋሎት ይሰጣል። የጉዞውና የአገልግሎቱ 
ባህርይ እየተለዋወጠም ወደማይቀረው ፍጻሜው 
በመድረስ አሸዋ ከድኖት ታሪኩ ይደመደማል። ሎሬት 
ጸጋዬ ገ/መድኅን አዋሽን ከገለጸባቸው ስንኞች ጥቂቱን 
እናስታውስ!

አዋሽ ህመምህ ምንድን ነው? 
ህመምክስ አንተስ ምንድነህ?

ከውኃ ወዝ የተለየ መቸስ ልዩ ንግርት የለህ፣
እንደ-ሴቴ ሸረሪት ፅንስ፣ 

ራስክን በራስህ ዋጥ ያለህ።
እስከ መቼ ይሆን አዋሽ? 
ሲያሳድድ ሲያቅበዘብዝህ

ላትዘልቀው ላያዘልቅህ፣ አሸዋ ለአሸዋ ድኸህ፣
ውስጥ ለውስጥ ምሰህ ጠልቀህ፣ 

የምድር ማኅፀን ቦርቡረህ፣
ዋልታውን ቁልቁል ሰንጥረህ፣

እናትህ ውቂያኖስ ማኅፀን፣ ላትገባ ትባክናለህ።

የሀገራችንን ሰላም በተመለከተ ከአዋሽ ወንዛችን 
ዝንጉርጉር የጉዞ ውሎዎች ጋር በተመሳስሎ ለማነጻጸር 
የተሞከረው እውነታው ከወቅቱ ጠዝጣዥ ህመማችን 
ጋር በእጅጉ የሚቀራረብ ስለመሰለን። የአዋሽ ወንዝንና 
ታማሚውን ሰላማችንን በተመለከተ አንባቢው ከዚህ 
ውስን ማነጻጸሪያ በተሻለ  አፍታቶ እንዲመረምረው 
እናበረታታለን።

የጸሐፊውን ምልከታ እነሆ!፡- የቆሰለችውን 
የሀገራችንን የሰላም ርግብ ጉዳይ በተመለከተ እያንዳንዱ 
ዜጋ እንደምን በሀዘንና በተስፋ መቁረጥ ላይ እንደወደቀ 
መግለጹ “ለቀባሪ የማርዳት ያህል” ያስገምታል። 
አንዳንድ ቡድኖች ወይንም ግለሰቦች የሰላም ወንዛችንን 
ከማደፍረስ አልፈው ተርፈው ልክ የአዋሽ ዳርቻ ነዋሪ 
ታዳጊ ወጣቶች ወንዙን ለመራገጫነትና ለመፈንጫነት 
እንደሚጠቀሙበት የእኛዎቹ ጨቅላ ዓላማ ቢስ 
የፖለቲካ “ሰካራሞች” ወይንም  የሰላምን ዋጋ ያረከሱ 
ባለ እድፋም አስተሳሰቦች አጀንዳቸውን ሲተገብሩበት 
ማስተዋል ተስፋ ማስቆረጥ ብቻ ሳይሆን እምባችንን 
ለማዝራትም ግድ ቢለን ሊገርም አይገባም።

በአንዳንድ አካባቢዎች ደግሞ ከሰብእና ውጭ 
“በእንስሳነት ባህርይ የሚፈረጁ” ጥቂት ግለሰቦችና 
ዓላማ ቢስ ቡድኖች በመንግሥት መዋቅር ውስጥ 
ተሰግስገው ወይንም “ማን አለኝ ከልካይ” በሚል 
ድፍረት የሰላም ወንዛችን በጸጥታ እንዳይጓዝ 
በማደፍረስ በምንም ውስጥ የሌሉ የንጹሃን ዜጎች ደም 
በከንቱ እንዲፈስና ምስኪን ወገኖቻችን እንዲፈናቀሉ 
በጨለማ ውስጥ ተሸሽገው የግፍ ትራዤዲያቸውን 
እያቀናበሩ መተወን በሀገራችን የሚታይ የዕለት ተዕለት 
“ትርዒት” ከሆነ ሰነባብቷል።    

አንዳንዶችም፡- ባልፈለግነውና ሀገራችንን 
በማይመጥን ደረጃ የሰላም ወንዛችንን “በውራጅና 
በሰልባጅ አይዲዮሎጂያቸው እድፍ” ሲበክሉ፣ 
“በቆሸሸ የአክቲቪዝም ተንኮል  ሲያንቦጫርቁ” 
ማስተዋል እንግዳችን አይደለም። ይህን መሰሉ  እኩይ 
ድርጊታቸው የሀገርን ሉዓላዊነት እስከ ማናጋት ደርሶ 
ምን ያህል ዋጋ እንዳስከፈለን ያልመሸበት የትናንቱና 
የዛሬው ታሪካችን ምስክር ነው። 

በአንጻሩም፡- በአንዳንድ የሀገራችን አካባቢዎች 
የሰላም ወንዛችን ዋጋ ከፍ ብሎና ከራስ ፍላጎት ልቆ 
ልክ እንደ አዋሽ ወንዛችን “የብርሃን ወጋገን” የሚሆን 
ተስፋ ሲያመነጭ መመልከት እርካታ እንበለው 
ኩራት፤ ብቻ የሆነ የኢትዮጵያዊነት የስሜት ሙቀት 
ውስጣችንን እያረሰረሰ ሲያለመልመን ይታወቀናል። 
ይሄም ብቻ አይደለም፤ የሰላሙ ወንዛችን ተረጋግቶና 
ለበጎነት ውሎ የተንዠረገጉ የልማት ፍሬዎችና 
ትሩፋቶች ሲዘመርላቸው ስናደምጥ፣ ወይንም በስኬት 
የተጠናቀቁ ፕሮጀክቶች ሲመረቁ ስንሰማና ስናስተውል 
የዜግነታችን ክብር ከፍ ብሎና ደምቆ የፈካ ስለሚመስለን 
አንገታችንን ቀና በማድረግ ለኢትዮጵያዊነታችን ክብር 
ከፍ ያለ ዋጋ እንሰጣለን። 

አንዳንዴም፡- የሸንኮራ አገዳና ስኳር 
እንደሚመረትበት እንደ ታችኛው የአዋሽ ተፋሰስ 
ሁሉ ሀገራዊ ሰላማችን የነገሮች “በጎ ማጣፈጫ 
ቅመም” ሆኖ ስናስተውል የውስጥ እርካታ እያረሰረሰን 
“ብሔራዊ መዝሙራችንን ከፍ ባለ ድምጽ ዘምሩ፣ 
ዘምሩ ያሰኘናል”። የሀገራችን ዝንጉርጉር የሰላም መልክ 
በእንዲህና እንዲያ አብከንካኝ ቀለማትና ባህርይ 
በተለበጡ እውነታዎችና ውጤቶች የተሸመነ ነው - ልክ 
እንደ አዋሽ ወንዛችን መሆኑን ልብ ይሏል።

ሀገራዊ የሰላም ወንዛችንን ለማደፍረስ፣ ለማቆሸሽና 
ለማሳደፍ ቀን ከሌት የሚተጉ የማሕበረሳባችን ብካይ 
ግለሰቦችና ቡድኖች ራሳቸው “የሰላም እንቅልፍ 

ተኝተው ያድራሉ ወይ?” ብለን ብንጠይቅ ምላሹ ምን 
ሊሆን እንደሚችል አይጠፋንም። የሰላምን ርግብ 
ለመግደል የሚያልሙ የክፋት አዳኞች የጠብመንጃ 
ቃታቸውን የሚያነጣጥሩት ወደ ራሳቸው አዙረው 
እንደሚሆንም የገባቸው አይመስልም።

በሰላም ተቀራርቦ መነጋገር ወግ ነው። በሰላም 
መወቃቀስም የሀገር ባህል ነው። ተገፋሁ ወይንም 
ተጎዳሁ፣ ትኩረት ተነፈገኝ ወይንም አሳቢ አጣሁ 
የሚሉ ግለሰቦችና ቡድኖች ጣት ከሚጠቋቆሙባቸው 
አካላት ጋር ጠረጴዛ ስበው ለውይይት መቀመጥ 
የስልጣኔ ምልክት ብቻ ሳይሆን የብስለትም አንዱ 
መገለጫ ነው።

እውነታው ይህ ሆኖ እያለ የንጹሐንን 
ደም በማፍሰስ፣ የዜጎችን ንብረት በመቀማትና 
በማውደም አሸናፊ መስሎ መታየት ግን የማታ ማታ 
እንደሚያዋርድ፣ በፍትሕ ሚዛን ላይ አስቀምጦም 
የእጅን ዋጋና የጥፋትን ምንዳ እንደሚያስከፍል 
የሰላም ጠንቆቹ ይጠፋቸዋል ተብሎ አይገመትም። 
ጊዜ የፈቀደለት “ቅል” ድንጋይ መስበሩ እውነት መሆኑ 
ባይካድም፤ “ከእኔ ወዲያ ለአሳር” እያለ የፎከረው 
“ባለጊዜ ቅል” ወረቱን ተነጥቆና ቀን ከድቶት የልቡ 
እብጠት መሟሸሽ ሲጀምር በዶሮ ላባ በሚመሰል 
ልምጭ እንክትክቱ እንደሚወጣ ቆም ብሎ ማሰቡ 
ሳይበጅ የሚቀር አይመስለንም።

የሰላምን ርግብ በማቁሰል እጁ በደም የታጠበ 
ማንም ግለሰብም ይሁን ቡድን የተሸከመውን 
ጠብመንጃ በማውረድ በጨለማ ተጋርዶ ማሸለብ 
ሲጀምር የሚያስቃዠው እንደ ድል ቆጥሮ “ጉሮ 
ወሸባዬ” ያለበት ፉከራ ሳይሆን ያፈሰሰው የንጹሐን ደም 
እሪታ ነው። የቅዱስ መጽሐፉን ሰማዕት የሐዋርያውን 
የቅዱስ ዮሐንስ ራዕይ በዚህ ቦታ መጥቀሱ ይበልጥ 
ሃሳቡን ያጎላ ይመስለናል። 

“የታረዱትን የሰዎች ነፍሳት ከመሰዊያው በታች 
አየሁ። በታላቅ ድምፅም እየጮኹ ቅዱስና እውነተኛ 
ጌታ ሆይ እስከ መቼ ድረስ አትፈርድም፤ ደማችንንስ 
‹በግፈኞቹ› ላይ እስከ መቼ አትበቀልም? ‹በማለት 
ቀንና ሌሊት ይጮኻሉ።›” ይህ ጩኸት በወንድሙ 
በቃየን የግፍ ጭካኔ ከተገደለው ከአቤል ደም ጀምሮ 
እስከ እኛ ዘመን ድረስ በቅን ፈራጅ ፈጣሪ ዙፋን ሥር 
እንዳስተጋባ አለ። ልዑል አምላክም ፍርዱ የዘገየ 
ይምሰል እንጂ የእያንዳንዱ ጽዋ ሞልቶ ሲትረፈረፍ 
ሁሉም የእጁን መቀበሉ አይቀርም።

ጊዜና ወቅት እድል የሰጣቸው ብዙ ጡንቸኛ 
አምባገነን ልበ ድፍኖች ከአሁን ቀደም “ጽዋቸው 
ሲሞላና ሲገነፍል” በዓለማችንም ሆነ በሀገራችን 
ታሪክ ውስጥ ፍጻሜያቸውና መጨረሻቸው በምን 
እንደተደመደመ ታሪካቸውና ታሪካችን በሚገባ 
ያስታውሰናል። የዛሬዎቹም የሰላም ፀሮች “በለስ 
የቀናቸው” እየመሰላቸው በአዋሽ የመሰልነውን 
ሰላማችንን ያሳደፉና ያቆሸሹ፣ ያንቦጫረቁና የበከሉ 
ቢመስላቸውም ውሎ አድሮ መሪሩን ዋንጫ 
መጎንጨታቸው አይቀሬ ነው።

እናስ የሰላም ወንዛችን የሚደፈርሰው ምን ስለሆነ 
ነው? መልሱ ከላይ በዝርዝር ቀርቧል። በአጭሩ 
ለመጠቅለል ካስፈለገ ግን፤ የሰላም ወንዛችንን ክፉዎች 
እንዲፈነጩበት፣ እንዲያንቦጫርቁት፣ እንዲያሳድፉት፣ 
የጉዞውን አቅጣጫ አስተውም በጥፋት አውሎ ነፋስ 
የሚያናውጡት ጊዜውና ክፉ እድል ስለፈቀደላቸው 
መሆኑ ያግባባ ይመስለናል።

ነፍሰ ኄሩ የሀገራችን ደራሲ ከበደ ሚካኤል 

ዘመናቸውን በሄሱበት አንድ ግጥማቸው ውስጥ 
የገለጹትን አባባል ተውሰን ከዛሬው ዐውዳችን 
ጋር በሚገባ ስለሚገጥም አለፍ አለፍ እያልን 
እንደሚከተለው ስንኞቹን እናስታውሳለን።

“ሰላም ተሰደደች ፍቅር ጭራሽ ሞተ፣

ጠብመንጃ መትረየስ መድፍ አፉን ከፈተ።

እንደ በግ እንደ ከብት ተነድቶ እየሄደ፣

አገር ቄራ ሆና ያዳም ልጅ ታረደ።

ይረገጡ እያለ ተዋርደው ይገዙ፣

ጠላት አፌዘብን ሣቀብን በብዙ።

የሕዝቡ ንጹሑ ደም መቼ ከንቱ ቀረ፣

በሰፈረው ቁና ግፉን ተሰፈረ፣

ፍርድ የእርሱ መሆኑን አምላክ መሰከረ።
ዛሬም በእኛ ጀንበር ድፍርስ የመሰለው የሰላም 

ወንዛችን ሳይርቅ በቅርቡ ጠርቶና ኩልል ብሎ ኢትዮጵያ 
የሀዘን ጭርቋን ጥላ፣ ሕዝቧም ወደሚመኘው የተረጋጋ 
ሕይወት ተመልሶ ፊቱን ወደ ልማት እንደሚመልስ 
ተስፋችን ጽኑ ነው ብለን ብናረጋግጥም ስጋቱ ግን 
ፈጥኖ የሚላቀቀን አይመስልም። 

ይህ አምደኛ ስለ አንዳንድ ወንዞቻችን ለየት 
ያሉ ስያሜዎች ባሰበ ቁጥር ፈጥነው ወደ አእምሮው 
የሚመጡለት ሁለቱ የአዲስ አበባ አካባቢ ተጎራባች 
ወንዞች ናቸው - ግንፍሌና ቀበና። ግንፍሌ ወንዝ ስሙን 
ያገኘው በትንሽ በትልቁ በትዳር አጋሩ ላይ ግንፍል 
እያለ እንደሚነጫነጭ ትዕግሥት አልባ አባወራ ሁሉ 
ዝናብ ጠብ ባለ ቁጥር ግንፍል፣ ግንፍል የሚለውን 
ባህርይውን ለመግለጽ ነው። 

በአንጻሩ “ቀበና” የሚለው የኦሮምኛ ስያሜ “ቀበና 
- Qeebbena” ከሚለው የአፋን ኦሮሞ ቃል የተገኘ 
ሲሆን ትርጉሙም “ቀዝቀዛ፣ የረጋና የተረጋጋ” ማለት 
ነው። ሁለቱ ወንዞች ለዘመናት አብረው ተጎራብተው 
ኖረዋል። ከአራት ኪሎ ወደ መገናኛ የሚጓዝ መንገደኛ 
ሁለቱንም ወንዞች የሚያቋርጠው በተቀራራቢ ርቀት 
ነው። የሀገራችን የሰላም ጉዳይም እንዲሁ “ቀበና” ነው 
ስንል “ግንፍሌ”፤ “ግንፍሌ” ነው ስንል “ቀበና” እየሆነ 
እስከ መቼ ግራ እንዳጋባን እንኖራለን?

“ከመፈቅፈቅ ማለቅለቅ” አለ ገጣሚው ክፍሌ 
አቦቸር (ሻለቃ)፤ እውነት ብሏል። ከግጥሙ ጥቂት 
ስንኞች ቆንጥረን እናስታውስና የንባብ ጉዞችንን 
እናጠናቅቅ፡-

“ሀ” ሲባል “ሀ” ቢባል፤ 
ጅምሩ ቀድሞ ቢዳሰስ፣

ቀድሞ! ቀድሞ ቢቀነጠስ፤
 መፈልፈያው ቢደፈን፣
ሥሩ ማለዳ ቢበጠስ፤

የውስጥ ውስጡ የላይ ላዩ፣
ቃርሚያው በወጉ ቢነሣ፤ ባልነበረ ነበር፣

የዛሬው ክምር አበሣ።
የችግሩ “ችግር” ይህ ነው፤ 
ሽምቅታው ነው የበደለን፣
የ”ሣመን” ነው “የነከሰን”፤ 

የ“ሣቀ” ነው የገደለን።
ያለፈው ቀድሞ አለፈ፤ ዛሬ ለነገ እንዲቀነስ፣

ድራድሩን ነው መበጠስ፤ 
አስኳሉን ነው መፈርከስ።

ይኼው ነው። “ኦ! ሰላም በስምህ ስንት ግፍ 
ተሠራ!” ያለው ጠቢብ እውነት ብሏል። ሰላም 
ለሀገራችን! በጎ ፈቃድ ለሕዝባችን!

አስመረት ብስራት

ብዙ ሰዎች እርር ድብን ብለን እናውቅ 
ይሆናል። በቅናት! ዛሬ እኔ እና እናንተ ስለ ቅናት 
ልናወጋ፣ በቅናት ያረርንባቸውን ጊዜያቶች በድጋሚ 
እንድናጤን የሚያደርገንን ታሪክ ከፍትህ ሚኒስቴር 
ድረገፅ አግኝቻለሁ። መቼም ቀንቼ አላውቅም 
አትሉኝም። ቅናት መጠኑ ይብዛም ይነስም 
የሁላችንንም ልብ ያንኳኳል። ቅናት እና እሳት ቤት 
አይዘሉም። እርግጥ ነው፤ ቅናት ውስጣችን አስደሳች 
ስሜት የሚፈጥር አለመሆኑን እናውቃለን። ለመሆኑ 
ቅናት ምንድን ነው? የሚለውን ጥያቄ ማንሳት ትንሽ 
ስለቅናት ግንዛቤ ይሰጠናል ብዬ አሰብኩ።

ቅናት ማለት በተቃራኒ ፆታ ግንኙነት ውስጥ 
እያለን በተለያዩ ምክንያቶች በውስጣችን ሊፈጠር 
የሚችል፣ የምንወደውን ሰው ከማጣት ጋር 
የተያያዘ የስጋት እና ሽብር ስሜት ነው። ቀደም 
ብዬ እንደጠቀስኩት ይሄ የሽብር ስሜት በተለያዩ 
ምክንያቶች ሊፈጠር ይችላል። በተጨማሪም ቅናት 
ያለንን ግንኙነት ሊጠቅምም ሊጎዳም እንደሚችል 
የዘርፉ ተመራማሪዎች ይገልፃሉ። ቅናት አሉታዊም 
አወንታዊም ሊሆን ይችላል።

ቅናትን አሉታዊ የምንልበት ዋናው ምክንያት 
በዓለም ላይ ከተፈፀሙ የትዳር ጓደኛ ግድያ 
መንስኤዎች መካከል ቅናት ፊታውራሪ ሆኖ 
በመምራት ላይ ስለሚገኝ ነው። ይሄ ደግሞ ቅናት 
ልክ የማይኖረው ከሆነ አደገኛ ሊሆን እንደሚችል 
ያሳያል። 

የቅናት ስሜት በሚፈጠርበት ወቅት ስሜታችንን 
ለመግለፅ ቃላትን ሳይሆን ጉልበትን መጠቀም 
ስንጀምር፤ በግልፅነት ከመወያየት ይልቅ ቅናት 
እንዲያድርብን አደረግን የምንለው ሰው ላይ ለዱላ 
ስንጋበዝ፤ የትዳር አጋርህ/ሽ፣ ጓደኛህ/ሽ ካንተ/ካንቺ 
ጋር በሌለ/ች ሰዓት ጊዜህን/ሽ ‹‹ምን እያደረገ/ች 
ይሆን?›› በማለት ቀኑን ሙሉ የምንብሰለሰል ከሆነ፤ 
አልፎ ተርፎም ቀኑን ብቻ ሳይሆን ሌሊትም ኮርኒስ 
እየቆጠርን ነገር የምንበላ ከሆነ ችግር አለ ማለት 
ነው።

 የቅናት ስሜት ከፍቅር የመነጨ ሳይሆን እምነት 
ከማጣት የመጣ ሲሆን፤ የትዳር አጋርህ/ሽ ውሎውን/
ዋን ለመናገር ወይም አንተ/አንቺ በሌለህበት/ሽበት 
ሰዓት የተፈጠሩ ነገሮችን ለመናገር የምትሳቀቅ/ቂ 
ከሆነ፤ በዚህ በመዘዘኛ ቅናት ምክንያት ለምግብ 
ያለን ፍላጎት ከቀነሰ፤ ጭንቀት ውስጥ ከገባን፤ የልብ 
ምታችን በተደጋጋሚ የሚጨምር ከሆነ፣ ከልክ በላይ 
የሚያልበን እንዲሁም ቶሎ የሚደክመን ከሆነ፤ 
በመጨረሻም ቅናት ከፍቅረኛችሁ ጋር ያላችሁ 
ግንኙነት ላይ ክፍተት እየፈጠረ ከመጣ ችግር አለ 
ማለት ነው።

ከላይ ባነሳነው መነሻ መሰረት የፍቅር ጓደኛዬ 
ጋር የተለየ ግንኙነት አለህ ብሎ የሰው ነፍስን 
የቀጠፈውን አስር አለቃ ታሪክም በአሉታዊ ቅናት 
የተጋለበ ነው አያስብል ይሆን? ነገሩ እንዲህ ነው……

ህግን የጣሰው ህግ አስከባሪ
አስር አለቃ እስራኤል ክፍሌ ሰው አክባሪ 

ትሁት ነው። በስራው ታታሪ ከአፉ ክፉ ቃል 
የሚወጣ የማይመስል አይነት ሰው ነው። በዝምታና 
በእርጋታ ሲመላለስ ለተመለከተው አይደለም ሰው 
ሰንዝሮ ሊመታ ለመገላመጥ እንኳን አቅም ያለው 
አይመስለም ነበር።

በአንድ አጋጣሚ ከአንዲት ቆንጆ ጋር 
ይተዋወቃሉ። ምን ተናግሮ ጓደኛው እንዳደረጋት 
የብዙ ሰዎች ጥያቄ ነው። በቃ ዝም ነው።  የእሷ 
ቁንጅናን የተመለከተ በሙሉ የሱ የፍቅር ጓደኛ 
ስለመሆኗ ይጠራጠራል። ይህ ቀረሽ የማትባል ቆንጆ 
ናት።

የፍቅር ጓደኛው ከልቧ ብታፈቅረውም እሷን 
የማጣት ስጋት ልቡን የሚያስጨንቀው አፍቃሪ 
በውሃ ቀጠነ ይጣላታል። ያ ትሁት ሰው በፍቅረኛው 

ይመጣል።
ሰንቅ አስቋጥሮ ፤ የእናቱን መቀነት አስፈትቶ 

ወደ አዲስ አበባ የመጣው ወጣት በፈለገው ፍጥነት 
ስራ አለማግኘቱ ተስፋ አስቆርጦታል። ስለዚህም 
የአስር አለቃው ፍቅረኛ ከጎኑ ባለመለየት ልታፅናናው 
ትሞክራለች።

ለአንድ አመት ስራ ፈልጎ አለማግኘቱ ያሳሰበው 
ወጣት እዚህ ስራ ከምፈታ ቢያንስ ወላጆቼን በስራ 
ላግዛቸው በማለት ገበሬ ቤተሰቦቹን በስራ ሊረዳ ለጉዞ 
የሚሆኑትን እቃዎች ለመግዛት አዲስ አበባ ጨርቆስ 
ቤተክርስቲያን አካባቢ ያለው ገበያ ጋር ከአብሮ አደጉ 
የአስር አለቃው ፍቅረኛ ጋር ገበያ ይወጣል።

ያኔ ቀድሞም ያልወደደው አስር አለቃ ጭራሽ 
ከፍቅረኛው ጋር ገበያ ሲመለከተው ወደ ቤቱ 
ተመልሶ የሽንኩርት ቢላዋ ይዞ ይመጣል። ሀገር 
ሰላም ብሎ ከጓደኞቹ ባገኘው ሳንቲም ለእናት ለአባቱ 
ስጦታ የሚሆን ጨርቅ ገዝቶ በፌስታል የያዘው 
ወጣት ከኋላው በቢላዋ ይወጋዋል። ወጣቱም ምን 
እንደሆነ ባላወቀው ምክንያት መሬት ላይ ተዝለፍልፎ 
ይወድቃል።

ፍቅርና ቅናት መካከል የወደቀች ነፍስ  
ቆንጆ ወጣት ናት። መልከ ቀና፤ መልክ ብቻ 

ሳይሆን  ፀባይ ከውበት የታደለች የሚሏት አይነት 
ናት። 10 አለቃ እስራኤልን እንዳየችው ነበር 
የወደደችው። መስፈርቷ ፍቅርና ፍቅር ብቻ በመሆኑ 
የተነሳ ያለምንም ቅድመ ሁኔታ ነበር፤ የፍቅር 
ጥያቄውን የተቀበለችው። ኑሮን በመማርና በመስራት 
ለማሸነፍ የምትታትረው ይች ወጣት አመለ ቀና 
ፍቅረኛ በማግኘቷ ደስታዋ ወሰን አልነበረውም።

በፍቅር ወራትን ከቆዩ በኋላ የፍቅረኛዋ ባህሪ 
እየተቀየረ መጣ። የት ወጣሽ የት ገባሽ ከማን ጋር 
ነሽ በሚል አላስገባ አላስወጣ ይላት ጀመር። ጠዋት 
ማታ ጭቅጭቅ ብቻ የሆነባት ወጣት የተመኘችውን 

ውሳኔ
 
ጉዳዩን የተመለከተውም የፌዴራል 

ከፍተኛ ፍርድ ቤት የልደታ ምድብ 1ኛ 
ሰው ግድያና ከባድ ውንብድና ወንጀል 
ችሎትም ታኅሣሥ 24 ቀን 2015 ዓ.ም 
ባስቻለው ችሎት በተከሳሹ ላይ በደረጃ 
1 እርከን 38 ስር መነሻ ቅጣት በመያዝ፣ 
ተከሳሹ የወንጀል ሪከርድ የሌለበትና 
ሀገሩን በወታደርነት በማገልገሉ 2 የቅጣት 
ማቅለያዎች ተይዘውለት በእርከን 36 
ስር በማሳረፍ ተከሳሽን ያርማል ሌሎች 
የህብረተሰብ ክፍሎችን ያስተምራል ያለውን 
በተከሳሹ ላይ በ18 ዓመት ጽኑ እስራት 
እንዲቀጣ ሲል ወስኖበታል፡፡

ሲመጡበት ፍጹም አውሬ ይሆናል። ይሄን ማንነቱን 
የተረዱ የእሷ ጓደኞች ቀስ በቀስ ይሸሿት ጀመር።

በምንም ሁኔታ እውነተኛ ፍቅሯን ልታሳየው 
እንደምትችል ግራ የሚገባት ፍቅረኛው ዘወትር 
ጭቅጭቁ እየሰለቻት ይመጣል። ብትመክረው 
ብታስመክረው አላቆም ያለው ቅናት ከፍቅር ይልቅ 
ፍርሃትን እየጫረባት ሲሄድ ያላትን ግንኙነት ለማቆም 
ትወስናለች።

ውሳኔዋን ሳታሳውቀው በሰበብ አስባቡ ሸሽት 
ማለት ትጀምራለች። የእሷ እለት በእለት ከሱ በሰበብ 
አስባቡ መራቅ፤ ይበልጥ በቁጣ ያነደደው አስር አለቃ 
መግቢያ መውጫዋን ይከታተል ጀመር። በአጋጣሚ 
አንድ አብሮ አደግ ጓደኛዋ ከተወለደችበት አካባቢ 
ይመጣና እሷና ወንድሞቿ የሚኖሩበት ቤት ያርፋል።

ያ ልጅም ስራ ስላልነበረው ስትወጣ 
ይሸኛታል፤ ስትመጣ ደግሞ ይቀበላት ጀመር። 
ያንን የተመለከተው ፍቅረኛ ከእኔ የሸሸችው ከአዲስ 
ሰው ጋር ሆና ነው በማለት ልጁን የሚያጠፋበትን 
አጋጣሚ ይጠባበቅ ጀመር።

ወጣቱ
ወጣት ኤርሚያስ አይቼው ለእናት ለአባቱ 

ብቸኛ ልጅ ነው። ይህ የብቻ ልጅ በብዙ እንክብካቤ 
ያደገ ከመሆኑም በላይ በትምህርቱ ከፍ ያለ ውጤት 
እንዲያመጣ ባላቸው አቅም ያላቸውን በሙሉ 
ሲያደርጉለት ኖረዋል። የአይን ማረፊያ ልጃቸውም 
በትምህርቱ ጎበዝ በመሆን ልፋታቸው በከንቱ 
እንዳይቀር የበኩሉን ጥረት አድርጓል።

በትምህርቱ ውጤታማ የሆነው ልጅ ዩኒቨርሲቲ 
ገብቶ በከፍተኛ ውጤት ተመርቋል። በትምህርቱ 
ውጤታማ ቢሆንም ስራ ሊያገኝ ባለመቻሉ አዲስ 
አበባ የሚኖሩ የጎረቤት ልጆች ጋር ተጠግቶ ስራ 
ለመፈለግ በማሰብ ከተወለደባት ቀዬ ወደ አዲስ አበባ 

ቅናት
አይነት ፍቅር ለወራትም በሰላም የሄደውን ግንኙነት 
ለማቆየት የቻለችውን ሁሉ ታደርግ ጀመር።

ፍቅሯን ያሳይልኛል ያለችውን ነገር በሙሉ 
የምትሞክረው ይች ወጣት፤ ፍቅረኛዋ ይህን የቅናት 
አመሉን በልክ ከማድረግ ይልቅ እየባሰበት ከአይኑ 
ሰር በጠፋች ቁጥር ንጭንጭና ቁጣ እያስከተለ 
ፍቅሯን ወደ ሲኦልነት ይቀይረው ጀመር።

አሁን ደግሞ ይባስ ብሎ ከሷ ጋር ያያቸውን ሰዎች 
እገላለሁ በማለት ሲጋበዝ ቆይቶ በዚህች የተረገመች 
ቀን በእንግድነት እርሷ ጋር ለማረፍ የመጣውን አብሮ 
አደግ የቀየዋን ልጅ በቢላ በመውጋት መሬት ላይ 
ጣለው። ያን ጊዜ ጭራሽ ይሆናል ብላ የላሰበችው 
ነገር ሲፈጠር በጩኸት አካባቢውን አናጋችው። 
በአካባቢው የነበሩትም የፀጥታ አካላት አስር 
አለቃውን ከነቢላዋው ይዘው ወደ ህግ ወሰዱት።

የፖሊስ መርመራ
10 አለቃ እስራኤል ክፍሌ ከሴት ጓደኛዬ 

ጋር ግንኙነት አለህ በሚል ኤርሚያስ አይቸውን  
ከጀርባው መውጋቱን የተመለከተው ፖሊስ 
ተጠርጣሪውን በቁጥጥር ስር አውሎ በህግ ጥላ 
ስር ያቆየዋል። ተጎጂውንም ሆስፒታል በማድረስ 
ምርመራውን ያጠናከረ ሲሆን፤ ተጎጂው ከሁለት 
ሳምንታት በኋላ ሕይወቱ ሊያልፍ ችሏል። በዚህም 
የተነሳ ፖሊስ የሰውና የሰነድ ማስረጃን በማቅረብ 
በኢ.ፌ.ዴ.ሪ ፍትህ ሚኒስቴር የጠቅላይ ዐቃቤ ሕግ 
ዘርፍ የልዩ ልዩ ወንጀል ጉዳዮች ዳይሬክቶሬት ዐቃቤ 
ሕግ ክስ እንዲመሰርትበት ያደርጋል።

የዐቃቤ ህግ የክስ መዝገብ እንደሚያስረዳው 
10 አለቃ እስራኤል ክፍሌ የተባለው ተከሳሽ ግንቦት 
24 ቀን 2012 ዓ.ም በቂርቆስ ክፍለ ከተማ ወረዳ 10 
ጨርቆስ ቤተ-ክርስቲያን ፊት ለፊት ሟች ኤርሚያስ 
አይቸውን ከሴት ጓደኛዬ ጋር ግንኙነት አለህ በሚል 
ተነስቶ  የነበረውን  ጸብ ምክንያት አድርጎ ቂም በመያዝ 
በሽንኩርት መክተፊያ ቢላዋ ጀርባውን ወግቶታል። 
ኤርሚያስ አይቸውም በመወጋቱ ምክንያት ሰኔ 14 
ቀን 2012 ዓ.ም ሕይወቱ እንዲያልፍ ያደረገ በመሆኑ 
በፈፀመው ከባድ የሰው ግድያ ወንጀል ዐቃቤ ህግ ክስ 
መስርቶበታል።

ተከሳሹ የተከሰሰበት ክስ በችሎት ተነቦለት 
ድርጊቱን አልፈፀምኩም ያለ ሲሆን፤ አቃቤ ህግም 
ተከሳሹ ክዶ የተከራከረ በመሆኑ በጉዳዩ ላይ 
የሚያስረዱ የህግ ምስክሮች ስላሉ ይሰሙልኝ 
በማለት 5 የሰው ምስክሮችን አቅርቦ አሰምቷል። 
የዐቃቤ ህግ ምስክሮችና ማስረጃዎችም በተከሳሹ 
ላይ በክሱ መሰረት ያስረዱ በመሆኑ የመከላከያ 
ማስረጃ እንዲያቀርብ ፍርድ ቤቱ ቀጠሮ ቢሰጠውም 
የመከላከያ ማስረጃ አቅርቦ ማሰማት ባለመቻሉ 
የመከላከል መብቱ ታልፎ ተከሳሹ ይከላከል 
በተባለበት ድንጋጌ ስር በጥፋተኝነት  ተፈርዶበታል።

ዓለም አቀፍ 

ቦጋለ አበበ

መቼም አዲስ አበባ ላይ የቤት አከራይና 
ታክሲዎች በሕዝብ ላይ ያላቸውን ስልጣን ያህል 
መንግስት ያለው አይመስለኝም። ተከራይ በህግ 
ያለው መብት ምንም ይሁን ምን አከራይ ካለ 
አለ ነው። ታክሲም ላይ እንደዚያው። መንግስት 
የተከራይን መብት ለማስጠበቅ የቱንም ህግ ቢደነግግ 
የሚሰራው አከራይ በራሱ የሚያወጣው ያልተፃፈ 
ህግ ስለመሆኑን ለማንም የተደበቀ አይደለም። 

ለዛሬ ትዝብቴ መነሻ የሆነኝን የአከራይና 
ተከራይ ህግ ዙሪያ ሰሞኑን የገጠመኝን ላውጋችሁ። 
ኮንዶሚኒየም ተከራይቶ የሚኖር አንድ ለህግ ቅርብ 
የሆነ ጓደኛዬ ቤት ሊቀይር መሆኑን ነገረኝ፣ እኔም 
ምነው አሁን ያለህበት አልተመቸህም? ስል ጠየኩት። 
የሰጠኝ ምላሽ ግን ፈጽሞ አንድ ለህግ ቅርብ ከሆነ 
ሰው ያልጠበኩት ነበር። “በአንድ ጊዜ ሶስት ሺ 
ብር ጨምር ወይ ልቀቅ ተባልኩ” ነበር ያለኝ። 
እንዴ መንግስት የትኛውም አከራይ በተከራይ ላይ 
እንዳይጨምር ለስድስት ወራት የሚቆይ ህግ ተሻረ 
እንዴ? ብዬ ጠየኩት። መልሱ አጭር ነበር፣ “አከራይ 
ካለ አለ ነው፣ በገዛ ቤቱ የፈለገውን ቢያደርግ ለማነው 
አቤት የሚባለው፣ ምንስ ላመጣ” የሚል ነበር። 

ይሄ የአንድ ሰው ብቻ ችግር አይደለም፣ እኔን 
ጨምሮ የሁሉም አዲስ አበቤ ተከራዮች ፈተና 
ተመሳሳይ ነው። ፈተናው ብቻም ሳይሆን ተከራዮች 
ያለንን መብት በማስጠበቅ ረገድ ተመሳሳይ ነን። 
አከራይ ጭማሪ እንዳያደርግ የወጣ ህግ ቢኖርም 
ተከራይ በማወቅም ይሁን ባለማወቅ ይህን መብት 
ለማስጠበቅ ከመታገል ይልቅ የተባለውን ለመቀበል 

ዝግጁ ነው። አንዳንዱ የተባለውን የሚቀበለው 
መብቱን ለማስጠበቅ ህግ ቦታ ቢሄድም ‹‹ምንም 
አልፈጥርም›› ከሚል ጥርጣሬ ነው። የህግ ሂደቱ 
ውጣውረድ የበዛበትና ምንም የማያመጣ ከሆነ 
ደግሞ ትርፉ ከአከራይ ጋር መበሻሸቅ ብቻ ይሆናል 
ማለት ነው። ‹‹ልትከሰን ነበር›› በሚል የበለጠ በክፉ 
አይን ያዩኛል ብሎ ይፈራል፤ በተለይም ልጆች ላለው 
ሰው ደግሞ አስቸጋሪ ነው። ሌላው ደግሞ ህግ ቦታ 
ሄዶ መብቱን ለማስጠበቅ ከሚገጥመው ውጣ ውረድ 
ይልቅ መብቴ ቢጣስ የተሻለ ነው ብሎ ስለሚያስብ 
ነው። አንዳንዱ ደግሞ በስንፍናም ነው። 

ከዚሁ ከአከራይ ተከራይ መብት ጋር በተያያዘ 
ህጉ ምን ያህል ተፈጻሚ ይሆናል የሚለው ጥያቄ 
ሌላ ጉዳይ ነው። ይህን ለማረጋገጥ መጀመሪያ ወደ 
ህግ ቦታ መሄድ ይቀድማል። ገና ለገና መብቴን 
ለማስጠበቅ ወደ ህግ ብሄድም ምንም አላመጣም 
ብሎ ማሰብ የራስን ድክመት ወይም ስንፍና ያጎላል 
እንጂ ህጉ ተፈፃሚነት ላይ ያለውን ክፍተት ሊያሳይ 
አይችልም። በእርግጥ እዚህ ጋር በህግ አስፈፃሚዎች 
በኩል ክፍተት የለም ማለት አይደለም። በተመሳሳይ 
ጉዳይ መብታቸውን ለማስጠበቅ ወደ ህግ የሄዱ 
ሰዎች በህግ አስፈፃሚዎች በኩል ተደራደሩ ወይም 
ተስማሙ ከማለት ውጭ ፍትህ እንደማያገኙ 
ይናገራሉ። እነዚህ ሰዎች ፍትህ አላገኙምና እኔም 
ምንም አልፈጥርም ማለት ግን አይደለም። አንዳንድ 
ቸልተኛ የህግ አስፈፃሚዎች እንዲህ አይነት 
ክፍተቶችን ሊፈጥሩ እንደሚችሉ ሁሉ የህዝብን 
መብት ለማስጠበቅ እስከ ጥግ ድረስ የሚጓዙ እንዳሉ 
ግን መካድ አይቻልም። 

ከዚሁ ከአከራይ ተከራይ ጉዳይ ጋር በተያያዘ 
ወትሮም አንድ ችግር አለ። አንድ አከራይ ተከራዩን 
ቤቴን ልቀቅ ማለት መብቱ ነው። ተከራዩ ደግሞ 
ልቀቅ ተብሎ ሌላ ቤት አፈላልጎ ለማግኘት የሶስት 
ወር ጊዜ ኪራይ ሳይጨምርበት የመኖር መብት 
አለው። ግን ይሄን መብት ተከራዩ ሲጠቀምበት 
አይስተዋልም። በብዛት ወይ ኪራይ ጨምሮ 
ይቀጥላል ወይ ደግሞ በቻለው ፍጥነት የሶስት ወር 
ጊዜውን ሳይጠቀም ለቆ ይገላገላል። በዚህ ረገድ 
አልፎ አልፎ በዜና የምንሰማቸው አንዳንድ ጠንካራ 
ሰዎች አሉ። ከቤት ኪራይ መብት ጋር ባይያያዝም 
የመንግስትን አገልግሎት ፈልገው የሆነ ቢሮ ያቀኑ 
ሰዎች ጉዳያቸው እንዲፈጸም አላግባብ የተጠየቁትን 
ገንዘብ አንከፍልም በማለት ጉዳዩን ለፖሊስ ጥቆማ 
ሰጥተው እንዲንገላቱ ያደረጉ ግለሰቦችን እጅ ከፈንጅ 
ሙስና ሲቀበሉ እንዳስያዙ እንሰማለን።

ይህ ታክሲም ላይ ይሰራል። የቤት ኪራይና ታክሲ 
የዘወትር የሕዝብ እሮሮ ስለሆኑ ለአብነት ይነሱ እንጂ 
መንግስት ደንግጓቸው እኛ ግን ያልተጠቀምንባቸው 
መብቶች ቁጥር ስፍር የላቸውም። ይሄ በህግና 
በህግ አስፈፃሚው ላይ እምነት የማጣት ጉዳይ ብቻ 
አይደለም።  እንደ ማህበረሰብ መብታችንን እስከ 
ጥግ ድረስ ሄደን የማስከበር ትልቅ ችግር አለብን። 
የነቃና የበቃ የሚባለው የከተሜ ነዋሪ ላይ እንዲህ 
አይነት ችግር ካለ በሌላው በኩል ያለውን መገመት 
ከባድ አይሆንም። 

ብዙ ጊዜ እንደ ማህበረሰብ ጥቃቅን የግለሰብ 
መብቶቻችንን ለማስጠበቅ ሳይሆን የቡድንና ትልልቅ 
የፖለቲካ መብቶችን ለማስጠበቅ መጠመዳችንን 

መካድ አይቻልም። ይህ ለቡድንና ለትልልቅ 
ፖለቲካዊ መብቶቻችን እንታገል ማለት አይደለም። 
ግን ጥቃቅኗን የግል መብቶቻችን ለማስከበር ጥረት 
ካላደረግን እንዴት ለቡድንና ለትልልቁ የፖለቲካ 
መብት መታገል እንችላለን? የሚለው ነው ዋናው 
ጥያቄ። መቼም ዲሞክራሲያዊ የፖለቲካ ስርአት 
የሚገነባው በሂደት መሆኑን ምሁራን ደጋግመው 
ሲነግሩን ሰምተናል። አገራችን እንዲፈጠር 
የምንፈልገው ዲሞክራሲያዊ የፖለቲካ ስርአት 
እንዲህ በግለሰብ ደረጃ ጥቃቅን የሚባሉ መብቶችን 
በማስከበር ከወዲሁ ካልተጀመረ የነገ መዳረሻችን 
የት ሊሆን ይችላል? ብለን ማሰብ አለብን። 

መብት ማስከበር ለዛሬው ብቻ አይደለም፤ 
ለነገ ጭምር ነው። የነቃ እና የሰለጠነ፣ በመብት 
የሚያምን ዜጋና ባህል መፍጠር ስላለብን ነው። 
ለዛሬው ለአንድ ጉዞ ምናልባትም አንድ ብር ብቻ 
ሊሆን ይችላል ያልተመለሰልን፤ ዳሩ ግን በየዕለቱ 
ሽርፍራፊ ብሮችን እናጣለን ማለት ነው። በዓመት 
ደግሞ ብዙ ይሆናል። ስለዚህ የዕለቱን ብቻ ሳይሆን 
ዘላቂ ልማድ መሆኑን ነው ማሰብ ያለብን። 

አከራዮች ተከራይ መብት የሌለው አስመስለው 
የሚያዩት መብት የመጠየቅ ባህል ስላላዳበርን 
ነው። አንድ እና ሁለት ሰው ብቻ ቢናገራቸው 
ምንም አያመጣም፤ ግን መብት መጠየቅን ባህል 
ብናደርገው መጀመሪያውኑም አያስቡትም፤ ከፍሎ 
የሚኖር ተከራይ እንደ ባሪያ ሊታይ አይችልም።

ስለዚህ ለዛሬው ብቻ ሳይሆን ለወደፊቱም 
የመሰልጠን መለያ ነውና መብት የመጠየቅ ባህልን 
እናዳብር! 

በጋዜጣው ሪፖርተር

አዲስ አበባ፡- የአሜሪካ ጦር በሰሜን ሶማሊያ 
ባካሄደው ወታደራዊ ዘመቻ ከፍተኛ የአይኤስ  አመራር 
ነው የተባለውን ግለሰብን ጨምሮ 11 የሽብር ቡድኑ 
አባላትን መግደሉን አስታወቀ፡፡

የተገደለው አመራር ቢላል አል-ሱዳኒ በመባል 
የሚታወቅና ማዕከሉን “በሰሜን ሶማሊያ ከሚገኝ 
ተራራማ ዋሻ” በማድረግ የአይኤስ እንቅስቃሴ በአፍሪካ 
እንዲስፋፋ ከፍተኛውን ሚና ሲጫወት የነበረ መሆኑም 
ነው ኒውዮርክ ታይምስ የፔንታጎን መረጃን ጠቅሶ 
የዘገበው፡፡

የመከላከያ ሚኒስትር ሎይድ ኦስቲን በሰጡት 
መግለጫም በአፍሪካ የአይኤስ ክንፍ የሚመራው አል-
ሱዳኒ መገደሉን አረጋግጠዋል።

በፕሬዝዳንት ባይደን ትእዛዝ መሰረት የአሜሪካ ጦር 
ጥር 25 በሰሜናዊ ሶማሊያ ባካሄደው ወታደራዊ ዘመቻ 
በሶማሊያ የአይኤስ መሪና የቡድኑ ዓለም አቀፍ አውታረ 
መረብ ዋና አመቻች የሆነውን ቢላል አል-ሱዳኒን ጨምሮ 

በርካታ የቡድኑ አባላት ተገድለዋል፡፡
 አል-ሱዳኒ በአፍሪካ እያደገ የመጣውን የአይኤስ 

ይዞታ ለማስፋፋት እንዲሁም አፍጋኒስታንን ጨምሮ 
ቡድኑ በዓለም አቀፍ ደረጃ ለሚያደረገው እንቅስቃሴ 
የገንዘብ ድጋፍ የመስጠት ኃላፊነት የነበረው ነው” ሲሉም 
ተናግረዋል የመከላከያ ሚኒስትሩ፡፡

በዘመቻው በሲቪሎች ላይ የደረሰ አንዳችም 
ጉዳት የለም ያሉት ሚኒስትሩ፤ ዘመቻው አል-ሱዳኒን 
ለመያዝ በማቀድ የተካሄደ ቢሆንም ከነበረው አስቸጋሪ 
ሁኔታ (የቡድኑ አባላት የተኩስ ምላሽ) አንጻር እርምጃ 
ተወስዶበት ሊገደል ችሏል ብለዋል፡፡

አሜሪካ ከአልሻባብ ውጭ በሆነው ኃይል (አይኤስ) 
ላይ በሶማሊያ ምድር ወታደራዊ ዘመቻ ስታካሂድ ይህ 
የመጀመሪያው ነው ተብሏል፡፡

የአሜሪካ ጦር ባለፈው አመት መጨረሻ አካባቢ 
በሶሪያ ባደረገው የአየር ድብደባ ሁለት ከፍተኛ የአይኤስ 
መሪዎችን መግደሉ አይዘነጋም፡፡

ዘመቻው ከ20 ዓመታት በኋላ ጦራቸውን 
ከአፍጋኒስታን ያወጡት ፕሬዝዳንት ጆ-ባይደን ባደረጉት 

 ያልተጠቀምንባቸው መብቶች

አሜሪካ በሶማሊያ ከፍተኛ የአይኤስ አመራር መግደሏን አስታወቀች

በጋዜጣው ሪፖርተር

አዲስ አበባ፡- ለቀናት በተለያዩ የአፍሪካ አገራት 
ይፋዊ የሥራ ጉብኝት ሲያደርጉ የቆዩት የሩሲያው የውጭ 
ጉዳይ ሚኒስትር ሰርጌይ ላቭሮቭ ወደ ኤርትራ ተጉዘው 
ፕሬዝዳንት ኢሳያስ አፈወርቂን ጨምሮ ከአገሪቱ ከፍተኛ 
ባለሥልጣናት ጋር ተገናኙ።

የኤርትራ መንግሥት እንዳስታወቀው የሩሲያው 
የውጭ ጉዳይ ሚኒስትር ወደ ኤርትራ የተጓዙት 
ከምክትላቸው ሚኻይል ቦግዳኖቭ እና ከሌሎች 
ባለሥልጣናት ጋር  ሲሆን በኤርትራ ያደረጉትን የአንድ 
ቀን ጉብኝት የጀመሩት ከዋና ከተማዋ አሥመራ ሳይሆን 

ስትራቴጂያዊ ለውጥ ትኩረታቸውን “ሽብርተኝነትን 
መከላከል” ላይ ማድረጋቸውን የሚያመላክት እንደሆነ 
ይገለጻል፡፡

በአሁኑ ዘመቻ የተገደለው አል-ሱዳኒ እንደፈረንጆቹ 

በ2012 የውጭ ተዋጊዎች ወደ አልሸባብ ማሰልጠኛ ካምፕ 
እንዲጓዙ በመርዳት እና የገንዘብ ድጋፍን በማመቻቸት 
በሚል በአሜሪካ ግምጃ ቤት ማዕቀብ ተጥሎበት የነበረ 
መሆኑ ይታወሳል፡፡

በወደብ ከተማዋ ምጽዋ ነበር።
ከምዕራባውያን ጋር የሻከረ ግንኙነት ያላት ኤርትራ 

ከሩሲያ ጋር ያላት ወዳጅነት እየተጠናከረ ሲሆን፣ 
ዩክሬን ላይ የፈጸመችውን ወረራ ተከትሎ በተባበሩት 
መንግሥታት ድርጅት ሩሲያን ደግፈው በይፋ ከቆሙ 
ጥቂት አገራት መካከል ኤርትራ አንዷ ናት።

የውጭ ጉዳይ ሚኒስትሩ ምጽዋ ዓለም አቀፍ 
አየር ማረፊያ ሲደርሱ በኤርትራው አቻቸው ኦስማን 
ሳሌህ፣ በፕሬዝዳንት ኢሳያስ አማካሪ የማነ ገብረአብ 
እና በከፍተኛ የአገሪቱ ባለሥልጣናት አቀባበባል 
ተደረገላቸዋል፡፡ 

የሩሲያው የውጭ ጉዳይ ሚኒስትር ኤርትራን ጎበኙ

ሰርጌይ ላቭሮቭ እና  ኢሳያስ አፈወርቂ

መጋቢ አዕምሮ
ማህበራዊ

አስናቀ ፀጋዬ

የፖለቲካ ውጥንቅጥ፣ የኑሮ ውድነት፣ በሽታ፣ 
ጦርነት፣ ስደት፣ መፈናቀልና ሌሎችም ተስፋ አስቆራጭ 
ሁኔታዎች በምድራችን እየበዙ መጥተዋል። የሕይወት 
ትግሉ በርትቷል። የኑሮ ውጣ ውረዱ አይሏል። የእርስ 
በርስ ፉክክሩና ፍትጊያው ጨምሯል። ገንዘብ አልበረክት  
ብሏል። ፍቅርም እንደዛው። እነዚህና መሰል ስንክሳሮች 
ብዙዎችን ተስፋ እያስቆረጡ ነው። ከመንገድም እያስቀሩ 
ነው።    

አንዳንዴ የትግላችን፣ የጥረታችን፣ የልፋታችን 
ውጤት መና የቀረ የሚመስልበት ጊዜ አለ። ውጥናችን 
ውሃ አልቋጥር፣ ጠብ አልል ሲለን፣ መንገዱ ሁሉ ረዥም፣ 
በሮች ሁሉ ዝግ፣ ጩኸቱ ሁሉ ሰሚ አልባ ሲመስለን 
በመጨረሻ የምንወስደው መፍትሄ ነገር አለሙን 
ሁሉ መተውና መሸነፍ ይሆናል። ከዚህ በኋላ አበቃ 
ማለት እንጀምራለን። እንኳን እኛ ቀርቶ ሌሎች እንኳን 
እንዳይበረቱ ‹‹እባክህ እኛም ብለነው ብለነው አቅቶን 
ነው›› እያልን ተስፋ እናስቆርጣቸዋለን። 

ነገር ግን ሰው መልፋት፣ መትጋት፣ መታገልና መሮጥ 
ያለበት የት ነው? ሰው ተስፋ መቁረጥ ያለበት የት ደረጃ 
ሲደርስ ነው? የመንገዱ ማለቂያው የት ነው? ውጤቱን ዛሬ 
ያላየነው ነገ ሁሉ ውጤት አልባ ሆኖ ሊቆጠር ይችላልን? 
በታሰበው ጊዜ ያልተደረሰበት ነገር ሁሉ ሊደረስበት 
የማይችል ነገር ነው ማለት ነው? መንገዱስ እኛ የያዝነው 
ብቻ ነው? በሌላስ መንገድ ሊሞከር አይቻልምን? ለመሆኑ 
ከማቆምና ከመቀጠል የትኛው ይመረጣል? ከማቆም ምን 
ይገኛል? የሚሉትና ሌሎች መሰል ጥያቄዎችን መመለስ 
ይገባል። 

ከተስፋ መቁረጥ በቀር የሚጓዝ ሰው ጊዜው ይረዝም 
ይሆናል እንጂ አንድ ቀን የሚፈልገው ቦታ ይደርሳል። 
የቆመ ሰው ግን እንኳንስ ወደሚፈልግበት ለመሄድ ይቅርና 
ወደተነሳበት ቦታም ተመልሶ አይደርስም። የሚታገል 
ሰው አንድ ቀን ያሸንፋል። የቆመ ሰው ግን ሳይማረክ 
እጁን ሰጥቷል። ደጋግሞ የሚያንኳኳ ሰው ከተኙት ሰዎች 
ውስጥ አንዱን መቀስቀሱ አይቀርም። ማንኳኳት ያቆመ 
ግን እንኳንስ ሊቀሰቅስ ቀርቶ እራሱም የተኛ ነው። 

የሚሄድ መኪና ጋራዥ ይደርሳል። የቆመ መኪና ግን 
ባለበት ይወላልቃል። ለማሸነፍ ትልቁ መፍትሄ አቋምን 
መቀየር ሳይሆን መንገድን መቀየር ነው። የተለያዩ ነገሮችን 
መሞካከር ሳይሆን አንድን ነገር በተለያዩ መንገዶች 
መሞከር ነው። የተለያዩ ነገሮችን ማየት ሳይሆን አንድን 
ነገር በተለየ አንግል ለማየት መቻል ነው። ተስፋ መቁረጥ 
ሳይሆን ማመንታትን መቁረጥ መቻል ነው። የምታገኘውን 
ሞት ከመመኘት የማታገኘውን ሕይወት በሚገባ መኖር 
መቻል አለብህ። 

ለዚህ አስረጂ የሚሆን አንድ ተረት እናንሳ፡- 

ሁለት እንቁራሪቶች አንድ ላይ ሆነው እየተጓዙ 
ነበር። አንዷ ቀጭን ሌላኛዋ ወፍራም። እንዳጋጣሚ 
ሆኖ በገረወይና የተሞላ ወተት አገኙና ተንሰፍሰው 
ገቡበት። ገብተውም በገረወይና ውስጥ ያለውን ወተት 
እስኪበቃቸው ድረስ ጠጡ። ሲጠግቡ መውጣት 
ፈለጉ። ይሁንና ገረወይናው ውስጡ ያዳልጥ ነበርና 
መውጣት አልቻሉም። እግራቸውን ባንቀሳቀሱ ቁጥር 
ወተቱ እያዳለጠ እዛው ይመልሳቸዋል። ከገረወይናው 
ለመውጣት ከጠዋት እስከማታ ሲሞክሩ ውለው 
ደከማቸው። በዚህም ድካም እንጂ ትርፍ አላተረፉም።

‹‹በምን ቀን ነው እዚህ ወተት ውስጥ የገባነው›› እያሉ 
ቀናቸውን ይርግሙ ጀመር። የሚያማክሩት ሽማግሌ፤ 
የሚማክሩት ባለሙያ በአካባቢያቸው አልነበረም። 
ወደኋላ ተጉዘው የሰሟቸውንና ያዩትን ነገሮች ሁሉ 
አስታወሱ ነገር ግን ለዚህ መፍትሄ ሊሆን የሚችል 
ነገር ማስታወስ አልቻሉም። ወደሰማይ ቢፀልዩ እንኳን 
ፀሎታቸው የተሰማ አልመስል አለ። አንዳች ፈጣን መልስ 
አላገኙምና በአካባቢያቸው የሚያልፉ ሰዎችም ሆኑ ሌሎች 
እንቁራሪቶች ድምፃቸውን ሰምተው ከማለፍ በቀር ዞር 
ብለው ሊያዩዋቸው አልፈቀዱም። አንዳዶቹም ከገረወይና 
ውስጥ የሚሰማው የእንቁራሪቶች ድምፅ ከተለመደው 
ውጭ ነው ብለው ለማሰብና ለመርዳት አልቻሉም። 

ወፍራሟ እንቁራሪት ተስፋ ቆረጠች። ‹‹በቃ ከድካም 
በቀር ያተረፍነው ነገር የለም፤ ለመውጣት መታገሉን 

ማቆም አለብን›› አለች። ቀጭኗ እንቁራሪት ግን ‹‹የለም! 
ከተስፋ መቁረጥ የምናገኘው ምንም ነገር የለም ተቀምጦ 
ከመሞት እየታገሉ መሞት፤ ተሸንፎ ከመሞት እያሸነፉ 
መሞት፤ እጅ ሰጥቶ ከመሞት እጅን አሰርቶ መሞት፤ 
አልችልም ብሎ ከመሞት እችላለሁ ብሎ መሞት የተሻለ 
ነውና ተስፋ መቁረጥሽን አቁሚ›› አለቻት። 

ወፍራሟ እንቁራሪትም ‹‹እስኪ ተመልከቺ ከጠዋት 
ጀምሮ ለፋን፤ የጠጣነው ወተት እንኳን እስኪጠፋ ድረስ 
ለፋን፤ ከሰማይም ሆነ ከምድር የደረሰልን አንዳች ሃይል 
የለም። የእኛም ድካም ውጤት አላመጣም። አንዳንድ ጊዜ 
የምናደርገው ሁሉ ቀልድ ይመስለኛል። ተምቦጫረቅን! 
ተምቦጫረቅን! ወይ በውሃ የሚቦጫረቁትን ልጆች 
አይነት ደስታ አላገኘን፤ ወይ ደግሞ ከዚህ ቦታ መውጣት 
አልቻልንም። ታዲያ የልፋታችን ዋጋ ምንድን ነው? እዚህ 
ቦታ መልፋታችንን እንኳን ያወቀለን የለም›› አለች። 

ቀጭኗ እንቁራሪትም ‹‹የሚረዳን ብናገኝም እንኳን 
የምንጠቀመው እኛ፤ ለመውጣት የምናደርገውን ተጋድሎ 
ካላቋረጥን ብቻ ነው።  ከልምድ መፍትሄውን የምናገኘው 
እኛ፤ ጥረታችንን ካላቋረጥን ብቻ ነው። አንድ ቀን ይህንን 
ችግር ልናሸንፍ የምንችለው እኛ እየጣርን ከቀጠልን ብቻ 
ነው›› ብላ መለሰችላት። 

‹‹ባለፈው ጊዜ አታስታውሺም ቅቤ ውስጥ የገቡት 
ሶስት እንቁራሪቶች ምን ሆኑ?›› አለቻት ወፍራሟ 
እንቁራሪት። ይህን ስትጠይቃት ጊዜ ወፍራሟ እንቁራሪት 
ለመውጣት የምታደርገውን ጥረት እያቋረጠች ነበር። 
‹‹ለምን የተሸነፉትን ትጠቅሻቸዋለሽ? ከተሸነፉት 
መማር ያለብን እኮ ለምን ተሸነፉ የሚለውን እንጂ 
የጥረት መጨረሻው መሸነፍ አይደለም። ሽንፈት 
እኮ ትምህርት አያስፈልገውም። ሽንፈት እኮ ልምድ 
አያስፈልገውም። ሽንፈት እኮ እውቀት አያስፈልገውም።  
ሽንፈት እጅን አጣጥፎ መቀመጥ ብቻ ይበቃዋል። 
ለሽንፈት ምሳሌ መጥቀስ አያስፈልግም። ሽንፈት ማለት 
በቀላሉ የሚደረስበት ነገር ነው። ሳትለፊ የምታገኚው 
ነገር ነው። ምሳሌ፣ አርአያ፣ ልምድ፣ እውቀት፣ ጥበብ 
የሚያስፈልገው ድል ብቻ ነው። ስኬት ብቻ ነው። እርሱ 
በቀላሉ ስለማይገኝ ካገኙት ሰው ልምድና ጥበብ መቅሰም 
ያስፈልጋል›› ብላ ነገረቻት። 

በዚህ ጊዜ ቀጭኗ እንቁራሪት ወተቱን በእግሯቿ 
መምታት አላቆመችም ነበር። እግሯ እየዛለ ወገቧ እየከዳት 
ቢመጣም ከወተቱ ላይ ተደግፋ ለመስፈንጠር ጥረቷን 
አላቆመችም። ወፍራሟ እንቁራሪት ቀጥላም ‹‹ይኸው 
አንቺ በመልፋት ላይ ነሽ ግን ምን አመጣሽ? ቢያንስ ተስፋ 

ቆርጬ ከድካሜ እፎይ ያልኩት እኔ አልሻልም?›› አለቻት። 
‹‹ፈፅሞ አትሻይም›› አለቻት ቀጭኗ። ‹‹እንዴት?›› አለቻት 
ወፍራሟ፤ ቀጭኗም ‹‹ቢያንስ እኔ ተስፋ አለኝ። አንቺ ግን 
የለሽም። እኔ በጥረት ውስጥ ደስታን አገኛለሁ አንቺ ግን 
በሀዘን ውስጥ ነሽ። ጥረት እኮ ባይሳካ እንኳን ደስታን 
ያጎናፅፋል። ከቁዘማና ከድብርት ነፃ ያወጣል። የሚጥር 
ስለነገ ያቆመ ስለትላንት ያስባል። የሚጥር ስለኑሮው 
ያቆመ ስለሞት ያስባል። በሩጫ ዓለም በመጀመሪያው 
ዙሮች ቀዳሚውም መጨረሻውም እኩል ናቸው። 
እንደውም አንዳንዴ ተሸናፊው ከአሸናፊው የተሻለ መስሎ 
የሚታይበት ጊዜ አለ። ግን ደወል ይደወላል። ያን ጊዜ 
አሸናፊውም ተሸናፊውም ይለያል። 

‹‹በይ አንቺ እቴ! አይሰለችሽ ቀጥይ እኔ ግን በቃኝ። 
አንዳች ነገር ጠብ ላይል ምን አለፋኝ! ምን አደከመኝ!›› 
አለቻት ወፍራሟ እንቁራሪት። ቀጭኗም ቀጠል አድርጋ 
‹‹ቢያንስ ቢያንስ ደክሞሽ ሳታስቢው መሞት እየቻልሽ 
እንዴት አይንሽ እያየ ሰጥመሽ ትሞቻለሽ›› አለቻት። 
ወፍራሟ ግን አቆመች። ቀስ በቀስ ወደታች መስመጥ 
ጀመረች። ቀጭኗ እንቁራሪት ልትረዳት ሞክራ ነበር። ነገር 
ግን ውፍራሟ ምንም ጥረት ስላላደረገች የእርሷ እርዳታ 
ውጤት ሊያመጣ አልቻለም። የሌላ ሰው እገዛ ውጤት 
የሚያመጣው የራስ ጥረት ካለ ብቻ ነው። አፉን ያልከፈተ 
ሰው ማጉረስ፤ ላለተነፈሰውም ሰው ቦነስ መስጠት 
አይቻልም። 

ወፍራሟ እንቁራሪት ቀስ በቀስ ወደወተቱ ስር 
ተነሸራታ ገብታ ሰጥማ ሞተች። ቀጭኗ እንቁራሪት ግን 
አሁንም ጥረቷን አላቋረጠችም በእግሯ አንዳች ነገር 
ለመቆንጠጥ እየሞከረች ትታገላለች። አንዳንድ ጊዜ 
የወፍራሟ ጓደኛዋ እንቁራሪት መፍትሄ ይሻላል እያለች 
ታስባለች። ግን ደግሞ የጓደኛዋን መሞትና የእርሷን መኖር 
ስታይና እንዲዚህ ማሰቧን ትቃወማለች። አንዳንድ ጊዜ 
ቆም ብላ ምን ሊመጣ እንደሚችል ታስባለች። ግን ምንም 
ነገር ታጣበታለች። ያን ጊዜ የምታደርገው ነገር ትክክል 
ይሁን ስህተት ማረጋገጥ ትቸገራለች። 

በእርሷና በጓደኛዋ መካከል ያለው ልዩነት የመሞቻው 
ጊዜ ይሆን ብላም ታስባለች። እንዲህ እያሰበች እግሯንም 
እያወናጨፈች ሌሊቱን በድካም አሳለፈች። እናም ነጋ። 
ከነጋም በኋላ እግሯን ማወናጨፏን መስፈንጠሪያዋን 
መፈለጓን ተያያዘችው። እኩለ ቀን ድረስ ምን የተፈጠረ 
አዲስ ነገር አልነበረም። እኩለ ቀኑ አለፍ እንዳለ 
እግሮቿን ስታወናጭፍ አንድ ነገር ነካች። ልቧ በደስታ 
ቀጥ ሊል ነበር። ‹‹ከየት ተገኘ? እስካሁን ድረስ እንዴት 
አላገኘሁትም›› አለች። ለካስ ላለፉት ሰዓታት ወተቱን 
በእግሯ ስትመታው ወተቱ ተንጦ ተንጦ ሄዶ ቅቤ ሆኗል። 
ያን ጊዜ እግሯ የሚረግጠው ነገር አገኘ። ቅቤውን ረግጣ 
ከገረወይናው ውስጥ ዘላ ወጣች። ‹‹ይብላኝ ተስፋ ቆርጦ 
ለሚያቆም እንጂ የጣረ አንዳች ነገር መውጪያ ያገኛል›› 
አለች ምድር ላይ ስትደርስ። 

ይህ ተረት ብዙ ያስተምራል።  ከመቆም ምንም 
አይገኝም። በቃኝ ብሎ ተስፋ ከመቁረጥ አንዳች ትርፍ 
የለም። ነገር ግን በጥረት ውስጥ ደስታና ጥንካሬ አለ። 
በጥረት ውስጥ ተስፋና አሸናፊነት አለ። ትጋት ከቁዘማና 
ከድብርት ነፃ ያወጣል። የሚጥር ስለነገ ያቆመ ስለትላንት 
ያስባል። የሚጥር ስለኑሮው ያቆመ ስለሞት ያስባል። 

ዛሬ ላይ የሚታዩ ነገሮች ሰዎችን ለጊዜው ተስፋ 
ሊያስቆርጡ ይችላሉ። የኑሮው ሁኔታ፣ ውጣውረዱ፣ 
እንግልቱ ሊያሰለች ይችላል። እዛም እዚም የሚደመጡ 
የሰዎች ሞት፣ ስደት፣ መፈናቀልና ሰቆቃ ያሳምማሉ። 
ሰላምና መረጋጋት መጥፋቱም እጅግ ተስፋ ሊያስቆርጥ 
ይችላል። ነገር ግን ከዛሬ ነገ ይሻላልና የነገውን ጥሩ 
ለማድረግ ዛሬ ላይ ተስፋ ማድረግ ያስፈልጋል። ተስፋ 
ከመቁረጥ ተስፋ ማድረግ ይሻላልና።  

እናም ወዳጄ ብትወድቅ ብተከፋም ያለኸውና 
የምትኖርበት እዚቹ ምድር ላይ ነው። ስለዚህ 
ተፍጨርጨርባት፣ ስራባት፣ እስከ መጨረሻው 
ጣር። መቼም መብቴ ብለህ ወደህ መርጠህ ወደዚች 
ምድር አልመጣህ። ምድሯም አንተን ለማኖር ምንም 
አልጠበባትም። ስለዚህ ወደዚች ምድር እስከመጣህ 
ድረስ የመጨረሻውን የሞት ፅዋ እስክትጎነጭ ድረስ 
በምድሯ ላይ ስራ። በተስፋ ህይወትህን አድስ ፡፡

ተስፋ ማጣት ለምን ?

የሚታገል ሰው አንድ ቀን 
ያሸንፋል። የቆመ ሰው ግን 
ሳይማረክ እጁን ሰጥቷል። 
ደጋግሞ የሚያንኳኳ ሰው 
ከተኙት ሰዎች ውስጥ አንዱን 
መቀስቀሱ አይቀርም። 
ማንኳኳት ያቆመ ግን 
እንኳንስ ሊቀሰቅስ ቀርቶ 
እራሱም የተኛ ነው

ፍሬሕይወት አወቀ

በወጣትነት ዕድሜው ድህነትን ለማሸነፍ ከላይ 
ታች ብሏል። የቤተሰቦቹ የገቢ መጠን የሚያኩራራ 
ስላልነበር የተለያዩ አማራጮችን መውሰድ ነበረበት። 
የተለያዩ ፍላጎቶቹን ለማሟላትም ወደ ሥራ ዓለም የገባው 
በአፍላነት እድሜው ነበር። ስኬትን አልሞ የተነሳው 
ይህ ወጣት ከ30 እስከ 40 ኪሎ ሜትር በእግሩ ተጉዞ 
ሠርቷል፤ ተምሯል። ብሩህና ፈጣን አዕምሮውን ተጠቅሞ 
ኑሮን ለማሸነፍ ገና በማለዳ የተነቃቃው ወጣት ዛሬ 
ረፋዱ ላይ ውጤታማ እየሆነ መጥቷል። አመሻሹም 
ያማረና የሰመረ እንደሚሆን ዕምነቱ የጸና ነው። 

‹‹ወጣትነት ትኩስ ኃይል ነው›› እንደሚባለው 
ትኩስ ኃይሉን አሟጦ በመጠቀም ውጤታማ መሆን 
የቻለው የዛሬው የስኬት እንግዳችን ወጣት ዳግም ጥበቡ 
ይባላል። በአዳማ ከተማ የሚገኘው የናፍሌት ሆቴል 
ባለቤት ነው። ተወልዶ ያደገው በኦሮሚያ ክልል አርሲ 
ባሌ ሮቤ ከተማ ሲሆን፣ የመጀመሪያ ደረጃ ትምህርቱንም 
በዚያው በባሌ ሮቤ ነው የተከታተለው። የሁለተኛ ደረጃ 
ትምህርቱን ደግሞ በአዳማ ከተማ በመከታተል በጥሩ 
ውጤት ማጠናቀቅ ችሏል። ተማሪም ሆኖ ኑሮን ለማሸነፍ 
የሚያስችለውን ገንዘብ የሚያገኝበትን መንገድ ነበር 
የሚያሰላስለው።   

ውጤታማ ተማሪ እንደነበር የሚያስታውሰው 
ወጣት ዳግም፤ በወቅቱም ወደ ዩኒቨርሲቲ የሚያስገባውን 
ጥሩ ውጤት ማስመዝገብ እንደቻለ ይናገራል።እርሱ ግን 
ወደ ዩኒቨርሲቲ መግባትን ምርጫው አላደረገም። ከዚያ 
ይልቅ በፍጥነት ሥራ ይዞ ገንዘብ የሚያገኝበትን መንገድ 
በመቀየስ ዕይታውን ወደ አላጌ የግብርና ኮሌጅ አደረገ። 
ኮሌጁ ለሶስት ዓመታት ያስተማራቸውን ተማሪዎች ወደ 
ሥራ የሚያሰማራ በመሆኑ ምርጫው ትክክለኛ ነበር። 
በአላጌ የግብርና ኮሌጅ ለሶስት ዓመታት ትምህርቱን 
ተከታትሎ እንዳጠናቀቀ የሀሳቡ ተሳክቶለት ደመወዝተኛ 
መሆን ችሏል። በወቅቱም በቦስት ወረዳ በአንድ የገጠር 
ቀበሌ የልማት ጣቢያ ውስጥ ሥራ መጀመሩንና የወር 
ደመወዙም 530 ብር እንደነበር ያስታውሳል። 

‹‹ከደሃ ቤተሰብ የተገኘው እንደመሆኔ የነበረኝ 
አማራጭ በቶሎ ገንዘብ ማግኘት ቢሆንም የማገኘው 
ገንዘብ ሕይወት የማይለውጥ እንደሆነ በመረዳቴ ብዙ 
እንድሞክር  አድርጎኛል›› የሚለው ወጣት ዳግም፤ 
አዋጭ የሆኑ የንግድ ሥራዎችን በማሰብ ያወጣና ያወርድ 
እንደነበርም ያስታውሳል። ከማሰብ ባለፈም ‹‹ጋን 
በጠጠር ይደገፋል›› እንዲሉ ኑሮን ለማሻሻልና ሕይወትን 
ለመለወጥ መማር የግድ መሆኑን በማመን ከሥራ ውጭ 
ቅዳሜና እሑድ ረጅም መንገድ በእግሩ ተጉዞ ለመማር 
ያደረገውን ጥረትም አጫውቶናል።

በወር ደመወዝ ሕይወትን ከመምራት በተጨማሪ 
የትምህርት ወጪ ሲጨመርበት ብዙ ርቀት መጓዝ 
አላስቻለውም። ሌሎች አማራጮችን ከመፈለግ 
ያልተቆጠበው ወጣት ዳግም፤ ለስኬት ጉዞው መሰረት 
የጣለ አንድ አጋጣሚ ተፈጠረለት። አዳማ ከተማ 
የረር ፋብሪካ አካባቢ የተለጠፈው ክበብ እናከራያለን 
የሚል ማስታወቂያ ነበር አጋጣሚውን የፈጠረው። 
ማስታወቂያውን ተከትሎ ዝርዝር ጉዳዮችን ለማወቅና 
ለመረዳት ጊዜ አላጠፋም። በወቅቱ ሥራውን መጀመር 
የሚያስችል ምንም አይነት ግብዓትና መነሻ ካፒታል 
ባይኖረውም  እድሉን ማሳለፍ እንዳልፈለገ ያስታውሳል።  

ለኪራይ የተዘጋጀው ክበብ ማብሰያና መመገቢያ 
ቁሳቁሶችን አሟልቷል። ይሁንና በወር ሁለት ሺ ብር 
ኪራይ ይጠይቃል። ለኪራይና ለሥራ ማንቀሳቀሻ የሚሆን 
በቂ የሆነ ገንዘብ እንደሌለው ቢያውቅም ተነሳሽነቱና 
ፍላጎቱ ስለነበረው አማራጭ በማፈላለግ በክበቡ 
ለመሥራት ወሰነ። ለክበቡ የተጠየቀውን ወርሃዊ ኪራይ 
በግማሽ ከፍሎ ቀሪውን ደግሞ እየሠራ መክፈል እንዲችል 
ትብብር በመጠየቅ ነበር ችግሩን ለመፍታት የሞከረው። 

ወደ ሥራው በገባ ጊዜ ታዲያ ከክበቡ ኪራይ በበለጠ 
ግብዓት አሟልቶ ምግብ አብስሎ ለተጠቃሚዎች 
ማቅረብ ትልቁ ፈተና እንደነበር ያስታውሳል። ማንኛውም 
ችግር መውጫ ቀደዳ ያለው መሆኑን የሚያምነው 
ወጣት ዳግም፤ ለዚህም መላ መዘየድ እንዳለበት አመነ። 
በመሆኑም ከክበቡ አጠገብ የነበረ የህግ ኢንስቲትዩት 
ኮሌጅን እንደ ወርቃማ ዕድል ተጠቅሞ የአድራሻ መረጃ 

የያዘ (ቢዝነስ ካርድ) በማዘጋጀት ለተማሪዎቹ በተነ። 
መዝገብ በማዘጋጀትም ከእያንዳንዱ ተማሪ መቶ ብር 
በድምሩ 30 ሺ ብር ሰብስቦ በብድር ሊመግባቸው 
ዝግጅቱን ያጠናቀቀው ወጣት ዳግም፤ የቢዝነስ ሥራውን 
በዚህ መልኩ ከሻይ ክበብ እንደጀመረ አጫውቶናል።

ሥራውን በጀመረበት ወቅትም ሌላ ወርቃማ 
ዕድል መጠቀም እንደቻለ ያጫወተን ወጣት ዳግም፤ 
በወቅቱ ወጣቶች ተደራጅተው በተለያዩ የሥራ ዘርፎች 
ተሰማርተው ከመንግሥት በሚያገኙት ድጋፍ ይሠሩ 
ነበር። ወጣት ዳግምም የዚሁ ወርቃማ ዕድል ተጠቃሚ 
በመሆን ሥራውን ማሳለጥ ችሏል። በጥቃቅንና አነስተኛ 
ኢንተርፕራይዝ ተደራጅቶ ባገኘው ፈቃድ ‹‹ፈለ ጅሬኛ›› 
በሚል መጠሪያ አነስተኛ ምግብ ቤት ከፍቷል። ‹‹ፈለ 
ጅሬኛ›› የሚለው የኦሮሚኛ ቃል ፍቺ የኑሮ መፍትሔ 
የሚል ሲሆን፤ መጠሪያውንም ያገኘው የቢዝነስ 
አጀማመሩን ከሚያውቁት ደንበኞቹ እንደሆነ ነው 
የሚናገረው።  

መንግሥት በሰጠው አራት በአራት በሆነች ኮንቲነር 
ውስጥ ወጣት ዳግም እራሱ እያበሰለና እያስተናገደ 
የምግብ ሥራውን አጣፍጦና አቀላጥፎ መሥራት በመቻሉ 
በአጭር ጊዜ ውስጥ ውጤታማ መሆን ችሏል። ከኮንቲነር 
በተጨማሪም በተለያዩ የመንግሥት የስብሰባ አዳራሾች 
የሻይ ቡና አገልግሎት በመስጠት ሥራውን እያሰፋ 
በመሄድ ከጥቃቅን ወደ መካከለኛ ኢንተርፕራይዝ 
ተሸጋግሯል። 

ወጣቱ፤ በ500 ብር መነሻ ካፒታል እንዲሁም 
በዕውቀት፣ በድፍረት፣ ከፍተኛ በሆነ ውስጣዊ ፍላጎትና 
ትጋት የጀመረው ቢዝነስ ወደ ትላልቅ ሆቴሎች 
ለመሸጋገርም አላዳገተውም። እናም በአዳማ ከተማ 
በተለያየ ምክንያት ሥራ ያቆሙ ትላልቅ ሆቴሎችን 
በመከራየት ሥራውን ማስፋፋት የቻለ ሲሆን፤ በዚህም 
ናፍሌት ሆቴል መወለድ ችሏል።

ናፍሌት ሆቴልን ከመገንባቱ አስቀድሞ በተለያየ 
ምክንያት የተዘጉ ሆቴሎችን በኪራይ ወስዶ የመሥራት 
ሃሳብ የመጣለት ወጣት ዳግም፤ በአዳማ ከተማ የሚገኙ 
ሁለት ትላልቅ ሆቴሎችን በመቶ ሃያ ሺ ብር እና በሁለት 
መቶ ሃምሳ ሺ ብር ተከራይቶ ሠርቷል። በዚህም የሆቴል 
ሥራውን ከማስፋፋት ባለፈ ሥራውን በጥልቀት የማወቅና 
ልምድ የመቅሰም አጋጣሚን ፈጥሮለታል። ከጊዜ ወደ ጊዜ 
የደንበኞቹን ቁጥርም እያበራከተ ለመንግሥትና ለግል 
ድርጅቶች ቢዝነስ ካርዱን አሰራጭቶ በማስተዋወቅ 
አድማሱን አስፍቷል። 

በሆቴል ኢንዱስትሪው እራሱን በሚገባ 
ያስተዋወቀው ወጣት ዳግም፤ ከ750 ሚሊዮን ብር በላይ 
ወጪ በማድረግ ቅንጡ የሆነውን ናፍሌት ሆቴል አዳማ 
ከተማ ላይ ገንብቷል። በአንድ ሺ 600 ካሬ ሜትር ስፋት 
ላይ ያረፈውና ሰባት ፎቆችን የያዘው ናፍሌት ሆቴል 
ለግንባታ ብቻ ሰባት ዓመታትን የፈጀበት መሆኑንም 
አጫውቶናል። 

ሆቴሉ ደረጃቸውን የጠበቁ 38 ክፍሎችን የያዘ ሲሆን 
በተለይም ለከፍተኛ ባለስልጣናትና ለአገር መሪዎች 
ቅንጡ ማረፊያ መሆን የሚችሉ ናቸው። ከመኝታ 
ክፍሎቹ መካከልም ሶስቱ የተለዩና ከፍተኛ ደህንነት 
ባላቸው መሳሪያዎች የሚጠበቁና በአይነታቸውም የተለዩ 
ናቸው። አዳማ ከተማ በኮንፍረንስ ቱሪዝም የምትታወቅ 
እንደመሆኑ ናፍሌት ሆቴልም ከሚሰጣቸው የሆቴል 
አገልግሎቶች መካከል ዋነኛው የኮንፍረንስ ቱሪዝምን 
መሰረት ያደረገ ነው። በዚህም በሆቴሉ ሶስተኛ ፎቅ 
ላይ ከሚገኘው ዋና አዳራሽ በተጨማሪ ሰባት የስብሰባ 
አዳራሾችን ይዟል። አዳራሾቹም በሺዎች የሚቆጠሩ 
ተሰብሳቢዎችን የመያዝ አቅም ያላቸው ከመሆናቸው 
በላይ እያንዳንዱ የስብሰባ አዳራሽ በድረገጽ (ኦንላይን) 
የሚገናኙበት ቴክኖሎጂም ተዘርግቶላቸዋል። 
በተጨማሪም በመሰብሰቢያ አዳራሾች ውስጥ ና 
ፕሮፌሽናል የሆኑ ዘመናዊ ካሜራዎች የተገጠሙ በመሆኑ 
ለጋዜጠኞች ምቹ እንደሆነ ወጣት ዳግም አጫውቶናል። 

በሆቴል ኢንዱስትሪ ውስጥ በትኩረት ለመሳተፍ 
እየሠራ መሆኑን የሚናገረው ወጣት ዳግም፤ ናፍሌት 
ሆቴል በፍራንቻይዝ የንግድ ስምምነት በተለያዩ የአገሪቱ 
ከተሞች ሆቴሉ ሥራ እንዲጀምር የማድረግ ሃሳብም 
አለው። ለዚህ የሆቴሉ መስተንግዶና አገልግሎት ከሌሎች 
መሰል የንግድ ዘርፎች የተለየ ሆኖ እንዲታወቅ የራሱን 
ባህል መፍጠር ችሏል።

‹‹ወደ ሆቴል ቢዝነስ ያመጣኝ ችግር ነው›› የሚለው 
ወጣት ዳግም፤ ድህነት የሚመጣው ካለመስራት ነው 
ብሎም ያምናል። ለዚህም ታዲያ ሰርተን መለወጥ 
የምንችልባት በተፈጥሮ የታደለች ውብ አገር ያለን ህዝቦች 
ነን፤ ዳቦ መሆን የሚችል አፈርና ከመልከአ ምድሩ ጋር 
የተስማማ የአየር ጸባይ ያለን በመሆኑ ሰርተን መለወጥና 
ድህነትን ማሸነፍ ይቻላል። ‹‹ሁሌም ቢሆን እችላለሁ 
በሚል ስሜት ካለን ከትንሹ ነገር መነሳትና ውጤታማ 
ለመሆን ጥረት ማድረግ ያስፈልጋል›› የሚለው ወጣት 
ዳግም፤ እርሱ ትንሽ ከተባለው ጥቃቅንና አነስተኛ 
ተደራጅቶ በመሥራቱ ብዙ እንደተማረ ነው የሚናገረው። 

ጥቃቅንና አነስተኛ የተለያየ ትርጉም ሊሰጠው 
ቢችልም፤ በውስጡ በርካታ ትሩፋቶችን አግኝቻለሁ 
በተለይም በጋራ መሥራት ትልቅ ቦታ ለመድረስ 
የሚያስችል አቅም እንዳለውና ከጥቃቅንና አነስተኛ 
ማትረፍ እንደቻለ ያነሳው ወጣት ዳግም፤ ‹‹እንቁላል 
ከሌለ ዶሮ እንደማይኖር ሁሉ፤ ጥቃቅን የሚባሉ ነገሮች 
ከሌሉ ትላልቅ የሚባሉ ነገሮች አይኖሩም›› በማለት 
ከዘርፉ ያገኘውን ጠቀሜታ አስረድቷል።  

ናፍሌት ሆቴል በአሁን ወቅት 150 ለሚደርሱ ዜጎች 
የሥራ ዕድል መፍጠር የቻለ ሲሆን በቀጣይም ለ15 ሺ 
ዜጎች የሥራ ዕድል የመፍጠርና ፔሮል ላይ ሲፈርሙ 
የማየት ሕልም እንዳለው ወጣት ዳግም አጫውቶናል። 
በተለይም ሆቴሉ የአገልግሎት አሰጣጡን ከፍ በማድረግ 
በራሱ ባህልና ስታንዳርድ ቀዳሚና ተጠቃሽ ሆቴል 
እንዲሆን እየሠራ መሆኑን በመግለጽ ይህንን ለማሳካትም 
በርትቶና ጠንክሮ መሥራት ብቻ በቂ ነው። ናፍሌት 
ሆቴልን በተለያዩ ከተሞች ከማስፋት ባለፈ በአፍሪካ 
ጭምር በሆቴል ቱሪዝም ተደራሽ የመሆን ዕቅድ ያለው 
እንደሆነም ተናግሯል።

ብዙ ሰዎች ባላቸው ነገር የሚረኩ በመሆናቸው ለላቀ 
ውጤት ሲተጉ አይታይም የሚለው ወጣት ዳግም፤ እርሱ 
ግን ደሃ ከሆነው አርሶ አደር ቤተሰብ የተገኘ መሆኑን 
ደጋግሞ ለራሱ በመንገር ድህነትን ለማሸነፍ ከፍተኛ 
ጥረት እንዳደረገ ይናገራል። በጥረቱም ዛሬ ከደረሰበት 
ስኬት ደርሷል። ድህነት በሥራ ይወገዳል ብሎ በማመን 
ሌት ተቀን የሚሠራ በመሆኑም ዛሬ ከደረሰበት የስኬት 
ከፍታ በላይ ነገ ከፍ እንደሚል በጽኑ ያምናል። 

ከ530 ብር ደመወዝ ተነስቶ ዛሬ በሆቴል ኢንዱስትሪ 
ውስጥ በመሳተፍ ደረጃውን የጠበቀ የሆቴል ባለቤት 
መሆን የቻለው ወጣት ዳግም፤ ቀድሞውኑ ከድህነት ጋር 
ተስማምቶ መኖርን አልፈቀደም። ከዛ ይልቅ ድህነትን ድል 
መንሳት የሚቻለው በሥራ መሆኑን አምኖ የወጣትነት 
ትኩስ አቅሙን አሟጦ ተጠቅሟል። ሙሉ ጊዜውንም 
ለሥራና ሥራ ብቻ አውሏል። በዚህም ውጤታማ መሆን 
ችሏል። ወጣቶችም ከዚህ ብዙ መማር ይችላሉ የሚለው 
ወጣት ዳግም፤ ‹‹ወጣቶች ማንኛውንም ሥራ ለመሥራት 
ብቁና ንቁ መሆናቸውን አውቀውና ተረድተው እችላለሁ 
በሚል ስሜት ከአነስተኛ ሥራ እንዲጀምሩ መክሯል።

በጥረቱ የሆቴል ኢንደስትሪውን የተቀላቀለው ወጣት 

‹‹እንቁላል ከሌለ ዶሮ 

እንደማይኖር ሁሉ፤ 

ጥቃቅን የሚባሉ ነገሮች 

ከሌሉ ትላልቅ የሚባሉ 

ነገሮች አይኖሩም››

ወጣት ዳግም ጥበቡ 



መሠረተ ልማት
ኢኮኖሚ

አዲስ ዘመን   ቅዳሜ ጥር 20  ቀን 2015 ዓ.ምገጽ 14

መላኩ ኤሮሴ

እየተባባሰ ለመጠው የግብርና ምርቶች ዋጋ መናር እና 
የኑሮ ውድነት የተለያዩ አባባሽ ምክንያቶች እንደ መንስኤ 
ይጠቀሳሉ። ለዚህም የግብርና ምርቶች ከአምራች አርሶ 
አደሩ እስከ ሸማቹ ያለው የግብይት ሰንሰለት እጅግ 
የተንዛዛ እና የተበላሸ መሆን በዋናነት ይጠቀሳል። 

በተለይም በአዲስ አበባ ከተማ ይህንን ችግር 
ለመቅረፍ የከተማ አስተዳደሩ በከተማዋ መግቢያ በሮች 
የግብርና ምርቶች ማከማቻ እና መሸጫ ማዕከላትን 
ለመገንባት ሲንቀሳቀስ ቆይቷል። በአሁኑ ወቅትም 
በከተማዋ ሶስት የግብርና ምርቶች ማከማቻ ማዕከላት 
በመገንባት ላይ ያሉት ለሚ ኩራ ወረዳ 02  (አያት 
ሳይት)፣ ለሚ ኩራ ወረዳ 05  (ሰሚት ሳይት) ፣ ኮልፌ 
ቀራኒዮ ወረዳ 7 (ቤተል ሳይት) አካባቢዎች ነው። 

በአዲስ አበባ ከተማ አስተዳደር የትላልቅ ፕሮጀክቶች 
ግንባታ ጽህፈት ቤት የግብርና ምርቶች ማከማቻና 
መሸጫ ማዕከላት ግንባታ አስተባባሪ ኢንጂነር ጉርሜሳ 
ረታ ለአዲስ ዘመን ጋዜጣ እንደተናገሩት፤ የለሚ ኩራ 
ወረዳ 2 እና የኮልፌ ቀራኒዮ ወረዳ 07 የግብርና ምርቶች 
ማከማቻ እና መሸጫ ማዕከላት ግንባታ ከተጀመረ ሁለት 
ወራት የሆነው ሲሆን፤ የፕሮጀክት ግንባታቸውም 20 
በመቶ ደርሷል። በለሚ ኩራ ወረዳ አምስት ውስጥ 
የሚገነባው ማዕከል ግንባታ ከተጀመረ ግን ገና ሶስት 
ሳምንት ነው። ለማዕከላቱ ግንባታም 6 ነጥብ 1 ቢሊዮን 
ብር ተመድቧል።

   እንደ ኢንጂነር ጉርሜሳ ማብራሪያ በአሁኑ ወቅት 
የፕሮጀክቶቹ አስቸጋሪና ከባዱ የመሬት ውስጥ ግንባታ 
ስራ በሁለት ወር ውስጥ በስኬት ተጠናቆ ወደ ቀጣይ 
የግንባታ ምራዕራፍ ተሸጋግሯል። ከመሬት በላይ የሚሰሩ 
ስራዎችም በመከናወን ላይ ናቸው። በቀን 16 ሰዓታት 
በመሥራት ፕሮጀክቱን ፈጥኖ ለማጠናቀቅም ጥረት 
እየተደረገ ነው።

ማዕከላቱ የምርቶች ማከማቻ፣ የጅምላና የችርቻሮ 
መሸጫዎች እንዲሁም የአስተዳደር ህንጻ ያላቸው 
ሲሆን፣ ህንጻዎቹ ከመሬት በላይ እስከ ሁለት ወለል 
ይኖራቸዋል። የማዕከላቱ የአስተዳደር ህንጻዎች 
ከመጀመሪያ ወለል በላይ ሁለት ወለሎች፣ ከመጀመሪያ 
ወለል በታች ደግሞ አንድ ወለል ይኖራቸዋል። የጅምላ 
እና  የችርቻሮ መሸጫ ህንጻዎች ደግሞ ከመጀመሪያ ወለል 
በታች በመሬት ውስጥ አንድ ወለልና ከመጀመሪያው 
ወለል በላይ ደግሞ አንድ ወለል እንዲኖረው ተደርጎ ነው 
በመገንባት ላይ ያለው። የማከማቻ ህንጻ ደግሞ  አንድ 
ወለል ይኖረዋል። 

ዘመናዊ የገበያ ማዕከላት ማሟላት ያለባቸውን 
ቴክኖሎጂዎች ይገጠማሉ። ቴክኖሎጂው በሙቀት 
የሚበላሹ ምርቶችን ለማቆየት፣ በቅዝቃዜ መቆየት 
የማይችሉትን ምርቶች ደግሞ ለማሞቅ የሚያስችል ነው። 
በተጨማሪም የደህንነት ካሜራ ይገጠማል። ዘመናዊ 
የመኪና ማቆሚያና ቆሸሻ ማስወገጃም  ይኖራቸዋል። 

የማዕከላቱ ግንባታ ሲጠናቀቅ አርሶ አደሮችና 
የህብረት ስራ ዩኒየኖች የተለያዩ የግብርና ምርቶችን 
በቀጥታ በገበያ ማዕከላቱ ውስጥ ለሚገቡ አከፋፋዮች 
በማቅረብ ይገለገላሉ። የከተማዋ ህብረተሰብም እና 
ቸርቻሪዎች በማዕከላቱ ውስጥ የሚቀርቡትን ጥራጥሬ፣ 
ፍራፍሬ፣ አትክልት፣ የእንስሳት ተዋጽኦዎች ለመገበያየት 
ያስችላቸዋል። እንዲህ ያሉ የማዕከል ውስጥ አገልግሎቶች 
የንግድ ሰንሰለትን በማሳጣር ያግዛሉ። የንግድ ሰንሰለቱ 
ሲያጥር በመሃል ያሉ በርካታ ቸርቻሪዎች በየደረጃው 
ትርፍ ለማግኘት የሚጨምሩትን ዋጋ ለመቀነስ ይረዳል። 
ህብረተሰቡ በተመጣጣኝ ዋጋ የግብርና ምርቶችን 
እንዲያገኝ ከማስቻሉም ባሻገር ሁሉንም ምርቶች በአንድ 
ቦታ እንዲያገኙ ምቹ ሁኔታ የሚፈጥር በመሆኑ የማዕከላቱ 
ፋይዳ ዘርፈ ብዙ ነው ብለዋል ኢንጂነር ጉርሜሳ።

የገበያ ማእከላቱ ግብርና ውጤቶችን በወቅቱ 
በማቅረብ የአቅርቦት ችግር እንዳይፈጠር በማድረግ 
የከተማውን ነዋሪ ከኑሮ ውድነት ጫና መታደግ 
ከማስቻሉም ባሻገር አምራቹም ምርቱን በተመጣጣኝ 

ዋጋ ለማዕከላቱ በማቅረብ ተጠቃሚ እንደሚሆንም 
ገልፀዋል።

የፕሮጀክቱን ዲዛይን እና ግንባታ ተቋራጩ ራሱ 
እየሰራ መሆኑን የጠቆሙት ኢንጂነር ጉርሜሳ፤ ዲዛይን 
እየተደረገ የግንባታ ሥራው ከስር ከስር እየተፋጠነ 
መሆኑን አመልክተዋል። የፕሮጀክቱን ዲዛይን እና 
የግንባታ ሥራ እያከናወነ ያለው አንድ መስሪያ ቤት 
እንደሆነም ገልጸዋል። የፕሮጀክቱን የግንባታ ጥራት 
ለመቆጣጠር እና ፕሮጀክቱ የዋጋ ጭማሪ እንዳያመጣ 
ምቹ ሁኔታ መፍጠሩንም ጠቁመዋል።

ኢንጂር ጉርሜሣ እንደገለጹት፤ የማዕከላቱ ግንባታ 
ለ1 ሺህ 500 ሰዎች የስራ እድል ተፈጥሯል። ፕሮጀክቱ 
በአገር በቀል ድርጅት እየተሰራ ሲሆን፣ ሙሉ በሙሉ 
ኢትዮጵያውያንን ያሳተፈ ነው። በስሩ ንዑስ ተቋጮችን 
ቀጥሮ እያሰራም ይገኛል። ከስሩ ያሉት ሰራተኞች 
የተለያዩ ቴክኖሎጂዎችን እና እውቀቶችን እየቀሰሙ 
ናቸው። ፕሮጀክት ለሀገር በቀል ድርጅት የተሰጠበት 
አንዱ ምክንያት የአገር በቀል ድርጅት አቅም ለማሳደግ 
እንዲሁም በፕሮጀክቱ የሚሰሩ ኢትዮጵያውያን 
ልምዳቸውን እንዲያሳድጉ ነው። የገበያ ማዕከላቱ 
ተጠናቅቀው አገልግሎት መስጠት ሲጀምሩ ለ30 ሺህ 
ሰዎች የስራ ዕድል በመፍጠርም የሥራ አጥነትን ችግር 
በመቅረፍ ሚና ይኖረዋል። ለፕሮጀክቱ ትልቁ ተግዳሮት 
የሲሚንቶ እጥረት ነው ያሉት ኢንጂነር ጉርሜሳ፤ ችግሩን 
ለመቅረፍ የከተማ አስተዳደሩ የበኩሉን ጥረት እያደረገ 
መሆኑን ጠቁመዋል።

ከዚህ ቀደም በኢትዮጵያ የግንባታ ዘርፍ ውስጥ 
ይስተዋሉ ከነበሩ ክፍተቶች አንዱ ሴቶችን የማያሳትፍ 
መሆኑ ነው የሚሉት ኢንጂነር ጉርሜሳ የግብርና ምርቶች 
ማከማቻና መሸጫ ማዕከላት ላይ ችግሩን መቀነስ መቻሉን 
ጠቁመዋል። በማዕከላቱ ግንባታ ላይ እየተሳተፉ ካሉት 
መካከል እስከ 30 በመቶ የሚሆኑት ሶቶች መሆናቸውን 
ጠቁመዋል።

የማከማቻ እና መሸጫ ማዕከላቱን ኦሊድ ግሩፕ 
የተሰኘ ሀገር በቀል የግንባታ ተቋራጭ ድርጅት እያካሄደ 
የሚገኝ ሲሆን የግንባታ ተቋራጩ የኮልፌ ሳይት ፕሮጀክት 
ማናጀር  አቶ ሙሉጌታ እንደሚሉት፤ ተቋራጩ ሳይቱን 
ከተረከበበት ቀን አንስቶ ወዲያው ለግንባታው አስፈላጊ 

የሆኑ ማሽነሪዎችን እና የሰው ሃይል በማምጣት ወደ ስራ 
መግባቱን ገብቷል። 

ፕሮጀክቱ በተያዘለት ጊዜ ጥራቱን በጠበቀ መልኩ 
ለማጠናቀቅ ከፍተኛ ርብርብ እየተደረገ ነው የሚሉት 
ሙሉጌታ ዲዛይኑን እና የግንባታ ስራው ጎን ለጎን 
እየተካሄደ መሆኑንም አብራርተዋል። ፕሮጀክቱን 
በተያዘለት የጊዜ ገደብ ለማጠናቀቅ በሁለት ፈረቃ 
በቀን 16 ሰዓታት እየተሰራ መሆኑን ነው ያመላከቱት። 
ከዚህ ቀደም 16 ሰዓት የመስራት ልምድ የሌላቸው 
ንዑስ ተቋራጮች ጭምር በቀን 16 ሰዓት የመስራት 
ባህል እያዳበሩ መሆናቸውን ጠቁመዋል። የስራ ባህልን 
በመቀየር ረገድ ከፍተኛ ስራ እየተሰራ እንደሆነም 
አመልክተዋል። በፕሮጀክቱ ውስጥ የሚሰሩ ወጣቶች 
የስራ ልምድ እየቀሰሙ እንዲሄዱ አስፈላጊው ጥረት 
እየተደረገ መሆኑንም ገልጸዋል። 

እየተገነቡ ያሉ የገበያ ማዕከላት የግብርና ምርቶች 
በተመጣጣኝ ዋጋ ለከተማው ነዋሪ እንዲቀርብ 
ከማስቻሉም ባሻገር ዘመናዊ የቆሻሻ ማስወገጃ ሥርዓት 
ያለው በመሆኑ ከዚህ ቀደም የግብርና ምርቶች መሸጫ 
አካባቢዎች ይታይ የነበረውን የንጽህና ጉድለት ችግሮች 
እንዳይኖሩ የሚያደርግ ነው። በፒያሳ አካባቢ በነበረው 
የአትክልት ተራ እንዲሁም በቅርብ ዓመታት ወደ ስራ 
የገበው ጋርመንት አካባቢ የሚገኘው የገበያ ማዕከሉ 
ውስጥ የሚስተዋለው አይነት የንጽህና ችግሮች እንዳይኖር  
በጥንቃቄ እየተሰራ ነው ብለዋል።

እንደ ፕሮጀክት ማነጀሩ ማብራሪያ፤ ፕሮጀክቱን 
በመገንባት ሂደት ውስጥ የሲሚንቶ እጥረት ትልቁ 
ችግር ሆኗል። በሲሚንቶ እጥረት ምክንያት ፕሮጀክቱ 
እንዳይጓተት የተለያዩ አማራጮችን በመጠቀም 
ግንባታውን እያፋጠነው ይገኛል። ከአማራጮቹ አንዱ 
ከኤጀንሲዎች ሲሚንቶ በመግዛት ግንባታውን እያከናወነ 
ነው። 

የክፍለ ከተማና የወረዳ አስተዳደር መዋቅሮችም 
ግንባታው እንዲፋጠን የጥበቃ ሃላፊነት በመወጣት፣ 
ኤሌክትሪክና ውሃ ችግሮች እንዲቀረፉ በማድረግ 
ከተቋራጩ ጋር እጅና ጓንት ሆነው እየሰሩ ነው ያሉት 
ማናጀሩ፤ ለዚህም ምስጋና አቅርበዋል። ለግንባታው 
አስፈላጊ የሆኑ ነገሮችን በማመቻቸት ረገድ እያሳዩ ያለውን 

መልካም ተግባር አጠናክረው እንዲቀጥሉ ጠይቀዋል።
የአማካሪ ድርጅት ተቆጣጣሪ መሃንዲስ በበኩላቸው 

ለፕሮጀከቱ በተገባው ውለታ መሰረት ሰርቶ ለማጠናቀቅ 
በእቅድ የተቀመጠ መርሃ ግብር በመቅረፅና እና ቅንጅታዊ 
አሰራር በመፍጠር በሁለት ፈረቃ እየተሰራ መሆኑን 
አስታውቀዋል። ከግንባታ ጥራት ጋር ተያይዞ ምንም 
አይነት ክፍተት እንዳይኖር ከፍተኛ ጥንቃቄ እየተደረገ 
መሆኑንም አንስተዋል።

በፕሮጀክቱ የስራ እድል ከተፈጠረላቸው ወጣቶች 
መካከል ዮሴፍ ሲሳይ አንዱ ነው። ዮሴፍ የሲቪል 
ምህንድስና ምሩቅ ሲሆን፤ ከዚህ ቀደም የስራ እድል 
በማጣቱ ከተማረበት ሙያ ጋር በማይገናኝ ስራ ላይ 
ተሰማርቶ እንደነበር ተናግሯል። የግብርና ምርቶች 
ማከማቻና መሸጫ ፕሮጀክት ግንባታ መጀመሩን ተከትሎ 
የተፈጠረውን ስራ እድል በመጠቀም በተማረበት 
የምህንድስና ዘርፍ ለመስራት ምቹ ሁኔታ ተፈጥሮለታል። 
በኮልፌ ማዕከል ውስጥ በምህንድስና ዳታ ሰብሳቢ ጀማሪ 
መሃንዲስ ሆኖ በመስራት ላይ ይገኛል። 

በግንባታ ሳይቱ ውስጥ ያለውን አጠቃላይ ዳታ 
እየሰበሰበ ለትላልቅ ፕሮጀክቶች ጽህፈት ቤቶች 
ኢንጂነሮች ያቀርባል። የጽህፈት ቤቱ ኢንጂነሮች 
የሚወስኗቸው ውሳኔዎች በነዚህ መረጃዎች ላይ 
ተመርኩዞ የሚወሰን ነው። በሜጋ ፕሮጀክት ውስጥ 
መስራት ለኔ ትልቅ እድል ነው የሚለው ዮሴፍ በተለይም 
በተማረበት የሙያ ዘርፍ ስራ እድል በማግኘቱ በጣም 
ደስተኛ መሆኑንም ተናግሯል። እስካሁን ድረስ በርካታ 
እውቀት መቅሰም መቻሉንም ጠቁሟል።

በዚህ ሜጋ ፕሮጀክት ውስጥ የስራ እድል 
የተፈጠረለት ሌላኛው ወጣት ደምሴ ዋቤ  ነው። 
ወጣት ደምሴ በፊት የጉልበት ሰራተኛ ሆኖ በኢትዮጵያ 
ኮንስትራክሽን ስራዎች ድርጅት ውስጥ ይሰራ ነበር። 
አሁን ደግሞ በኮልፌ ሳይት የግብርና ምርቶች ማከማቻና 
መሸጫ ማዕከል ግንባታ ውስጥ ጠራቢ ሆኖ በመስራት 
ላይ ይገኛል። ደምሴ እንደሚለው፤ በኢትዮጵያ 
ኮንስትራክሽን ስራዎች ድርጅት ውስጥ በቀን 150 
ብር እየተከፈለው ይሰራ የነበረ ሲሆን፤ በአሁኑ ወቅት 
በግብርና ምርቶች ማከማቻና መሸጫ ማዕከል ግንባታ 
ፕሮጀክት ውስጥ 200 ብር እየተከፈለው ነው። ይህም 
ለሱ ትልቅ ለውጥ እንደሆነ ተናግሯል። 

ዘመናዊ የግብርና ምርቶች ማከማቻና መሸጫ ማዕከላት 
ግንባታ በአዲስ አበባ

የማዕከላቱ ግንባታ ስራ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22 

ዋና አዘጋጅ
አንተነህ ኃ/ብርሃን ወ/መድህን

ንፋስ ስልክ ላፍቶ ክ/ከ
ወረዳ 06

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   

ነፃ
 

ሃሳ
ብ

ከስኬቶቻችንም ከውድቀቶቻችንም እንማር!

ለአንድ ሀገር ሁለንተናዊ ዕድገት መረጋገጥ የምሁራን ሚና የማይተካ ነው። ምሁራን ለዘመናት ያካበቱት 
ዕውቀትና ልምድ በመጠቀም የጨለመውን በማብራት፤ የጎበጠውን በማቃናት፤ የተበላሸውን በማስተካከል ሀገርና 
ሕዝብን ወደ ተቃናው መንገድ የመምራት ኃላፊነት አለባቸው።

   በተለይ እንደ ኢትዮጵያ ባሉ በተደራራቢ ችግሮች ለሚፈተኑና አዲስ የብልጽግና መንገድን ለሚሹ ሀገራት 
ምሁራን መልካም ተምሳሌት ሆነው መጪውን ጊዜ ማሳመር ይችላሉ። ኢትዮጵያም ከእነዚህ ድንቅ ልጆቿ 
የምትፈልገውም ሸክሟን የሚያቀሉላትና ችግሮቿን የሚጋሩላትን  የመፍትሄ ሃሳቦችን ነው።

ኢትዮጵያ በተፈጥሮ ሀብቶች የታደለች፤ በታሪክ የበለጸገች፤ በጀግንነቷ የተመሰገነች፤ በአብሮ መኖር ዕሴቷ 
የታወቀች የነጻነት ሀገር ብትሆንም በዚያው ልክ  የርስ በርስ ጦርነት የማያጣት፤ በተለያዩ ጉዳዮች የምትታመስ፤ 
የተፈጥሮ ሀብቷን መጠቀም ተስኗት በድህነት አረንቋ የምትናጥና የሀብታም ድሃ ሆና የኖረች ሀገር ነች። ስለዚህም 
በሁለት ተቃርኖ መሃል የምትገኘው ሀገር ከታቃርኖዋ ገላግሎ አዲስ የእድገት ጎዳና  መጓዝ ትፈልጋለች። ይህንን 
አዲስ ጎዳና በማመላከት ረገድ ደግሞ ምሁራንን የሚስተካከል የለም።

ምሁራን በዕለት ተዕለት ስራቸው ተማሪዎችን ከማነጽ ባሻገር ሀገር የተጋረጠባትን ችግር እንድትሻገር መፍትሄ 
በማመላከት ጭምር የማይተካ ምሁራዊ ሚና አላቸው። ኢትዮጵያ ደግሞ በዚህ ወቅት በተፈራረቁባት ዘርፈ ብዙ 
ችግሮች ትከሻዋ የዛለ፤ ወገቧ የጎበጠ በመሆኑ አለሁልሽ የሚሏት የተማሩ ከልጆቿን የምትሻበት ወቅት ላይ ትገኛለች። 
ኢትዮጵያ የተጋረጠባት ችግር ከኢኮኖሚ አልፎ የሉዓላዊነት ተግዳሮት መሆኑንም መረዳት ከምሁራን የተሰወረ 
አይደለም።

ኢትዮጵያ በተዛባ ትርክት ከአንድነት ይልቅ ወደ ልዩነት ስታመራ ቆይታለች። ከአብሮ መኖር ይልቅ ልዩነት፤ 
ከመደማመጥ መጯጯህን፤ ከጋራ ብልጽግና ይልቅ  ጥሎ ማለፍ ፤ ከእውነት ይልቅ ውሸት ባህል እንዲሆን ታቅዶ 
ተሰርቶባታል። ይህ መጥፎ ባህል ደግሞ    ድህነትና ጉስቁልናን ከማስፋፋቱም ባሻገር እንደ ሀገር አብሮ ለመዝለቅ 
እንቅፋት መሆኑ አልቀርም። ስለዚህም ከምሁራን እነዚህ ለዓመታት የተዘሩ እሾክና አሜካላዎች የሚነቀሉበትንና 
መጪው ትውልድም በተረጋጋ ሀገር ውስጥ እንዲኖር መፍትሄ ማመላከት ይጠበቃል።

ባለፉት ሁለት ዓመታት ኢትዮጵያ ደም አፋሳሽ በሆነ ጦርነት ውስጥ አልፋለች። በጦርነቱ ምክንያትም በርካታ 
ሰብአዊና ቁሳዊ ውድመት ደርሷል። የሀገር ገጽታም ጎድፏል። ስለሆነም ምሁራን በሀገሪቱ ዘላቂ ሰላም እንዲሰፍንና 
የተጀመረውም ሀገራዊ ምክክክር ግቡን እንዲመታ የበኩላቸውን ጥረት ማድረግ ይኖርባቸዋል። በአንዳንድ 
መገናኛ ብዙኃንና በግብረ አበሮቻቸው ሲጎድፍ የቆየውን የኢትዮጵያን ገጽታ የማስተካከልና ኢትዮጵያ ለቱሪዝምና 
ኢንቨስትመንት ምቹ የሆነች ሀገር መሆኗን ማሳየትም የምሁራን አንዱ የትኩረት አቅጣጫ መሆን ይኖርበታል።

በአጠቃላይ ኢትዮጵያ የምሁራንን አስተዋጽኦ የምትፈልግበት ወሳኝ ወቅት ላይ ትገኛለች። ስለዚህም ምሁራን 
ያላቸውን ሚና በመረዳት  ለሀገር ዕድገት፣ ሉዓላዊነት እና ሰላም መረጋገጥ የበኩላቸውን አስተዋፅዖ  ሊያበረክቱ 
ይገባል። በተለይም እዚህም እዚያም የሚነሱ የጸጥታ ችግሮች በዘላቂነት መፍትሄ እንዲያገኙና የተጀመሩ የልማት 
ውጥኖች ፍሬ እንዲያፈሩ በማስቻል ረገድ ምሁራን ሀገራዊ ግዴታቸውን ሊወጡ ይገባል!

ምሁራን ለሀገራዊ ፈተናዎች ተጨባጭ 
መፍትሄዎችን ማምጣት ይጠበቅባቸዋል!

መላኩ ኤሮሴ

በሰላም ድርድር የተቋጨውና በሰሜኑ የአገራችን 
ክፍል ተፈጥሮ የነበረው ጦርነት አገሪቱን ብዙ ዋጋ 
አስከፍሏት አልፏል። ጦርነቱ ያስከፈለንን ውድ 
ዋጋ ለጊዜው እናቆየውና ከጦርነቱ ሊወሰድ የሚገባ 
ትምህርት ላይ እናተኩር። ከጦርነቱ ሦስት ቁልፍ 
ትምህርቶች ሊገኝ ይችላል ብዬ አስባለሁ። አንደኛው 
ኢትዮጵያ ከሚታሰበው በላይ ጠንካራ እና ችግሮችን 
ተቋቁማ መሻገር የምትችል አገር መሆኗን ነው። 
ኢትዮጵያ ብዙ ተግዳሮቶችን ተቋቁማ የመሻገር 
አቅም ያላት አገር መሆኗ ከመቼውም አጋጣሚ በላይ 
ለወዳጅም ለጠላትም ግልጽ የሆነበት ነው። ብዙዎች 
አገሪቱ ከአውዳሚው ጦርነት በኋላ አንድነቷ ተጠብቆ 
የመዝለቅ ዕድል አይኖራትም በሚል ስጋታቸውን 
ሲገልጹ ነበር። የአንዳንዶቹ ስጋት ከቅን ልቦና 
የመነጨ ሲሆን የአንዳንዶቹ ግን ፖለቲካ የተጫነው 
ምኞት ነበር። የሆነው ሆኖ የአገሪቷን የወደፊት ዕጣ 
ፈንታ ለመገመት የተቸገሩ በርካቶች ነበሩ። አገሪቱ 
ከነበረችበት ሁኔታ አንጻር እንዲህ ዓይነት ግምቶች 
መኖራቸው የሚደንቅ አይደለም።

አገሪቱ ችግሮችን የመቋቋም አቅም ባይኖራት 
በአገሪቱ ላይ በስውር እና በግልጽ  ተከፍቶባት 
የነበረውን መደበኛ ጦርነት፣  የሀሰት መረጃ 
ስርጭት እንዲሁም የኢኮኖሚ ጫና፤ ተቋቁማ 
ልትሻገር ባልቻለች ነበር። ይህ የአገሪቱ ችግሮችን 
ተቋቁሞ የመሻገር አቅም በቀላሉ የተገኘ አይደለም። 
ኢትዮጵያውያን ለዘመናት በደስታና በኀዘን የገነቡት 
በሚሊዮኖች በሚቆጠሩ ማህበራዊ መስተጋብሮች እና 
በኢኮኖሚያዊ ትስስሮች ውጤት እንጂ።

ሁለተኛው ኢትዮጵያ ሁልጊዜም በዋናነት 
የምትፈተነው እና የምትሞከረው በውስጣዊ ፈተናዎች 
መሆኑን ትምህርት ሊወሰድ ይገባል። ውስጣዊ ችግሮች 
በአግባቡ መፍትሄ ሳያገኝ ሲቀር የአገሪቱ ተጋላጭነት 

ከፍ እንደሚል ትልቅ ትምህርት የሚሰጥ ነው። 
በአገሪቱ ውስጥ የሚገኙ የቡድኖች እና ጥቅሞች በአገረ 
መንግሥቱ ወይም በሌሎች ቡድኖች  የተያዘበትን 
መንገድ በጥርጣሬ ዓይን መመልከት ሲጀምሩ አገሪቱ 
ለግጭት ብሎም ለእርስ በርስ ጦርነት ተጋላጭ ልትሆን 
እንደምትችል በታሪክ ተደጋግሞ ታይቷል። 

በንጉሡ እና በደርግ ዘመን የቡድኖች በተለይም 
ከብሔሮች መብት ጋር ተያይዞ ይነሱ የነበሩ ጥያቄዎች 
በወቅቱ ምላሽ አለማግኘታቸው በብሔር የተደራጁ 
ኃይሎች ሕዝቡን ማታገያ ምክንያት እንዲያገኙ፣ 
ብሔር እንደ መሣሪያ የተጠቀሙ ቡድኖች መንግሥትን 
ገርስሰው የራሳቸውን መንግሥት እስከ መመስረት 
የደረሰ ምቹ ሁኔታን ፈጥሮላቸዋል። በወቅቱ እነዚህን 
ቡድኖች ማታገያ ማሳጣት ቢቻል ዛሬ ኢትዮጵያ በዚህ 
ሁኔታ ውስጥ ላትገኝ ትችል ነበር። በተመሳሳይ በ2010 
ዓ.ም ሪፎርም የተካሄደው  ለውጥ በኢትዮጵያ ታሪክ 
መሠረታዊ ለውጥ ቢያመጣም ለውጡን በሙሉ ልቡ 
ያልተቀበሉ ቡድኖች ለውጡ መጣብኝ በሚል ስሜት 
ውስጥ በመግባቱ አገሪቱ በብረቱ እንደትፈተንና ውድ 
ዋጋ እንድትከፍል አስገድዷታል።

ስለሆነም በቀጣይ አገሪቱ የሚያጋጥማትን 
መሰል ተግዳሮቶችን ለመከላከል በቡድኖች ውስጥ 
የሚፈጠረውን ጥርጣሬ ለማስወገድ የሚችል 
ዴሞክራሲያዊ መርህና ተግባር ላይ የተመሠረተ 
ሥርዓት ለመገንባት መትጋት ያስፈልጋል። የሕግ 
የበላይነት፣ ግልጽነትን እና ተጠያቂነት የመሳሰሉ 
የዴሞክራሲ መርሆዎች ላይ የተመሠረተ ሥርዓት 
መመስረት ከተቻለ የቡድኔ መብት አልተከበረም 
ብሎ የሚያስብ ኃይል የሰላማዊ ትግል አማራጭን 
እንዲመርጥ ምቹ ሁኔታን ይፈጥራል። ብሎም የቡድኔ 
መብት ሊነካብኝ ነው በሚል ምክንያት ማህበራዊ 
መሠረቱ ለጥፋት የሚያነሳሳ እና ነፍጥ አንግቦ ጫካ 
የሚወርድ ኃይል እንዳይኖር መንገድ ይዘጋል።  
በአሁኑ ወቅት የሕግ የበላይነት፣ ግልጽነት እና 

ተጠያቂነት የሰፈነበት ሥርዓት ለመገንባት መንግሥት 
የሚያደርገው ጥረት መጠናከር አለበት። የሕግ 
የበላይነት፣ ግልጽነት እና ተጠያቂነት ላይ መሠረቷን 
የጣለች አገር መገንባት መቻል አገሪቱ ከዚህ በፊት 
ያጋጠማት ዓይነት አደጋዎችን ቀድሞ ለመከላከል 
መፍትሄ ሊሆን ይችላል።

  በሦስተኛ ደረጃ ወጣት ኢትዮጵያውያንን 
የአገራቸው ራዕይ ተጋሪ እና ባለቤት ማድረግ 
ያስፈልጋል። አገራችን በአንድ በኩል የአኩሪ ታሪኮች 
ባለቤት ናት። በሌላ በኩል የአገሪቱ ታሪክ በበርካታ 
ፈታኝ እና አከራካሪ ክስተቶችም የተሞላ ነው። ለዚህም 
የአገሪቱን ታሪክ ከጥላቻ አራማጆች ነፃ መውጣትና 
በጋራ ጉዳዮች ላይ ማተኮር አለበት። ታሪክን 
የሚያጣምሙ እና ለማግለል ጥረት የሚያደርጉት 
አካላት ራሳቸው ገሸሽ መደረግ አለባቸው። የውድቀት 
ታሪክን ብቻ እያስታወሱ ማላዘንና ቂም እየፈጠሩ 
ሕዝብን ማጋጨትም ሊቆም ይገባል። በሌላ በኩል 
በአንጸባራቂ ታሪክ ብቻ ወደ ፊት በማምጣት ትውልዱ 
የታሪክ እስረኛ እንዲሆንና ዛሬ ላይ ጠንክሮ እንዳይሰራ 
ማድረግም ተገቢ አይደለም። የውድቀት ታሪክን ብቻ 
ማጉላትም ሆነ የስኬት ታሪኮችን ብቻ እየመረጡ 
ማዜም ፋይዳው እምብዛም ነው። ከድክመት መማር 
እና ጠንካራውን ማስቀጠል ይገባል። ወጣቱ  ትውልድ 
ያለፈው ትውልድ ያበላሻቸውን ነገሮች  ማስተካከል 
እና ያለፈው ትውልድ ያሳካቸው ስኬቶች ትሩፋቶች 
ላይ ሊኮራ ይገባል። ያለፈው ትውልድ ያበላሻቸውን 
እያስተካከሉ እና ያሳካቸው ስኬቶች ላይ እየኮሩ በዚያ 
ላይ ተጨማሪ ታሪኮችን እየሠሩ መሄድ ካልቻሉ 
ወቅታዊውን እና የወደፊት ፈተናዎችን እየተሻገረች 
የምትቀጥል አገር በጽኑ መሠረት ላይ ለመገንባት 
አዳጋች ይሆናል። ስለሆነም በስኬቶቻችን ኮራ ብለንና 
ሌሎች አሁናዊ ስኬቶችን ጨምረንባቸው እንዲሁም 
ካለፉ ህጸጾቻን ተምረን አገራችንን በብልጽግና መንገድ 
ማራመድ ይጠበቅብናል። 

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

ያለወንጀል  የተቀጡ ነፍሶች
ሰላማዊት ውቤ

ህፃን ሰሚራ አልሃጂ በቃሊቲ የሴቶች ማረሚያና 
ማረፊያ ቤት ከእናቷ ጋር ነው የገባችው። የሕግ ታራሚ 
እናቷ ሣራ ተሰማ እንደምትለው ስትገባ 14 ዓመቷ ነበር። 
እሷ ኬኒያ ላይ በሕገወጥ የሰዎች ዝውውር ወንጀል 
በኢንተርፖል ስትያዝ  ሰሚራም በትውልድ ኢትዮጵያዊ 
በመሆኗ ከእናቷ ጋር ወደ ኢትዮጵያ መጣች። ባልሰራችው 
ወንጀልም ማረሚያ ቤት ወረደች።

በማረሚያ ቤት ውስጥ ሰሚራ እናቷ ያየችውን 
መከራና ስቃይ በሙሉ አይታለች። እናቷ ባጠፋችው 
ጥፋት በግርፊያ ስትቀጣ የልጅ ነገር ሆኖባት ለምን እናቴን 
ትገርፏታላችሁ ብላ በማልቀሷ ከእናቷ የማይተናነስ 
ግርፊያ ቀምሳለች። በማዕከላዊ እሷም እንደ እናቷ 
ባላጠፋችው ጥፋትና ባልሰራችው ወንጀል ከሰውነት ተራ 
እስክትወጣ  ድረስ  ለስምንት ወራት በእስር ስትሰቃይ 
ቆይታለች። ህፃኗ ከእናቷ ጋር ያየችውን ስቃይ በወቅቱ 
ከእናቷ ጋር ተነስታ የነበረው ፎቶ ይመሰክራል።

የሰሚራ እናት ወ/ሮ ሳራ ማዕከላዊ የነበረውን 
ስቃይና መከራ ማስታወስ አትፈልግም። በተለይም ምንም 
ወንጀል ሳትሰራ ልጇ ሰሚራ ያየችውን ስቃይና መከራ 
ስታስታውስ ያንገፈግፋታል።  ሣራ ወንጀለኝነቷ ተረጋግጦ 
ከማዕከላዊ ወደ ቃሊቲ ከወረደች በኋላ የልጇ ስቃይና 
መከራ ቢያከትምም እስር  ቤት ለልጅ ቀርቶ ለአዋቂም 
አስከፊ እንደሆነ ትናገራለች። 

በ14 አመቷ ቃሊቲ የገባቸው ሰሚራ አሁን ላይ የ22 
ዓመት ወጣት ሆናለች። ሆኖም እናቷ ወንጀል በመስራቷ 
ምክንያት ሕይወቷ ተሰርቋል። ትምህርት አልተማረች፤ 
እንደ ሌሎቹ የዕድሜ እኩዮቿ በነፃነት እየቦረቀች  
ተጫውታ አላደገችም። ሰሚራ ብቻ ሳትሆን ሁሉም የሴት 
ታራሚ ልጆች ከረሜላ እንኳን ብርቅ ሆኖባቸው ነው 
ያደጉት። አንዲት ታራሚ እናት ለልጇ አንድ ከረሜላ 
ብትገዛ ይሄን ከረሜላ የመግዛት አቅሙ የሌላቸው ሌሎች 
ታራሚዎች ሁኔታውን በበጎ አያዩትም።  ብዙዎቹ ሴት 
ታራሚዎች የገንዘብ አቅም ስለሌላቸው የልጆቻቸውን 
ጥያቄ መመለስ አይችሉም። የታራሚ ልጆች ይሄን 
የሚረዱት ከፍ እያሉ ሲመጡ ነው። ጥያቂያቸው 
ባለመመለሱ ደስተኛ  አይሆኑም። በውስጣቸው 
ጥያቄ እየተፈጠረባቸውና ቅር እየተሰኙም ይመጣሉ። 
ነጻነታቸውንም ጥያቄ ውስጥ ማስገባት ይጀምራሉ።

 ነፍስ እያወቁ ሲመጡና ያሉበት እስር ቤት መሆኑን 
ሲያውቁ ለምን እዛ እንደገቡና ከሌላው ማህበረሰብ 
በተለየ መልኩ በዚህ ሁኔታ እንደሚኖሩ እናቶቻቸውን 
በጥያቄ ያጣድፋሉ። በርግጥ  እንደ ነጭ ወረቀት የነፃው 
አእምሯቸው እናቶቻቸው ቃሊቲ የገቡት ሰርቀው ወይ 
ነፍስ ገድለው መሆኑን ገና ጡት ሳይጥሉ ከነሱው አንደበት 
በእርስ በእርስ ንግግራቸው  እየሰሙም እንደሚያድጉ ሣራ 
ትናገራለች።

ሌላ ነገር ስለማያውቁም ጨዋታቸውም ሌባና 
ፖሊስ ጨምሮ  ነው። ሣራ እንደነገረችን ታራሚ እናቶች 
ይሄ በነሱ ጦስ  በልጆቻቸው የመጣ ፈተና አብዝቶ 
ያስጨንቃቸዋል። በተለይ ያለ ትምህርት ዕድሜያቸው 
መግፋቱ ይስማቸዋል። ምክንያቱ  እነሱ መሆናቸው 
ከማሳፈርና ማሳቀቅ አልፎ በልጆቻቸው ላይ መብት 
እንዳላቸው እንዳያስቡ አድርጓቸዋል። ለሰሚራም 
በወንጀል ከተፈረደባት እናት ጋር ስምንት ዓመታት ያለ 
ትምህርት ማሳለፍ ቀላል አይደለም።

የሰሚራ እኩዮች አሁን ላይ ትምህርት ጨርሰው ጥሩ 
ደረጃ ሲደርሱ ሰሚራ  ባልሰራችው ወንጀል ማረሚያ ቤት 
ትገኛለች። እናት ሁኔታውን ስታስበው ትሸማቀቃለች። 
“በጭራሽ እናትና ልጅ አንመስልም። ልጄን በጣም 
ነው የምፈራት” ትላለች። በጣም ተሳቃ እንደምትኖርና 
ለቀጣዮቹም አመታት በዚሁ ሁኔታ መቀጠላቸው 
እንደሚያስጨንቃት  ትናገራለች።

ሣራ እንደምትለው ሰሚራን ጨምሮ አራት ልጆች 
ናቸው ያሏት። ታስራ ወደ ኢትዮጵያ ስትመጣ ሰሚራንና 
ትንሿን ልጇን ይዛ ነው። ትንሿን ልጇን የአባቷ ዘመዶች 
ሊያሳድጓት ተረከቧት። ሣራ  የሰሚራን ጨምሮ አባቷ 
ዘመዶች ጋር ያለችውና አሜሪካና ለንደን  ለማደጎ  
የተሰጡ ልጆቿ አስተዳደግ ያሳስባታል። ማታ ማታም 

እንቅልፍ ነስቷታል። ምክንያቱም ፍቅርና እንክብካቤ 
እየሰጡ የሚያሳድጉት ልጅ እኩል አይደለም። እስር ልጅ 
አለማስተማሩንና ማደንዘዙን በሰሚራ ተረድታዋለች። 
እንዲህ ጫናው  በከበደ መከራ ተፈትኖና ከስህተት 
ተምሮ  በይቅርታ ከሥር ቤት መውጣቱን እሷ ብቻ 
ሳትሆን በእናቷ ጦስ የ16 ዓመት የማረሚያ ቤቱ ፍርደኛ 
ሆና ለመኖር የተገደደችው የያኔዋ ህፃን  የአሁኗ ወጣት 
ሰሚራም በየዓመቱ ስትናፍቀውና በጉጉት ስትጠብቀው 
ኖራለች። ሆኖም ሕይወት አሁንም አስከፊ በሆነ መልኩ 
እየቀጠለ ነው።

የሌላኛዋ ታራሚ አስናቀች ሞገሴ ሕይወትም 
ከእነሰሚራ የተለየ አይደለም። ‹‹ልጄ እማ ግን ምን 
አድርገን ነው እሥር ቤት የገባነው?›› ሲል ዘወትር 
ይጠይቀኛል የምትለው  የሕግ ታራሚ  አስናቀች ሞገሴ 

ልጇ በማረሚያ ቤቱ የእሷን ፍርድ ጽዋ ለመቅመስ 
መገደዱን ታወሳለች። እንባ ባቆረዘዙ ዓይኖቿ ቃለ አብ 
ተስፋም እንደ እሷ የአራት ዓመት ከአምስት ወር ፍርደኛ 
ለመሆን መገደዱን ትናገራለች። እናቱ ህፃኑን ወደ 
ማረሚያ ቤቱ  ይዛው የገባችው ከአንድ ባልደረባዋ ጋር 
የሚሰሩበት የመድሃኒት ስቶር ተዘርፎ ቁልፉ በእጃቸው 
ስለነበር በከባድ ዕምነት ማጉደል ሲፈረድባት ነበር። ህፃኑ 
ያኔ ሦስት ዓመቱ ሲሆን አሁን ደግሞ በማረሚያ ቤቱ 
የአምስት ዓመት ልደቱን አክብሯል።

አስናቀች እዚህ ልጅ መንከባከብና ማሳደግ እጅግ 
ከባድ መሆኑንም ታወሳለች። ቢሆንም ልጇን አብስላ 
እንድትመግብ ማረሚያ ቤቱ ስለፈቀደላት ደስተኛ 
መሆኗን የምትናገረው  አስናቀች በወር የሚሰጣት ሁለት 
ሳሙና የእሷንና የልጇን ልብስ ለማጠብ አይበቃትም። 
ዳይፐር ያስፈልገዋል። ከቅርብ ዓመት ወዲህ ኑሮ 
በመወደዱ በየቀኑ ለእሷም ሆነ ለእሱ የሚመደበው 
የቁርስ፤ ምሳና ራት 22 ብር አንዳንዴ በ15 ቀን አንዳንዴ 
ደግሞ በስምንት ቀኑ ያልቅና ቆርሳ የምትሰጠው በማጣት 
በእጅጉ ትቸገራለች።

ልጇ ‹‹ግን ምን አድርገን ነው እሥር ቤት 
የገባነው?››የሚለውን ጥያቄ ደጋግሞ የሚያነሳውም ለዚህ 
ነው። ደግነቱ የማረሚያ ቤቱ አመራሮችም ሆኑ አባላቱ 
ይሄን በህፃናት የሚደርስ ለወላጆች አስቸጋሪ የሆነ  ሰቆቃ 
ላፍታም በዝምታ የሚያልፍ አንጀት የላቸውም። ፈጥኖ 
ስለሚገባቸውና አሳምረው ስለሚረዱት ሁሉም ህፃናቱ 
ከመራባቸው በፊት መፍትሄ የሚሰጡ እንስፍስፎች 
ናቸው። አንዳንዶቹ ዘላቂ መፍትሄ እስኪፈለግ አባላቱ 
በየፊናቸው በማህበር በመደራጀት በማረሚያ ቤቱ  
ከከፈቱት ቦቦሊኖ፤ ቺፕስ፤ ዳቦ እንዲሁም ምሳና እራት 
ከየኪሳቸው በማውጣት እየገዙ በመመገብ እናቶችን 
ከጭንቀት ይገላግሏቸዋል። ከቅርብ ዓመታት ወዲህ ደግሞ 
ከታራሚው ጋር በመቀናጀት ከውጭ ድጋፍ በማፈላለግ  
እነአስናቀችን እየደጎሟቸው ይገኛሉ።

ህፃናት ባላጠፉት ጥፋት በፍርድ ቤት ከእናት ጋር 
መቀጣታቸውን አጥብቄም እቃወማለሁ የምትለው 
አስናቀች መንግስት ለምን  የነገ  አገር ተረካቢ ህፃናትን 
በዚህ መልክ እንዲኖሩ ፈቀደ፤ ለምንስ ዳኞች ህፃናትን 
ወደዚህ ይልካሉ ስትልም በአግራሞት ትጠይቃለች። 
ምክንያቱም ነፍስ እያወቁ ሲመጡ በአእምሯቸው 
በርካታ ጥያቄዎች ሲያጭርባቸው፤ አስቀያሜ ስሜትም  
ሲፈጥርባቸው ይታያል ስትል የታዘበችውን ትናገራለች። 

አንዲቱ ልጅ ‹‹አስኒ ግን  እናቴ  ምን ሆና ነው 
የታሰረችው?›› ብላ የጠየቀቻትን በምሳሌነት ታነሳለች። 
እንዳከለችው እዚህ የተወለዱ ልጆች አራትና  አምስት  
ዓመት ሆኗቸው ሲወጡ ለእናቶች ብቻ ሳይሆን ለህፃናቱም 
የወደፊት ሕይወት  በእጅጉ ይከብዳል። 

በማረሚያ ቤቱ አድጋ ወደ ሰላም  ህፃናት  መንደር  
ማሳደጊያ የተላከች አንዲት ልጅ እናትየዋ ከማረሚያ 
ቤት  ወጥታ ልታያት ስትል ሳታናግራት ጥላት መሄዷንም 
ለክብደቱ ማሳያ አድርጋ ታነሳለች። ይህች ልጅ በእናቷ 
ጦስ የተፈረደባትን የ10 ዓመት ፍርድ ጨርሳ ውሻና 
በግ ሳትለይ በማረሚያ ቤት ውስጥ በማደግ ዘንድሮ 
መውጣቷን ትናገራለች። እስር ቤት ለህፃናት አስቸጋሪ 
በመሆኑ ፍርድ ቤቶች ላይ በእናቶች ውሳኔ ሲወሰን 
ከልጅ ውጭ ቢወሰን  ጥሩ ነው የሚል ምክር ትሰጣለች። 
ማረሚያ ቤቱ የፍርድ ቤት ውሳኔን አልቀበልም ማለት 
ስለማይችል የሚቀበል መሆኑንም ታወሳለች። አንዳንድ 
ጊዜም ፍቃደኛ ከሆኑ እናቶች ጋር እየተደራደረም ለህፃናት 
ማሳደጊያዎች እየሰጠ ትምህርት እንዲማሩና በስርዓት 
ታንፀው እንዲያድጉ ከማድረግ ጀምሮ ሕይወታቸውን 
እየታደገላቸው መገኘቱን በእጅጉ ታደንቃለች።

‹‹ህፃናት በፍፁም ማረሚያ ቤትን ማየት የለባቸውም›› 
ይላሉ በፌዴራል ማረሚያ  ቤት  ኮሚሽን  የሴቶች 
ማረሚያና ማረፊያ ማዕከል ዳይሬክቶሬት ዳይሬክተር 
ምክትል ኮሚሽነር ዓለም ጥላሁን። ምክንያቱም ህፃናት 
ወደ ማረሚያ ቤቱ መጥተው እናቶቻቸው ወንጀል 
ሲነጋገሩ ከመስማት ውጭ ምንም መልካም ነገር የለምና 
ነው ሲሉ ሁኔታውን ያስረዳሉ።  

ሆኖም አሁን ላይ 558 ታራሚ እናቶች በሚገኙበት 
በማረሚያ ቤቱ 28 ወንድና 22 ሴት በድምሩ 50 

ህፃናት ይገኛሉ እናቶቻቸው ነፍሰ ጡር ሆነው እዛው 
ከወለዷቸው ውጭ አብዛኞቹን ህፃናት  ከእናቶቻቸው 
ጋር ወደ ማረሚያ ቤቱ የላኳቸው ዳኞች ናቸው።

‹‹ዳኞች ኢንተርፖል ከኬኒያ ይዞ ወደ ኢትዮጵያ 
ካመጣት ሣራ ጋር የ14 ዓመት ልጇን ሰሚራንም የላከበት 
ማሳያ ነው። ሆኖም ይህችን ህፃን ዳኞች ወደ ማረሚያ ቤቱ 
ከመላክ  ይልቅ ተነጋግረው በዛው ወደ ማሳደጊያ ሊልኳት 
ይችሉ  ነበር። ማሳደጊያ ድርጅቶች ትዕዛዝ ቢሰጣቸው 
ይቀበላሉ።›› ይላሉ ምክትል ኮሚሽነሯ።

ኮሚሽነር  ዓለም እንደሚናገሩትም አንድ እናት 
ሁለትና ሦስት  አንዳንዴም  እስከ አራት  ልጅ ይዛ ወደ 
ማረሚያ ቤት የምትመጣበት አጋጣሚ አለ። ህፃናት 
ይዘው ወደ ማረሚያ ቤቱ ለሚገቡ እናቶች የራሱ ሕግና 
መመሪያ አለው። በሕጉ ዕድሜያቸው ከሁለት  ዓመት 
በላይ የሆኑ ህፃናትን በማረሚያ ቤቱ ይዞ መግባትም  ሆነ  
ማስቀመጥ እንደማይቻል በግልፅ ተደንግጓል። በርግጥ 
በፊት በፊት ከሁለት ዓመት በላይ የሆኑም  ህፃናት  ወደ  
ማረሚያ ቤቱ የሚገቡበት  አሰራር  ነበር። አዲሱ  ሕግና 
መመሪያ ከወጣ በኋላ ይሄ ቀርቷል። ይሁንና ፍርድ 
ቤቶች ዕድሜያቸው እስከ 10 ዓመት የደረሰ  ህፃናትን  
ከእናቶቻቸው ጋር ይልካሉ። ማረሚያ ቤቱም ፍርድ 
ቤቶችን ላለመፃረር ይቀበላል። አንድ እናት 18 ዓመት 
ቢፈረድባት ህፃናትም ከእናታቸው ጋር 18 ዓመት ያለ 
ትምህርት እየተቀጡ ይቆያሉ።

እንደ ኮሚሽነር ዓለም ይሄ ማረሚያ ቤቱ እጅግ 
እየተቸገረበት ያለ አሰራር አሳሳቢም አሳዛኝም ነው። 
በመሆኑም ማረሚያ ቤቱ ዝም ብሎ እየተመለከተው  
አይደለም። የትምህርት ጊዚያቸው እንዳያልፍ 
ከእናቶቻቸው ጋር እየተነጋገረ  ማዘር ትሬዛ፤ ሰላም 
የሕፃናት መንደርና ሌሎች የህፃናት ማሳደጊያዎች 
ይልኳቸዋል።

ይሁንና ኮሚሽነሯ እንደሚሉት አብዛኞቹ እናቶች 
በዚህ በኩል ፈቃደኛ አይደሉም። በፍፁም ልጆቻችን 
ለቤተሰብም ሆነ ለሕፃናት ማሳደጊያ መላክ  አይፈልጉም። 
የእንዲህ ዓይነት ታራሚ  እናቶችን  አስተሳሰብ ለመቀየር 
ማረሚያ ቤቱ  በየጊዜው  የግንዛቤ  ማስጨበጫ  
ትምህርት  መስጠቱ  እንደተጠበቀ ሆኖ አንድ ታራሚ 
አንዴ ልጇን ይዛ ከገባች በኋላ ለማሳደጊያም ሆነ 
ለቤተሰብ መስጠት አትፈልግም። ምክንያቱም ማረሚያ 
ቤቱ ለህፃናቱ እንክንካቤ ሲባል ምግብ አብስለው  
እንዲበሉ ያደርጋል። አንዳንዶቹ በልጃቸው ሰበብ  ትኩስ 
ትኩስ ምግብ ስለሚበሉ ይሄን አጣለሁ በሚል ስጋት 
ልጃቸውን መስጠት አይፈልግም። ሁለተኛው ምክንያት 
ደግሞ  የይቅርታ ህግ ህጻናት ያላቸውን እናቶች ተጠቃሚ፣ 
ስለሚያደርግ  በልጃችን ምክንያት በተሞክሮ እንፈታለን  
የሚል ምክንያት ስላላቸው ህጻናቱን በፍፁም መስጠት 
አይፈልጉም።

ለአብነትም የአንዲት ታራሚ ታሪክን ያነሳሉ። ልጅቱ 
የፊደል ራስጌና ግርጌን ሳትለይ በማረሚያ ቤቱ ከእናቷ 
ጋር ሆና ስድስት ዓመት ሞላት። ይሄኔም ማረሚያ ቤቱ 
መማር እንዳለባት እያሳሰበ ከእናትየው ጋር ተደራደረ። 
እናት በቀላሉ ፈቃደኛ ልትሆን አልቻለችም። ‹‹አስቡኝ 
አንዲት ልጅ ናት ያለችኝ። እኔ ከዚህ በኋላ ወጥቼ ልጅ 
አልወልድም፤ ዕድሜዬ ገፍቷል፤ እናም አንዲቷን ልጄን 
አጥቼ እንዴት ልሆን ነው›› በማለት የልጇን እድል 
ልታመክን የተቃረበች ሴት እንደነበረች ኮሚሽነሯ 
ይናገራሉ። ሆኖም ልጇን በየጊዜው በአመቻት ሁኔታ 
እንድታያት ቃል በመግባት እንደምንም አግባቧት። ልጅቱ 
ሰላም ህፃናት ማሳደጊያ ገባች።

የማረሚያ ቤቱ አመራሮች ህፃናት አገር ተረካቢ ናቸው 
በእናንተ ችግር ነው እዚህ  የገቡት  ቢያንስ  መማር መቻል  
አለባቸው በማለት  ከእናቶች ጋር  ድርድር  እያደረጉ 
ሌሎች ህፃናትንም  ለማሳደጊያ ይሰጣሉ። አንዳንዴ  
እናትየው  ድርጅቱ ሄዳ ልጇን  እንድታይ ካልሆነ ልጅቷን  
ወደ  ማረሚያ ቤት በማምጣት ከእናትየዋ  ጋር  ውላ 
እንድትመለስም ያደርጋሉ።

ያም ሆነ ይህ ግን በማረሚያ ቤት ሕይወት በዚህ 
መልኩ እየቀጠለ ነው። ህጻናቱም ባልሰሩት ወንጀል 
እየተቀጡ ፤ እንደእኩዮቻቸው ቦርቀው ሳያድጉ፤ ተምረው 
ለነገ ስንቅ ሳይዙ ጊዜ እንደዋዛ እያለፈ ነው።

የሰሚራ እናት ወ/ሮ ሳራ 
ማዕከላዊ የነበረውን 

ስቃይና መከራ ማስታወስ 
አትፈልግም። በተለይም 
ምንም ወንጀል ሳትሰራ 
ልጇ ሰሚራ ያየችውን 

ስቃይና መከራ ስታስታውስ 
ያንገፈግፋታል።  ሣራ 
ወንጀለኝነቷ ተረጋግጦ 
ከማዕከላዊ ወደ ቃሊቲ 

ከወረደች በኋላ የልጇ ስቃይና 
መከራ ቢያከትምም እስር  
ቤት ለልጅ ቀርቶ ለአዋቂም 
አስከፊ እንደሆነ ትናገራለች

ስፖርት

ብርሃን ፈይሳ

ኢትዮጵያ ስኬታማ ከሆነችባቸው ዓለም አቀፍ 
የአትሌቲክስ መድረኮች አንዱ የዓለም አገር አቋራጭ 
ቻምፒዮና ነው። የአትሌቶች አቅምና ጉልበት በተለያዩ 
መሰናክሎች የሚፈተንበት የዓለም አገር አቋራጭ ውድድር 
ከሳምንታት በኋላ ዘንድሮ ለ44ኛ ጊዜ በአውስትራሊያ 
ባትረስ ይካሄዳል። ኢትዮጵያም በዚህ ቻምፒዮና 
ውጤት ለማስመዝገብ ዝግጅቷን ከጀመረች ሰንብታለች። 
ለዚህም ከወር በፊት ሱሉልታ ላይ በተካሄደው የጃንሜዳ 
ኢንተርናሽናል አገር አቋራጭ ውድድር ኢትዮጵያን 
የሚወክሉ አትሌቶች ተመርጠው ሲዘጋጁ ቆይተዋል። 
የኢትዮጵያ አትሌቲክስ ፌዴሬሽን 8 አሰልጣኞችንና 
34 አትሌቶችን (ከነተጠባባቂዎቻቸው) ከጥር 3/2015 
ዓ.ም አንስቶ ሆቴል እንዲገቡ በማድረግ ነበር ዝግጅቱ 
የጀመረው።

28 አትሌቶችም በሴትና ወንድ አዋቂዎች 10 ኪሎ 
ሜትር፣ በወጣት ወንድ 8 ኪሎ ሜትር፣ ወጣት ሴት 
6 ኪሎ ሜትር እንዲሁም በድብልቅ ሪሌ አገራቸውን 
የሚወክሉ ይሆናል። ዝግጅቱ ያለበትን ሁኔታም የኢፌዴሪ 
ባህልና ስፖርት ሚኒስትር የስፖርት ዘርፍ ሚኒስትር 
ዴኤታ አምባሳደር መስፍን ቸርነትን ጨምሮ፤ የፌዴሬሽኑ 
ፕሬዚዳንት ምክትል ኮሚሽነር ጄነራል ደራርቱ ቱሉ 
እንዲሁም የስፖርቱ ባለሙያዎች በአካል በመገኘት ክትትል 
እያደረጉ ይገኛሉ።

በ 3 ሺ ሜትር መሰናክል ሩጫዎች የሚታወቀው 
አትሌት ጌትነት ዋለ በአገር አቋራጭ ውድድር ዘንድሮ 
ለመጀመሪያ ጊዜ የሚሳተፍ ሲሆን፤  ዝግጅቱ ከተጀመረበት 
ጊዜ አንስቶ እንደ ቡድን ተናበው ልምምድ በማድረግ ላይ 

የዓለም አገር አቋራጭ ቡድኑ የተሻለ ውጤት ለማስመዝገብ 
ጠንካራ ዝግጅት እያደረገ ነው 

እንደሚገኙ ለአዲስ ዘመን ተናግሯል። ዝግጅቱ በተለያዩ 
ስፍራዎች በመገኘት እንዲሁም ውድድሩን ያማከለ 
እንደመሆኑ ቡድኑን ውጤታማ እንደሚያደርገውም 
አትሌት ጌትነት ዋለ ያለውን እምነት ገልጿል። 

አትሌት መቅደስ አበበ በበኩሏ፣ ብሄራዊ ቡድኑ 
እንደሚወዳደርበት ርቀት አይነት ጥሩ የሚባል ዝግጅት 
በማድረግ ላይ መሆኑን ትጠቁማለች። በ10 ኪሎ ሜትር 
አዋቂ ተሳታፊ የምትሆነው መቅደስ ለመጀመሪያ ጊዜ 
በአገር አቋራጭ ውድድር ላይ የምትሮጥ ቢሆንም በግሏም 
ሆነ እንደ ቡድን ለአገሯ ሜዳሊያ ለማስመዝገብ ጠንካራ 
ዝግጅት እያደረገች እንደምትገኝ አስተያየት ሰጥታለች።

የድብልቅ ሪሌ አትሌቶች አሰልጣኝ ብርሃኑ መኮንን፤ 
ቡድኑ ጥሪ ከተደረገለት ጊዜ አንስቶ ከዚህ ቀደም ይታይ 
የነበረው መንጠባጠብ ሳይኖር ተሰባስቦ ወደ ሥልጠና 
መግባቱን ይገልጻሉ። በአገር ውስጥ በተካሄደው የአገር 
አቋራጭ ውድድር ላይ ተካፋይ የነበሩት ታዋቂና ልምድ 
ያላቸው አትሌቶች በመሆናቸው የብሄራዊ ቡድኑ ስብስብም 

አሉ የተባሉ አትሌቶችን እንዲሁም አዳዲስ አትሌቶችን 
ያካተተ መሆኑን አሰልጣኙ ገልጸዋል። እንደ አሰልጣኙ 
ገለጻ፣ ውድድሩ በርካታ መሰናክሎች የሚኖሩት እንደመሆኑ 
የስልጠና እቅድ በማውጣትና ውጣ ውረድ የሚበዛባቸውን 
ቦታዎች በመለየትም ጭምር ዝግጅቱ በመከናወን ላይ 
ይገኛል። ከአትሌቶች አመጋገብ እንዲሁም ሌሎች ጉዳዮች 
ጋር በተያያዘም የፌዴሬሽኑ ባለሙያዎች ያረፉበትን ሆቴል 
ጨምሮ ሰፊ ዝግጅት በመደረጉ አስፈላጊውን ክትትልና 
ድጋፍ እያገኙ መሆኑንም አሰልጣኙ ተናግረዋል።

የአገር አቋራጭ ውድድሮች የምስራቅ አፍሪካ 
አትሌቶች የበላይነት ጎልቶ የሚታይበት መድረክ ነው። 
ኢትዮጵያም በዚህ ውድድር ውጤታማ ብትሆንም ባለፉት 
ሁለት ውድድሮች የኬንያ እና ኡጋንዳ አትሌቶች በውጤት 
ረገድ ብልጫውን ይዘው ታይተዋል። በዚህ ዓመት ግን 
ኢትዮጵያ የተሻለ ውጤት ለማግኘት ቡድኑ ብቃት 
ያላቸው አትሌቶችን ከማካተቱም ባለፈ አትሌቶችም ሆኑ 

አሰልጣኞች ስኬታማ ለመሆን በቁርጠኝነት በመስራት ላይ 
እንደሚገኙ አብራርተዋል። 

የወጣት አትሌቶች አሰልጣኙ ኃብተማርያም 
አየሁም በተመሳሳይ ቡድኑ ምርጥ ብቃት ላይ በሚገኙና 
በሥነምግባር በታነጹ አትሌቶች የተገነባ መሆኑን ይገልጻሉ። 
ቡድኑ በየዕለቱ የሁለት ጊዜ ልምምዶችን እየሰራ ሲሆን፤ 
በፌዴሬሽኑ በኩል በሚደረገው ክትትልም ለዝጅግቱ ምቹ 
ሁኔታ ፈጥሮላቸዋል። ሁሉም አትሌቶች በመልካም ጤና 
ላይ የሚገኙ በመሆኑ እንዲሁም ከዚህ ቀደምም በሌሎች 
ውድድሮች ላይ በመሳተፍ ልምድ ያላቸው በመሆኑ 
እንዲሁም ውድድሩ የሚካሄድበት ባትረስ የአየር ሁኔታ 
በኢትዮጵያ ጋር ካለው ተቀራራቢ በመሆኑ ለውጤት 
ይጠበቃሉ።         

በኢትዮጵያ አትሌቲክስ ፌዴሬሽን የተሳትፎና ውድድር 
የስራ ሂደት መሪ አቶ አስፋው ዳኜ፤ ዝግጅቱ በጃንሜዳ፣ 
እንጦጦ፣ ሱሉልታ፣ ቃሊቲ፣ ወንጂና የተለያዩ አካባቢዎች 
በመካሄድ ላይ እንደሚገኝ ጠቁመዋል።፡ የሥልጠና መርሃ 
ግብሩም እነዚህን ቦታዎች ማዕከል ያደረገው ውድድሩ 
ከሚካሄድበት ጋር ተቀራራቢ የሆነ የአየር ንብረት ያላቸው 
በመሆኑ ነው። ውድድሩ የሚካሄድበት የባትረስት ወቅታዊ 
የአየር ሁኔታ ከ 26-31 ዲግሪ ሴንቲግሬድ የሚገመት በመሆኑ 
በኢትዮጵያ ካለው ጋር ተቀረራቢ ሊባል የሚችል ነው። 

ዝግጅቱ ላይ እየተካፈሉ ያሉ አትሌቶችም በመልካም 
ሥነምግባር እንዲሁም በቡድን ስሜት ልምምዳቸውን 
አጠናክረው እያከናወኑ ይገኛሉ። በመካከላቸውም 
ጠንካራ የቡድን ስሜት ከወዲሁ እየታየ ሲሆን፤ ካለፉት 
ውድድሮችም የተሻለ ውጤት በግልና በቡድን ሊገኝ 
እንደሚችልም  ይጠቁማሉ። 

በዓለም አገር አቋራጭ ቻምፒዮና የሚሳተፈው የኢትዮጵያ አትሌቲክስ ቡድን በተለያዩ አካባቢዎች ዝግጅቱን አጠናክሮ ቀጥሏል፣

ክፍት የሥራ ቦታ  ማስታወቂያ
የፌዴራል ጠቅላይ ፍ/ቤት ባሉት ክፍት የሥራ መደቦች ላይ ስራ ፈላጊዎችን በቋሚነት አወዳድሮ ለመቅጠር ይፈልጋል፡፡

ተቁ የስራ መደቡ መጠሪያ ደረጃ ደመወዝ ብዛት 
ተፈላጊ የት/ት 

ደረጃ 
ተፈላጊ የትምህርት

 ዓይነት
አግባብነት ያለው 
የሥራ ልምድ

ልዩሙያ /ችሎታ/

1 ጉዳዮች ፍሰት ባለሙያ lV Xlll 8017 2 ዲግሪ ህግ 6 ዓመት
በዳንነትና በህግ ተመራማሪነት 
የተሰራ ልምድ  

2 የሀገር ውስጥ ቋንቋ አስተርጓሚ Vll 3333 2 ዲፕሎማ በቋንቋ እና ስነፅሁፍ 4 ዓመት
በቋንቋ እና ስነፅሁፍ ዘርፎችየሰራ
ኦሮምኛ ቋንቋ አስተርጓሚ 

3 የግዥ ባለሙያ ll lX 4609 2 ዲግሪ ፐረቼዚንግማኔጅመንት፤ማኔጅመንት ፤አካውንቲንግ 2 ዓመት በግዥ ሙያ ወይም በተዛማጅ 

4 ስካን ኦፕሬተር l lV 1958 5
10+2/
ቴክኒክና 
ድፕሎማ

በኢንፎርሜሽን ቴክኖሎጂ፣ በሴክሬታሪያል ሳይንስና ቢሮ አስተዳደር እና ዳታ 
ቤዝ ኦፐሬተር ቴክኖሎጅ፣ኮምፒውተር ሳይንስ፣አይሲቲ፣ አይቲ፣ ኢንፎርሜሽን  
ሳይንስ፣ ኢንፎርሜሽን ሲስተም፣ አይቲ ሳፖርት ሰርቪስ፣ ኮምፒውተር  ሳይንስና 
ኢንፎርሜሽን ቴክኖሎጅ፣ ኢንፎርሜሽን ሳይንስና ቴክኖሎጅ፣ አይሲቲ ሳፖርት 
ሰርቪስ፣ አይሲቲ ሳፖርት እና ሲስተም ሰርቪስ፣

0 ዓመት ----

5 የኮሙኒኬሽን ጉዳዮች  ዳይሬክተር ll XVl 11305 1 ዲግሪ
ጆርናሊዝምና ኮሙዩኒኬሽን፣ በፖለቲካል ሳይንስና ዓለም አቀፍ ግንኙነት፣ 
በፌደራሊዝም፣ በቋንቋና ስነፅሁፍ፣ በሕዝብ ግንኙነትና ኮሙዩኒኬሽን ስትራቴጂ

10 ዓመት

ከስራው ጋር በቀጥታ አግባብነት 
ያለው የሥራ ልምድጥቅማጥቅም 
በተመለከተ ተሽከርካሪ እና 
ሌሎች ጥቅማ ጥቅሞችን 
ይጨምራል

6 ሲቪል መሀንድስ lX 4609 1 ዲግሪ በሲቪል ምህንድስና 0 ዓመት --------

7 የህግ ጥናትና ድጋፍ ባለሙያ lV XlV 9056 1 ዲግሪ ህግ 6 ዓመት
በህግ ጥናትና ድጋፍ ፤
በህግ ነክ ጉዳዮች ሙያ የሰራ  

8 የህግ ጥናትና ድጋፍ ባለሙያ ll X 5358 1 ዲግሪ ህግ 2 ዓመት
በህግ ጥናትና ድጋፍ፤በህግ ነክ 
ጉዳዮች ሙያ የሰራ  

9 የህግ ጥናትና ድጋፍ ባለሙያ l Vlll 3934 1 ዲግሪ ህግ 0 ዓመት -----

10 የህግ ባለሙያ lV XlV 9056 1 ዲግሪ ህግ 6 ዓመት በተለያዩ የህግ ስራዎች የሰራ 

11 የህግ ባለሙያ lll Xll 7071 1 ዲግሪ ህግ  4 ዓመት በተለያዩ የህግ ስራዎች የሰራ 

12 የህግ ባለሙያ ll Xl 6193 1 ዲግሪ ህግ 2 ዓመት በተለያዩ የህግ ስራዎች የሰራ 

13 ትዕዛዝ አድራሽ /ተላላኪ/ ll 1338 8 10ኛክፍል ቀለም 0 ዓመት -----

14 የጉዳዮች ፍሰት ባለሙያ  lll Xll 7071 1 ዲግሪ በህግ 4 አመት 
በዳኝነት በህግ ተመራማሪነት 
ሥራ 

15 የፍርድ ምርመራ ትንተና ቡድን መሪ XV 10150 1 ዲግሪ በህግ 8 ዓመት በህግ ሞያ

16 የሪከርድና ማህደር ሠራተኛ II VII 3333 1 ዲፕሎማ በሪከርድማኔጅመንት፣ በላይብረሪሳይንስናኢንፎርሜሽንማኔጅመንት 2 ዓመት በሪከርድና መረጃ አያያዝ

ማሳሰቢያ፡- የምዝገባ ቀን ይህ ማስታወቂያው ከወጣበት ቀን ጀምሮ ባሉት 10 (አስር) ተከታታይ የስራ ቀናት ውስጥ ይሆናል	

	 የምዘገባው ቦታ፡- በፌደራል ጠቅላይ ፍ/ቤት የሰው ኃብት አስተዳደር ልማት ቡድን ቢሮ ቁጥር .26

	 በ level የተመራቂዎች የሲ.ኦ.ሲ (COC) ማረጋገጫ ማቅርብ ይኖርባቸዋል።

